УЛСЫН ИХ ХУРЛЫН НАМРЫН ЭЭЛЖИТ ЧУУЛГАНЫ 

2013 ОНЫ 02 ДУГААР САРЫН 07-НЫ ӨДӨР /ПҮРЭВ ГАРИГ/-ИЙН

 ЧУУЛГАНЫ НЭГДСЭН ХУРАЛДААНААР ХЭЛЭЛЦЭХ АСУУДАЛ

10.00 цагаас:

1. Сонгуулийн ерөнхий хорооны 2012 оны 160 дугаар тогтоол Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2013 оны 01 дүгээр дүгнэлт.
2. “Төрөөс иргэний нисэхийн салбарт 2020 он хүртэл баримтлах бодлого батлах тухай” Улсын Их Хурлын тогтоолын төсөл /эцсийн хэлэлцүүлэг/.
3. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/.
4. “Хөдөлмөрийн аюулгүй байдал, эрүүл ахуйг хангах болон барилгын салбарын талаар авах зарим арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/.
5. Хаягжуулалтын тухай, Нийслэлийн эрх зүйн байдлын тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/.
6. “Улаанбаатар хотыг  2020  он  хүртэл  хөгжүүлэх  ерөнхий  төлөвлөгөөний  тодотгол”-ыг батлах тухай” Улсын Их Хурлын тогтоолын төсөл /анхны хэлэлцүүлэг/.

7. Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/.
8. Төрийн нууцын жагсаалт батлах тухай хуульд өөрчлөлт оруулах тухай хуулийн төсөл /анхны хэлэлцүүлэг/.
9. Хуульчийн эрх зүйн байдлын тухай хуулийг дагаж мөрдөх журмын тухай хуулийн төсөл /анхны хэлэлцүүлэг/
10. Засгийн газрын тусгай сангийн тухай хуульд нэмэлт оруулах тухай хуулийн төсөл /хэлэлцэх эсэх/.

11.  “Тогтоолын хавсралтад нэмэлт оруулах тухай” Улсын Их Хурлын тогтоолын төсөл /хэлэлцэх эсэх/.
Улсын Их Хурлын 2012 оны намрын ээлжит чуулганы 2013 оны 02 дугаар сарын 07-ны өдрийн нэгдсэн хуралдаан 10 цаг 35 минутад Төрийн ордны чуулганы хуралдааны танхимд эхлэв.

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Өглөөний хуралдаанд ирвэл зохих 76 гишүүнээс 58 гишүүн ирж, 78,3 хувийн ирцтэй байв. Үүнд:

Чөлөөтэй: Н.Алтанхуяг, А.Бакей, С.Батболд, Ц.Нямдорж, Ч.Сайханбилэг, О.Содбилэг, Ц.Даваасүрэн.

Өвчтэй: Л.Цог.

Тасалсан: Ө.Энхтүвшин, С.Эрдэнэ.

Улсын Их Хурлын дарга З.Энхболд Улсын Их Хурлын гишүүн О.Баасанхүү, Б.Болор нарт төрсөн өдрийн мэнд хүргэж, эрүүл энх, ажлын амжилт, сайн сайхан бүхнийг хүсэн ерөөв.

Нэг. Сонгуулийн ерөнхий хорооны 2012 оны 160 дугаар тогтоол Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2013 оны 01 дүгээр дүгнэлтийг сонсъё.

Хэлэлцэж буй асуудалтай холбогдуулан Үндсэн хуулийн цэцийн гишүүн Д.Сугар, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав.

Үндсэн хуулийн цэцийн 2013 оны 01 дүгээр дүгнэлтийг Үндсэн хуулийн цэцийн гишүүн Д.Сугар танилцуулав. 

Танилцуулгатай холбогдуулан Улсын Их Хурлын гишүүн О.Баасанхүүгийн асуусан асуултад Үндсэн хуулийн цэцийн гишүүн Д.Сугар хариулж, тайлбар хийв.

Уг асуудлыг 10 цаг 49 минутад хэлэлцэж дуусав.
Хоёр. Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолын төсөл /анхны хэлэлцүүлэг/.

Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга Ц.Баярбат, Нийслэлийн Засаг даргын Хот байгуулалт, хөрөнгө оруулалтын асуудал хариуцсан орлогч С.Очирбат, Нийслэлийн ерөнхий төлөвлөгөөний газрын дарга бөгөөд Улаанбаатар хотын ерөнхий архитектор Н.Нацагдорж, Нийслэлийн Зураг төслийн хүрээлэнгийн дарга С.Цахиур, Нийслэлийн Зураг төслийн хүрээлэнгийн Тамгын газрын дарга Л.Эрдэнэбат, Нийслэлийн Засаг даргын Тамгын газрын хөгжлийн менежментийн хэлтсийн дарга Г.Батхишиг, Нийслэлийн Засаг даргын Тамгын газрын эдийн засагч Э.Нямдорж, Улсын Их Хурлын даргын Хууль зүйн бодлогын зөвлөх Д.Ганзориг, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Ц.Дашдорж танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, Ц.Цолмон, Д.Дэмбэрэл нарын асуусан асуултад Улсын Их Хурлын гишүүн, ажлын хэсгийн ахлагч Ц.Дашдорж, ажлын хэсгээс С.Очирбат нар хариулж, тайлбар хийв.
Улсын Их Хурлын дарга З.Энхболд Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолын төслийн талаарх зарчмын зөрүүтэй саналын томъёоллоор санал хураалт явуулав.

Нэг. Эдийн засгийн байнгын хороогоор дэмжигдсэн санал:
З.Энхболд: 1.Тогтоолын төслийн нэрийг Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэлх хөгжлийн чиг хандлага гэж өөрчлөх гэсэн ажлын хэсгийн гаргасан саналаар санал хураалт явуулъя. 

Зөвшөөрсөн

41

Татгалзсан

15

Бүгд


56

73,2 хувийн саналаар санал дэмжигдлээ.

2.Тогтоолын төслийн 2 дахь заалтын 1 дэх дэд заалтыг дор дурдсанаар өөрчлөн найруулах:

1.Улаанбаатар хотын 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэлх хөгжлийн чиг хандлагын баримт бичгийг хэрэгжүүлэх арга хэмжээний төлөвлөгөөг 2013 оны хоёрдугаар улирлын эхний хагаст, салбарын хөгжлийн төсөл хөтөлбөрүүдийг 2013 онд тус тус багтаан боловсруулж, батлан хэрэгжүүлэх гэсэн ажлын хэсгийн гаргасан саналаар санал хураалт явуулъя.

Зөвшөөрсөн

43

Татгалзсан

13

Бүгд


56

76,8 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Н.Энхболдын асуусан асуултад ажлын хэсгээс С.Очирбат хариулж, тайлбар хийв.
3. Ажлын хэсгийн гаргасан тогтоолын төслийн 2 дахь заалтад дор дурдсан агуулга бүхий дэд заалт нэмэх:

1. 2/Улаанбаатар хотын нутаг дэвсгэрийн үүрэг зориулалтын бүсчлэлийн тухай хуулийн төслийг боловсруулж Улсын Их Хурлын 2013 оны намрын ээлжит чуулганы хугацаанд багтаан өргөн мэдүүлэх.

2. 3/нутаг дэвсгэрийн тэнцвэрт хөгжлийг хангах. Улаанбаатар хотын хэт төвлөрлийг сааруулах зорилтын хүрээнд аймаг, сум, хот тосгодыг хөгжүүлэхэд баримтлах бодлогын чиглэлийг тодорхойлж, Улсын Их Хурлын 2013 оны намрын ээлжит чуулганд багтаан танилцуулах.

3. 4/Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол. 2030 он хүртэлх хөгжлийн чиг хандлагын баримт бичгийг хэрэгжүүлэхэд шаардагдах 25,4 их наяд төгрөгийн хөрөнгийн эх үүсвэрийг улсын төсвөөс санхүүжүүлэх хэсгийг жил бүрийн улсын төсөв, эдийн засаг, нийгмийн хөгжлийн үндсэн чиглэлд тусган шийдвэрлүүлж байх. Бусад хөрөнгийн эх үүсвэрийг бүрдүүлэх зорилгоор холбогдох хуулиудад нэмэлт, өөрчлөлт оруулах тухай хуулийн төслүүдийг боловсруулж, Улсын Их Хурлын 2013 оны хаврын ээлжит чуулганы хугацаанд багтаан өргөн мэдүүлэх гэсэн саналаар санал хураалт явуулъя.

Зөвшөөрсөн

37

Татгалзсан

18

Бүгд


58

63,8 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Р.Гончигдорж,  Д.Дэмбэрэл, М.Энхболд, Ж.Энхбаяр, С.Баярцогт, Улсын Их Хурлын гишүүн Ц.Дашдорж, Ц.Баярсайхан нар хариулж, тайлбар хийв.
4. Ажлын хэсгийн гаргасан тогтоолын төслийн хавсралтын 1.2 дахь хэсгийн “2030 он” гэснийг хасах, 1.2.1 дэх хэсгийг хотын нийгэм, эдийн засгийн хөгжлийн төлөв гэж өөрчлөх саналаар санал хураалт явуулъя.

Зөвшөөрсөн

44

Татгалзсан

15

Бүгд


59

74,6 хувийн саналаар санал дэмжигдлээ.

Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолыг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 
Уг асуудлыг 12 цаг 05 минутад хэлэлцэж дуусав.
Гурав. Хуульчийн эрх зүйн байдлын тухай хуулийг дагаж мөрдөх журмын тухай хуулийн төсөл /анхны хэлэлцүүлэг/.

Хэлэлцэж буй асуудалтай холбогдуулан Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий, Улсын Их Хурлын Тамгын газрын эрх зүй, хууль тогтоомжийн хэлтсийн дарга Д.Насанжаргал, зөвлөх Л.Батмөнх, Хууль зүйн байнгын хорооны зөвлөх Б.Баасандорж, референт К.Пүрэвсүрэн нарын бүрэлдэхүүнтэй ажлын хэсэг байлцав.

Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Р.Гончигдорж танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй.

Хуульчийн эрх зүйн байдлын тухай хуулийг дагаж мөрдөх журмын тухай хуулийн төсөлтэй холбогдон гарсан зарчмын зөрүүтэй саналын томъёолол:

З.Энхболд: 1.Улсын Их Хурлын гишүүн Р.Гончигдоржийн гаргасан төслийн 4 дүгээр зүйлийн 4.2 дахь хэсгийг дор дурдсанаар өөрчлөн найруулах:

4.2.Энэ хуулийн 4.1 дэх хэсэгт заасан хугацаанд хуульч сонгон шалгаруулахдаа хууль зүйн асуудал эрхэлсэн Засгийн газрын гишүүний баталсан журмыг дагаж мөрдөнө гэсэн саналаар санал хураалт явуулъя.

Зөвшөөрсөн

38

Татгалзсан

20

Бүгд


58

65,5 хувийн саналаар санал дэмжигдлээ.

2.Улсын Их Хурлын гишүүн Х.Тэмүүжиний гаргасан төслийн 8 дугаар зүйлийн 8.2 дахь хэсгийн нийт 500 гэснийг 500 хүртэл гэж өөрчлөх саналаар санал хураалт явуулъя.

Зөвшөөрсөн

33

Татгалзсан

24

Бүгд


57

57,9 хувийн саналаар санал дэмжигдлээ.

Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 12 цаг 12 минутад хэлэлцэж дуусав.
Дөрөв. Төрөөс иргэний нисэхийн салбарт 2020 он хүртэл баримтлах бодлого батлах тухай Улсын Их Хурлын тогтоолын төсөл /эцсийн хэлэлцүүлэг/.

Хэлэлцэж буй асуудалтай холбогдуулан Зам, тээврийн сайд А.Гансүх, дэд сайд н.Ержан, Зам, тээврийн яамны Төрийн нарийн бичгийн дарга Б.Батзаяа, Агаарын тээврийн бодлогын хэрэгжилтийг зохицуулах хэлтсийн дарга Б.Очирсүх, Иргэний нисэхийн ерөнхий газрын дарга С.Буяндалай, МИАТ төрийн өмчит хувьцаат компанийн гүйцэтгэх захирал Г.Жаргалсайхан, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.

Тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооноос гаргасан танилцуулгыг Улсын Их Хурлын гишүүн Д.Ганбат танилцуулав.

Байнгын хорооны танилцуулгатай холбогдуулан Улсын Их Хурлын гишүүн Ж.Энхбаяр, А.Тлейхан, Г.Батхүү нарын асуусан асуултад Улсын Их Хурлын гишүүн Ж.Энхбаяр, Зам, тээврийн сайд А.Гансүх нар хариулж, тайлбар хийв.

Улсын Их Хурлын дарга З.Энхболд Төрөөс иргэний нисэхийн салбарт 2020 он хүртэл баримтлах бодлого батлах тухай тогтоолын төслийн талаар Эдийн засгийн байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав.
З.Энхболд: 1.Тогтоолын төслийн хавсралтын 7.1-ийн 1.2-ыг дор дурдсанаар өөрчлөн найруулах:

7.1.1.2. МИАТ хувьцаат компанид үндэсний агаарын тээвэрлэгчийн статус олгоно гэсэн саналаар санал хураалт явуулъя.

Зөвшөөрсөн

39

Татгалзсан

19

Бүгд


58

67,2 хувийн саналаар санал дэмжигдлээ.

2.Төрөөс иргэний нисэхийн салбарт 2020 он хүртэл баримтлах бодлого батлах тухай Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн

35

Татгалзсан

24

Бүгд


59

59,3 хувийн саналаар санал батлагдлаа.

Тав. Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/.

Хэлэлцэж буй асуудалтай холбогдуулан Уул уурхайн яамны Түлшний бодлогын хэлтсийн дарга А.Эрдэнэпүрэв, Газрын тосны газрын даргын үүргийг түр орлон гүйцэтгэгч Г.Өлзийбүрэн, Газрын тосны газрын дэд дарга Ц.Амраа, Уул уурхайн яамны Хуулийн хэлтсийн дарга Л.Болдхүү, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.

Хуулийн төслүүдийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Бямбацогт танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.

З.Энхболд: 1.Байнгын хорооны гаргасан хуулийн төслийг анхны хэлэлцүүлгээр батлах горимын саналыг дэмжье гэсэн санал хураалт явуулъя.

Зөвшөөрсөн

33

Татгалзсан

26

Бүгд


59

55,9 хувийн саналаар горимын санал дэмжигдлээ.

2.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Зөвшөөрсөн

34

Татгалзсан

25

Бүгд


59

57,6 хувийн саналаар батлагдлаа.

3.Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Зөвшөөрсөн

37

Татгалзсан

23

Бүгд


60

61,7 хувийн саналаар батлагдлаа.

Уг асуудлыг 12 цаг 43 минутад хэлэлцэж дуусав.
Зургаа. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/.

Хэлэлцэж буй асуудалтай холбогдуулан Эрүүл мэндийн яамны Төрийн захиргаа, бодлого, хэрэгжилтийн газрын дарга Д.Мөнхбат, Хүн амын хөгжил, нийгмийн хамгааллын яамны Халамжийн бодлого, хэрэгжилтийг зохицуулах газрын албаны дарга Ю.Отгонбилэг, Боловсрол, шинжлэх ухааны яамны Стратегийн бодлого, төлөвлөлтийн газрын дарга Л.Насанбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Хуулийн төслүүдийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг Улсын Их Хурлын гишүүн Л.Эрдэнэчимэг танилцуулав.

Байнгын хорооны танилцуулгатай холбогдуулан Улсын Их Хурлын гишүүн Д.Оюунхоролын асуусан асуултад Улсын Их Хурлын гишүүн Л.Эрдэнэчимэг хариулж, тайлбар хийв.

Улсын Их Хурлын дарга З.Энхболд Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томъёоллоор санал хураалт явуулав.
З.Энхболд: 1. Улсын Их Хурлын гишүүн Л.Эрдэнэчимэг, З.Баянсэлэнгэ, Г.Баярсайхан, С.Одонтуяа, Г.Уянга нарын ажлын хэсгийн гишүүдийн гаргасан төслийн 1 дүгээр зүйлийн 1 дэх хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн төслийн 5-ын 1.14-ийг хөгжлийн бэрхшээлтэй хүүхэд үзүүлэх сэргээн засах үйлчилгээний зардлыг санхүүжүүлэх гэж өөрчлөн, 5-ын 1.15 дахь заалт болгох гэсэн саналаар санал хураалт явуулъя.

Зөвшөөрсөн

46

Татгалзсан

14

Бүгд


60

76,7 хувийн саналаар санал дэмжигдлээ.

2. Ажлын хэсгийн гишүүдийн гаргасан төслийн 1 дүгээр зүйлийн 1 дэх хэсгийн буюу хөгжлийн бэрхшээлтэй иргэний нийгмийн хамгааллын тухай хуулийн 5-ын 1.15-ыг хөгжлийн бэрхшээлтэй хүүхэд эмнэлгийн магадлагаагаар усан эмчилгээ хийлгэхээр бол эмчилгээний зардлын 70 хувийг нөхөн олгох гэж өөрчлөн, 5-ын 1.16 дахь заалт болгох саналаар санал хураалт явуулъя.

Зөвшөөрсөн

40

Татгалзсан

20

Бүгд


60

66,7 хувийн саналаар санал дэмжигдлээ.

3. Ажлын хэсгийн гишүүдийн гаргасан төслийн 1 дүгээр зүйлийн 3 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн төслийн 6.4-ийг сэргээн засах үйлчилгээ үзүүлдэг байгууллагын үйлчилгээний болон эдгээр байгууллагад тавигдах стандартыг эрүүл мэндийн боловсролын болон нийгмийн хамгааллын асуудал эрхэлсэн төрийн захиргааны төв байгууллагаас хамтран боловсруулж, стандартчиллын төв байгууллагаар батлуулна гэж найруулах саналаар санал хураалт явуулъя.

Зөвшөөрсөн

42

Татгалзсан

18

Бүгд


60

70,0 хувийн саналаар санал дэмжигдлээ.

4. Ажлын хэсгийн гишүүдийн гаргасан төслийн 1 дүгээр зүйлийн 2 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн төслийн 6.5-ын “гишүүн” гэсний дараа “хамтран” гэж нэмэх саналаар санал хураалт явуулъя.

Зөвшөөрсөн

41

Татгалзсан

19

Бүгд


60

68,3 хувийн саналаар санал дэмжигдлээ.

5. Ажлын хэсгийн гишүүдийн гаргасан төслийн 2 дугаар зүйлийн 2 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 7.8 дахь хэсгийн “нэмэгдэл хөлс” гэснийг “нэмэгдэл цалин” гэж өөрчлөх саналаар санал хураалт явуулъя.

Зөвшөөрсөн

43

Татгалзсан

17

Бүгд


60

71,7 хувийн саналаар санал дэмжигдлээ.

6. Ажлын хэсгийн гишүүдийн гаргасан төслийн 3 дугаар зүйлийн буюу Хөгжлийн бэрхшээлтэй иргэний нийгмийн хамгааллын тухай хуулийн 3.1 дэх хэсгийн “байнгын согогтой бөгөөд уг согог нь бусад төрлийн бэрхшээлтэй нэгдэн нийлсний улмаас бусдын адил нийгмийн амьдралд бүрэн дүүрэн үр дүнтэй оролцоход саад учруулахуйц болсон” гэснийг “байнгын согог нь бусад төрлийн бэрхшээлтэй нийлсний улмаас бусдын адил нийгмийн амьдралд оролцох чадвар нь хязгаарлагдсан” гэж найруулах саналаар санал хураалт явуулъя.

Зөвшөөрсөн

39

Татгалзсан

21

Бүгд


60

65,0 хувийн саналаар санал дэмжигдлээ.

Улсын Их Хурлын чуулганы хуралдааны дэгийн 23.2.3-т заасан Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагатай гэж үзсэн санал:
1. Төслийн 1 дүгээр зүйлийн 4 дэх хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 8.5 дахь хэсгийн “хөдөлмөрийн чадвараа 50 ба түүнээс дээш хувиар алдсан” гэснийг хасах саналаар санал хураалт явуулъя.

Зөвшөөрсөн

41

Татгалзсан

19

Бүгд


60

68,3 хувийн саналаар санал дэмжигдлээ.

2. Төслийн 2 дугаар зүйлийн 2 дахь заалтын буюу Хөгжлийн бэрхшээлтэй иргэний нийгмийн хамгааллын тухай хуулийн 7.8 дахь хэсгийн “хүнд” гэснийг “хүүхдэд” гэж өөрчлөх саналаар санал хураалт явуулъя.

Зөвшөөрсөн

41

Татгалзсан

19

Бүгд


60

68,3 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Оюунхоролын асуусан асуултад Улсын Их Хурлын гишүүн С.Оюун хариулж, тайлбар хийв.

3. Төслийн 2 дугаар зүйлийн 3 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 9.1 дэх хэсгийн “паралимт” гэснийг “олимп” гэж өөрчлөх саналаар санал хураалт явуулъя.

Зөвшөөрсөн

41

Татгалзсан

19

Бүгд


60

68,3 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Дэмбэрэлийн асуусан асуултад Улсын Их Хурлын гишүүн Л.Эрдэнэчимэг, З.Баянсэлэнгэ нар хариулж, тайлбар хийв.

4. Төслийн 2 дугаар зүйлийн 1 дэх хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 5.1-ийн 6.2-т “яваа” гэсний дараа 1 гэж нэмэх саналаар санал хураалт явуулъя.

Зөвшөөрсөн

40

Татгалзсан

20

Бүгд


60

66,7 хувийн саналаар санал дэмжигдлээ.

5. Хөгжлийн бэрхшээлтэй иргэний нийгмийн хамгааллын тухай хуулийн 5 дугаар зүйлийн 1 дэх хэсэгт хөгжлийн бэрхшээлтэй хүүхэд дотоодын рашаан сувилалд дараалал харгалзахгүйгээр сувилуулах гэсэн заалт нэмэх саналаар санал хураалт явуулъя.

Зөвшөөрсөн

42

Татгалзсан

17

Бүгд


59

71,2 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Р.Гончигдоржийн асуусан асуултад Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал хариулж, тайлбар хийв.

Улсын Их Хурлын дарга З.Энхболд Нийгмийн бодлогын байнгын хорооноос оруулж байгаа санал дээр алдаа байгааг Тамгын газарт анхааруулав. 
З.Энхболд: Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийг 2014 оны 01 дүгээр сарын 01-ний өдрөөс эхлэн дагаж мөрдсүгэй гэсэн энэ саналаар санал хураалт явуулъя.
Зөвшөөрсөн

39

Татгалзсан

21

Бүгд


60

65,0 хувийн саналаар санал дэмжигдлээ.

Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол: 

1.Төслийн 3 дугаар зүйлийг хасах саналаар санал хураалт явуулъя.
Зөвшөөрсөн

35

Татгалзсан

25

Бүгд


60

58,3 хувийн саналаар санал дэмжигдлээ.

2. Төслийн 2 дугаар зүйлийн 1 дэх хэсгийн “тухайн үеийн амьжиргааны доод төвшинтэй” гэснийг “Засгийн газраас тогтоосон тухайн үеийн нийгмийн халамжийн тэтгэвэртэй” гэж өөрчлөх саналаар санал хураалт явуулъя.

Зөвшөөрсөн

41

Татгалзсан

19

Бүгд


60

68,3 хувийн саналаар санал дэмжигдлээ.

Боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол: 

1. Төслийн 1 дүгээр зүйлийн 1 дэх хэсгийн ерөнхий боловсролын сургуулийн эмч, бага ангийн багшид Хөгжлийн бэрхшээлтэй иргэний нийгмийн хамгааллын тухай хуулийн 7-ийн 1-д заасан нэмэгдлийг хөгжлийн бэрхшээлтэй хүүхдийн тооноос хамаарч сар бүр олгох гэж найруулах саналаар санал хураалт явуулъя. 

Зөвшөөрсөн

42

Татгалзсан

18

Бүгд


60

70,0 хувийн саналаар санал дэмжигдлээ.

Бага, дунд боловсролын тухай хуульд нэмэлт, өөрчлөлт оруулах тухай хуулийн төслийн талаарх санал 
1.Ажлын хэсгийн гишүүдийн гаргасан төслийн 1 дүгээр зүйлийн 1 дэх хэсгийн буюу Бага, дунд боловсролын тухай хуулийн 13-ын 13 дахь хэсгийг хасах саналаар санал хураалт явуулъя.

Зөвшөөрсөн

42

Татгалзсан

18

Бүгд


60

70,0 хувийн саналаар санал дэмжигдлээ.

Ажлын хэсгийн гишүүдийн гаргасан 2 дахь саналыг Улсын Их Хурлын гишүүн Л.Эрдэнэчимэг татаж авснаа мэдэгдэв.

Хөгжлийн бэрхшээлтэй иргэний нийгмийн хамгааллын тухай хууль болон дагалдсан хуулиудыг батлах санал хураалт.

1. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн

42

Татгалзсан

17

Бүгд


59

71,2 хувийн саналаар батлагдлаа.

2. Нийгмийн халамжийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

40

Татгалзсан

19

Бүгд


59

67,8 хувийн саналаар батлагдлаа.

3. Боловсролын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

37

Татгалзсан

22

Бүгд


59

62,7 хувийн саналаар батлагдлаа.

4. Бага, дунд боловсролын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

38

Татгалзсан

21

Бүгд


59

64,4 хувийн саналаар батлагдлаа.

5. Сургуулийн өмнөх боловсролын тухай хуульд нэмэлт оруулах тухай хуулийн төслийг баталъя гэсэн санал хураая.

Зөвшөөрсөн

39

Татгалзсан

16

Бүгд


57

68,4 хувийн саналаар батлагдлаа.

6. Эрүүл мэндийн тухай хуульд нэмэлт оруулах тухай хуулийн төслийг баталъя.

Зөвшөөрсөн

36

Татгалзсан

21

Бүгд


57

63,2 хувийн саналаар батлагдлаа.

7. Хууль хэрэгжүүлэх арга хэмжээний тухай Улсын Их Хурлын тогтоолын төслийг баталъя.

Зөвшөөрсөн

36

Татгалзсан

21

Бүгд


57

63,2 хувийн саналаар тогтоол батлагдлаа.

Хөгжлийн бэрхшээлтэй иргэний нийгмийн хамгааллын тухай хууль болон дагалдах бусад хуулиуд батлагдав. 

Өглөөний хуралдаан 13 цаг 16 минутад завсарлав.

Үдээс хойших хуралдаанд ирвэл зохих 76 гишүүнээс 45 гишүүн ирж, 60,8 хувийн ирцтэй байв. Үүнд:

Чөлөөтэй: Н.Алтанхуяг, С.Батболд, Ц.Нямдорж, О.Содбилэг, Ц.Даваасүрэн.

Өвчтэй: Л.Цог, Л.Энх-Амгалан.

Тасалсан: О.Баасанхүү, Су.Батболд, Х.Баттулга, Д.Бат-Эрдэнэ, Г.Баярсайхан, Б.Болор, Х.Болорчулуун, Л.Гантөмөр, Н.Номтойбаяр, Ё.Отгонбаяр, Д.Оюунхорол, Я.Содбаатар, М.Содномпил, Ш.Түвдэндорж, Г.Уянга, Д.Хаянхярваа, Ч.Хүрэлбаатар, Ж.Энхбаяр, М.Зоригт, Ө.Энхтүвшин, С.Эрдэнэ.

Долоо. Хөдөлмөрийн аюулгүй байдал, эрүүл ахуйн талаар авах зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/.

Хэлэлцэж буй асуудалтай холбогдуулан Хөдөлмөрийн яамны Төрийн нарийн бичгийн даргын үүргийг түр орлон гүйцэтгэгч Б.Ганцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ш.Хишигсүрэн, Эдийн засгийн байнгын хорооны зөвлөх Ж.Батсайхан, референт Д.Цэцэгмаа, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хороо, Эдийн засгийн байнгын хорооноос хамтран гаргасан танилцуулгыг Улсын Их Хурлын гишүүн Г.Батхүү танилцуулав.

Байнгын хороодын танилцуулгатай холбогдуулан Улсын Их Хурлын гишүүдээс асуулт гараагүй.

З.Энхболд: Хөдөлмөрийн аюулгүй байдал, эрүүл ахуйн талаар авах зарим арга хэмжээний тухай Улсын Их Хурлын тогтоолын төслийг баталъя.

Зөвшөөрсөн

41

Татгалзсан

18

Бүгд


59

69,5 хувийн саналаар тогтоол батлагдлаа.

Найм. Хаягжуулалтын тухай, Нийслэлийн эрх зүйн байдлын тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/.

Хэлэлцэж буй асуудалтай холбогдуулан Засгийн газрын Хэрэг эрхлэх газрын Хууль, эрх зүйн газрын дарга Д.Мөнх-Эрдэнэ, Улсын бүртгэлийн ерөнхий газрын Бүртгэлийн газрын орлогч дарга Г.Цэцгээ, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Батмөнх, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав.

Хуулийн төслүүдийг эцсийн хэлэлцүүлэгт бэлтгэсэн талаарх Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Болд танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй.

Хаягжуулалтын тухай хуулийн төслийн талаарх зарчмын зөрүүтэй саналын томъёолол:
 З.Энхболд: 1. Төслийн 4 дүгээр зүйлийн 4.1-ээс 4.5 дахь хэсгийг нэгтгэн дор дурдсанаар өөрчлөн найруулах:

4.1.Өмчлөх, эзэмших, ашиглах эрх үүссэн үл хөдлөх эд хөрөнгө болон гудамж, зам талбайд байршлын хаяг олгоно.

4.2.Энэ хуулийн 4.1-д заасан үл хөдлөх хөрөнгийн байршлын хаяг нь дараах мэдээллээс бүрдэнэ:

4.2.1.нийслэл, аймаг болон сумын төв, засаг захиргаа, нутаг дэвсгэрийн нэгж дэх хот, тосгонд гудамж /зам талбай, хороолол, хотхоны нэр, дугаар, хашаа, барилга байгууламж/-ийн нэр эсвэл дугаар, хаалганы дугаар зэрэг мэдээлэл.

4.2.2. энэ хуулийн 4.2.1-д зааснаас бусад газарт засаг захиргаа, нутаг дэвсгэрийн нэгж, газар зүйн /газар усны нэр, хашаа, барилга, байгууламжийн/ нэр эсвэл дугаар, хаалганы дугаар зэрэг мэдээлэл.

4.3.Үл хөдлөх эд хөрөнгийн бүртгэл нь уг үл хөдлөх эд хөрөнгийн байршлын хаягийн өмнө засаг захиргаа, нутаг дэвсгэрийн нэгж, хот, тосгоны нэрийг тодотгосон бичвэртэй байна гэсэн саналаар санал хураалт явуулъя.

Зөвшөөрсөн

34

Татгалзсан

25

Бүгд


59

57,6 хувийн саналаар санал дэмжигдлээ.

2. Төслийн 5 дугаар зүйлийн 5.1.1 дэх заалтын “энэ хуулийн 4.6-д заасан” гэснийг “гудамж, зам талбай, үл хөдлөх эд хөрөнгийн” гэж өөрчлөх саналаар санал хураалт явуулъя.

Зөвшөөрсөн

33

Татгалзсан

26

Бүгд


59

55,9 хувийн саналаар санал дэмжигдлээ.

3. Төслийн 5 дугаар зүйлийн 5.1.2 дахь заалтын “энэ хуулийн 4.7-д заасан” гэснийг “гудамж, зам талбай, үл хөдлөх эд хөрөнгийг хаягжуулах” гэж өөрчлөх саналаар санал хураалт явуулъя.

Зөвшөөрсөн

34

Татгалзсан

25

Бүгд


59

57,6 хувийн саналаар санал дэмжигдлээ.

Хаягжуулалтын тухай хуулийн төслийг батлах санал хураалт. 

Хаягжуулалтын тухай хуулийн төслийг баталъя.

Зөвшөөрсөн

39

Татгалзсан

21

Бүгд


60

65,0 хувийн саналаар батлагдлаа.

2. Нийслэлийн эрх зүйн байдлын тухай хуульд өөрчлөлт оруулах тухай хуулийн төслийг баталъя.

Зөвшөөрсөн

36

Татгалзсан

24

Бүгд


60

60,0 хувийн саналаар батлагдлаа.

Уг асуудлыг 15 цаг 43 минутад хэлэлцэж дуусав.
Ес. Төрийн нууцын жагсаалт батлах тухай хуульд өөрчлөлт оруулах тухай хуулийн төсөл /анхны хэлэлцүүлэг/.

Хэлэлцэж буй асуудалтай холбогдуулан Зэвсэгт хүчний жанжин штабын дарга Ц.Бямбажав, Газрын харилцаа, барилга, геодези, зураг зүйн газрын даргын үүргийг түр орлон гүйцэтгэгч А.Хүрэлшагай, Тагнуулын ерөнхий газрын Хуулийн хэлтсийн дарга Ц.Хүрэлбаатар, Засгийн газрын Хэрэг эрхлэх газрын Хууль, эрх зүйн газрын дарга Д.Мөнх-Эрдэнэ, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Батдэлгэр, Аюулгүй байдал, гадаад бодлогын байнгын хорооны референт П.Туяа нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Л.Болд танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.

З.Энхболд: Байнгын хорооны гаргасан төслийг анхны хэлэлцүүлгээр батлах горимын саналыг дэмжье гэсэн санал хураалт явуулъя.

Зөвшөөрсөн

23

Татгалзсан

35

Бүгд


58

39,7 хувийн саналаар санал дэмжигдсэнгүй.

Төрийн нууцын жагсаалт батлах тухай хуульд өөрчлөлт оруулах тухай хуулийн төслийг Аюулгүй байдал, гадаад бодлогын байнгын хороонд эцсийн хэлэлцүүлэгт бэлтгүүлэхээр шилжүүлэв. 

Арав. Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоол батлах тухай.

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав.

Улсын Их Хурлын тогтоолын талаарх Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн, Байнгын хорооны дарга А.Бакей танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Оюунгэрэл, Д.Лүндээжанцан нарын асуусан асуултад Улсын Их Хурлын гишүүн А.Бакей хариулж, тайлбар хийв.

З.Энхболд: Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн

40

Татгалзсан

19

Бүгд


59

67,8 хувийн саналаар тогтоол батлагдлаа.
Арван нэг. Засгийн газрын тусгай сангийн тухай хуульд нэмэлт оруулах тухай хуулийн төсөл /хэлэлцэх эсэх/.

Хэлэлцэж буй асуудалтай холбогудулан Улсын Их Хурлын гишүүн, Гадаад харилцааны сайд Л.Болд, Гадаад харилцааны сайдын зөвлөх О.Машбат, мөн яамны Бодлого, төлөвлөлт, судалгааны газрын гуравдугаар нарийн бичгийн дарга Э.Амраа, Улсын Их Хурлын Тамгын газрын эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд Төсвийн байнгын хорооны зөвлөх Ё.Мөнхбаатар, референт Ц.Батбаатар нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Гадаад харилцааны сайд Л.Болд, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Эрдэнэбат нар танилцуулав. 

Төсөл санаачлагчийн илтгэл болон Төсвийн байнгын хорооны санал, дүгнэлттэй холбогдуулан Улсын Их Хурлын гишүүн Д.Лүндээжанцангийн асуусан асуултад Улсын Их Хурлын гишүүн, Гадаад харилцааны сайд Л.Болд хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Н.Энхболд  санал хэлэв.

З.Энхболд: Байнгын хорооны саналаар Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн санал хураалт явуулъя.

Зөвшөөрсөн

46

Татгалзсан

15

Бүгд


61

75,4 хувийн саналаар санал дэмжигдлээ.

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Бусад. Улсын Их Хурлын гишүүн Я.Содбаатар гишүүний урилгаар 15:50 цагт Өвөрхангай аймгийн бизнес эрхлэгчдийн төлөөлөл Улсын Их Хурлын үйл ажиллагаатай танилцав.

Улсын Их Хурлын дарга З.Энхболд Улсын Их Хурлын гишүүн С.Бямбацогт, Д.Ганхуяг нарын гишүүдээс Монгол Улсын Их Хурлын чуулганы хуралдааны дэгийн тухай хуулийн 17 дугаар зүйлийн 17-ийн 1-д заасны дагуу 2011 оны 03 дугаар сарын 25-ны өдөр Улсын Их Хуралд өргөн мэдүүлсэн Монгол Улсын Их Хурлын тухай хуульд өөрчлөлт оруулах тухай Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг татан авсан тухай танилцуулав. 

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулга, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хууль хүчингүй болсонд тооцох тухай хуулийн эцсийн найруулга, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн эцсийн найруулгыг уншиж танилцуулав.

Улсын Их Хурлын гишүүд  дээрх хуулийн төслүүдийн эцсийн найруулгыг сонсов.

Хуралдаан 16 цаг 17 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА



Б.БОЛДБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
МОНГОЛ УЛСЫН ИХ ХУРЛЫН 2012 ОНЫ НАМРЫН ЭЭЛЖИТ ЧУУЛГАНЫ2013 ОНЫ 02 ДУГААР САРЫН 07-НЫ ӨДӨР (ПҮРЭВ ГАРИГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

З.Энхболд: - Гишүүдэд өглөөний мэнд хүргэе.

Улсын Их Хурлын намрын ээлжит чуулганы 2013 оны 02 дугаар сарын 07-ны өдрийн ирц ирвэл зохих 74 гишүүнээс 41 хүрэлцэн ирж, 55,4 хувийн ирцтэй байгаа учраас хуралдаан нээгдэж байна.

Өнөөдрийн хэлэлцэх асуудал 11 байна.

Эхний асуудал Сонгуулийн ерөнхий хорооны 2012 оны 160 дугаар тогтоол Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2013 оны 01 дүгээр дүгнэлт.

2. Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолын төслийн анхны хэлэлцүүлэг.

3. Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийн анхны хэлэлцүүлэг.

4. “Төрөөс иргэний нисэхийн салбарт 2020 он хүртэл баримтлах бодлого батлах тухай” Улсын Их Хурлын тогтоолын төсөл /эцсийн хэлэлцүүлэг/.

5. Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг.

6. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/.

7. “Хөдөлмөрийн аюулгүй байдал, эрүүл ахуйг хангах болон барилгын салбарын талаар авах зарим арга хэмжээний тухай” Улсын Их Хурлын тогтоолын төслийн төслийн эцсийн хэлэлцүүлэг.

8. Хаягжуулалтын тухай, Нийслэлийн эрх зүйн байдлын тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/.

9.Төрийн нууцын жагсаалт батлах тухай хуульд өөрчлөлт оруулах тухай хуулийн төслийн анхны хэлэлцүүлэг.

10.Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл /нэг санал хураана/.

11.Засгийн газрын тусгай сангийн тухай хуульд өөрчлөлт оруулах тухай хуулийн төслийн хэлэлцэх эсэх.

Эдгээр асуудлууд дээр саналтай гишүүд байна уу?

-Алга байна. Хэлэлцэх асуудлаа баталъя.

Эхний асуудлаас өмнө төрсөн өдрийн баяр хүргэе. Улсын Их Хурлын гишүүн Баасанхүү өнөөдөр төрсөн байна. Баасанхүү гишүүнд эрүүл энх, аз жаргал, ажлын амжилт хүсье. Улсын Их Хурлын гишүүн Болор нэг дэх өдөр төрсөн байна. Болор гишүүнд мөн эрүүл энх, ажлын амжилт, сайн сайхан бүхнийг хүсэн ерөөе /алга ташив/.

Асуудалдаа оръё.

Сонгуулийн ерөнхий хорооны 2012 оны 160 дугаар тогтоол Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2013 оны 01 дүгээр дүгнэлтийг сонсъё.

Цэцийн дүгнэлтийг Үндсэн хуулийн цэцийн гишүүн Сугар танилцуулна. Индэрт урьж байна.

Д.Сугар: - Улсын Их Хурлын эрхэм дарга, Улсын Их Хурлын эрхэм гишүүд ээ. Та бүгдийн өглөөний амар, амгаланг айлтгая, Үндсэн хуулийн цэцийн хуралдааны шийдвэрийг танилцуулъя.

2012 оны 12 дугаар сард Нийслэлийн Баянзүрх дүүргийн 4 дүгээр хорооны оршин суугч иргэн Гантөмөр Үндсэн хуулийн цэцэд хандаж мэдээлэл гаргасан юм. Мэдээллийн гол агуулга нь Сонгуулийн 22 дугаар тойрогт дахин санал хураалт явуулахдаа ирц 50 хувьд хүрээгүй байхад Улсын Их Хурлын сонгуулийн тухай хуулийн 51 дүгээр зүйлийг зөрчиж, бүрэн эрхийг зөвшөөрч өргөн барьсан нь Улсын Их Хурлын сонгуулийн тухай хууль улмаар Үндсэн хуулийн холбогдох заалтыг зөрчсөн байна гэсэн гомдол гаргасан. Энэхүү гомдлыг Үндсэн хуулийн цэц энэ гомдлоор маргаан үүсгэж, хянан шийдвэрлэсэн дүнг та бүхэнд танилцуулъя.

Сонгуулийн ерөнхий хорооны 2012 оны 160 дугаар тогтоол Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай.

Үндсэн хуулийн цэцийн хуралдааны танхим. 12 цаг 30 минут. 2013 оны 02 дугаар сарын 01-ний өдрийн хуралдаан.

Монгол улсын Үндсэн хуулийн цэцийн дунд суудлын хуралдааныг Үндсэн хуулийн цэцийн дарга Ж.Амарсанаа даргалж, Үндсэн хуулийн цэцийн гишүүн П.Очирбат, Т.Лхагва, Д.Наранчимэг, Д.Сугар нарын бүрэлдэхүүнтэй хуралдааны нарийн бичгийн даргаар Болортунгалагийг оролцуулан Үндсэн хуулийн цэцийн хуралдааны танхимд нээлттэй хийлээ.

Үндсэн хуулийн цэцийн дунд суудлын хуралдаанд мэдээлэл гаргагч Баянзүрх дүүргийн 4 дүгээр хорооны оршин суугч А.Гантөмөр, Сонгуулийн ерөнхий хорооны итгэмжлэгдсэн төлөөлөгч тус хорооны нарийн бичгийн дарга Д.Алтанжаргал, ахлах шинжээч Д.Бат-Эрдэнэ нар оролцлоо.

Үндсэн хуулийн цэцийн дунд суудлын хуралдаанаар 2012 оны 11 дүгээр сарын 24-ний өдрийн Сонгуулийн ерөнхий хорооны 160 дугаар тогтоол Үндсэн хуулийн 1 дүгээр зүйлийг 2 дахь хэсэг, 21 дүгээр зүйлийн 2 дахь хэсгийн заалтыг тус тус зөрчсөн эсэх тухай маргааныг хянан хэлэлцлээ.

Маргааныг хянан хэлэлцэхдээ үндэслэл болгосон үндэслэлийг та бүхэнд танилцуулъя.

Нэгдүгээрт, Монгол Улсын Их Хурлын сонгуулийн тухай хуулийн 51 дүгээр зүйлийн 50.1 дэх хэсэг нь тойрогт явуулсан сонгуулийг бүхэлд нь хүчингүйд тооцох үндэслэлд хамааралтай байна. Сонгуулийн ерөнхий хороо 2012 оны 11 дүгээр сарын 24-ний өдрийн санал хураалтын дүнгийн тухай 160 дугаар тогтоолоо Монгол Улсын Их Хурлын сонгуулийн тухай хуулийн дагуу гаргажээ.

Хоёр. Сонгуулийн ерөнхий хорооны 2012 оны 11 дүгээр сарын 24-ний өдрийн санал хураалтын дүнгийн тухай 160 дугаар тогтоолд Үндсэн хуулийн 1 дүгээр зүйлийн 2, 21 дүгээр зүйлийн 2 дахь хэсгийг холбогдох заалтыг зөрчсөн гэх үндэслэл тогтоогдохгүй байна.

Монгол Улсын Үндсэн хуулийн 64 дүгээр зүйлийн 1 дэх хэсэг, 66 дугаар зүйлийн 2 дахь хэсгийн 2, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг удирдлага болгон Монгол Улсын Үндсэн хуулийн нарийн өмнөөс дүгнэлт гаргах нь:

1.Монгол Улсын Сонгуулийн ерөнхий хорооны санал хураалтын дүнгийн тухай 2012 оны 11 дүгээр сарын 24-ний өдрийн 160 дугаар тогтоол Монгол улсын Үндсэн хуулийн 1 дүгээр зүйлийн 2 дахь хэсгийн “хууль дээдлэх нь төрийн үйл ажиллагааны үндсэн зарчим мөн”, 21 дүгээр зүйлийн 2 дахь хэсгийн “Улсын Их Хурлын гишүүнийг Монгол улсын сонгуулийн эрх бүхий иргэд нийтээрээ сонгоно” гэсэн заалтуудыг зөрчөөгүй байна.

2.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэн хариу ирүүлэхийг Улсын Их Хуралд уламжилсугай. Даргалагч: Ж.Амарсанаа, гишүүд: П.Очирбат, Т.Лхагваа, Д.Наранчимэг, Д.Сугар гэсэн ийм шийдвэрийг та бүхэнд танилцуулж байна. Анхаарал тавьсанд баярлалаа.

З.Энхболд: -Монгол Улсын Их Хурлын чуулганы хуралдааны дэгийн тухай хуулийн 32-ын 1-ийн 10-т “Цэц маргаж байгаа асуудал Үндсэн хуульд нийцсэн” гэсэн дүгнэлт гаргасан бол уг дүгнэлтийг Байнгын хороодын хуралдаанаар хэлэлцүүлэхгүйгээр шууд нэгдсэн хуралдаанд танилцуулах бөгөөд гишүүд Цэцийн дүгнэлттэй холбогдуулан асуулт асууж хариулт авах боловч санал хурааж шийдвэр гаргахгүй” гэж заасан байна. Одоо Цэцийн дүгнэлттэй холбогдуулан асуулт асуух гишүүд нэрээ өгнө үү.

Баасанхүү гишүүнээр асуулт тасалъя.

О.Баасанхүү: -Би ийм юм асуух гэсэн юм. Энэ Үндсэн хуулин дээр бүх нийтээрээ бүх нийтийн санал хураалтын дагуу сонгогдох гэж үг байдаг. 28 хувь гэдэг чинь бүх нийт гэсэн утгатай үг юмуу? 28 хувиа л авчихсан бол. Энэ чинь 28 хувьдаа хүрээгүй бол дахин сонгууль явуулаад дахиад 28 хувьдаа хүрвэл бүх нийт гэж үзнэ гэсэн хуулийн заалт нь хэдийн хэд дээр байдаг юм бэ?  Өөрөөр хэлбэл, ирц гэдгийг юу гэж ойлгоод байна вэ? Нэгдүгээр асуулт ирц гэдгийг юу гэж ойлгоод байна? Ирц гэдэг маань миний ойлгож байгаагаар хуулийн ирцийг  хэлээд байна уу, эсвэл 28 хувийн ирцийг хэлээд байна уу? Энэ дээр тодорхой хариулт өгөөч.

З.Энхболд: -Үндсэн хуулийн цэцийн гишүүн Сугар Баасанхүү гишүүний асуултад хариулъя.

Д.Сугар: -Үндсэн хуулийн цэцийн гишүүдийн хэлэлцүүлгийн явцад гарсан санал, шийдвэрийг үндэслэж тайлбар хэлье.

Нэгдүгээрт, бүх нийтээрээ гэдэг ойлголтыг сонгуульд бүх нийтээрээ оролцох бололцоог хангасан тийм ойлголт гэж үзээд, энийг бүх нийтийн гэдгийг 100 хувь ч юмуу, 50+1 гэж ойлгох үндэслэлгүй юм гэж үзсэн.

Хоёрдугаарт, дахин сонгууль, дахин санал хураалт хоёр бол зарчмын ялгаатай ойлголт юм. 22 дугаар тойрогт болсон сонгууль хүчин төгөлдөр үйлчилж байгаа. Энэ сонгууль гэдэг процессын үргэлжлэл болох нэмэлт, дахин санал хураалт бол хэдийгээр 28-д хүрээгүй ч гэсэн сонгуульд оролцож хамгийн олон санал авсан хоёр хүний хооронд санал хурааж, хамгийн олон, илүү санал авсныг нь Их Хурлын гишүүнд сонгогдсоноор тооцсон ийм процесс юм гэсэн үзэл бодлоор хэлэлцүүлгийн явцад гишүүдээс санал гарч байсныг та бүхэнд танилцуулъя.

З.Энхболд: -Гишүүд асуулт асууж, хариулт авлаа.

Цэцийн дүгнэлттэй холбогдуулан асуух асуулт дууслаа. Сонгуулийн ерөнхий хорооны 2012 оны 160 дугаар тогтоол Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2013 оны 01 дүгээр дүгнэлтийг танилцууллаа.

Эхний асуудал дууслаа.

Одоо хуулийн редакцууд байна. Би хуулийн төсөл татан авах бичиг, редакц уншаадахъя.

Бямбацогт гишүүнээс хуулийн төсөл татан авах бичиг ирүүлсэн байна. Бямбацогт, Ганхуяг нарын гишүүдээс Монгол Улсын Их Хурлын чуулганы хуралдааны дэгийн тухай хуулийн 17 дугаар зүйлийн 17-ийн 1-д заасны дагуу 2011 оны 03 дугаар сарын 25-ны өдөр Улсын Их Хуралд өргөн мэдүүлсэн Монгол Улсын Их Хурлын тухай хуульд өөрчлөлт оруулах тухай Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг татан авч байна. Танилцуулж өгөхийг хүсье гэсэн ийм албан бичиг ирүүлсэн байна. Энэ хуулийг санаачлагч нь татан авснаар хэлэлцүүлгээс хасагдаж байна.

Хэд хэдэн хуулийн төслийн эцсийн найруулгыг сонсъё.

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулга дээр саналтай гишүүд байна уу?

-Алга байна. Сонссонд тооцлоо.

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хууль хүчингүй болсонд тооцох тухай хуулийн эцсийн найруулга дээр саналтай гишүүд байна уу?

-Алга байна. Сонссонд тооцлоо.

Мөн хуулийг дагаж гарсан Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн эцсийн найруулга дээр саналтай гишүүд байна уу?

-Алга байна.

Мөн хуулийг дагаж өргөн баригдсан хуулийн төсөл буцаах тухай Улсын Их Хурлын тогтоолын эцсийн найруулга дээр саналтай гишүүд байна уу?

-Алга байна. Сонссонд тооцлоо.

Дараагийн хэлэлцэх асуудал.

Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолын төслийн анхны хэлэлцүүлгийг явуулъя.

Эдийн засгийн байнгын хорооны санал, дүгнэлтийг Улсын Их Хурлын гишүүн Дашдорж танилцуулна. Дашдорж гишүүнийг индэрт урьж байна.

Ц.Дашдорж: -Улсын Их Хурлын дарга, эрхэм гишүүд ээ. Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолын төслийн хэлэлцэх эсэх тухай асуудлыг 2013 оны 02 дугаар сарын 01-ний өдрийн Улсын Их Хурлын нэгдсэн хуралдаанаар хэлэлцэн шийдвэрлээд төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Байнгын хороо уг тогтоолын төслийг анхны хэлэлцүүлэгт бэлтгэсэн тухай 02 дугаар сарын 05-ны өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж хэлэлцүүлэхээр шийдвэрлэлээ.

Тогтоолын төслийг хэлэлцэх явцад тогтоолын төслийн нэрийг Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэлх хөгжлийн чиг хандлага гэж өөрчлөх. Улаанбаатар хотын нутаг дэвсгэрийн үүрэг зориулалтын бүсчлэлийн тухай хуулийн төслийг боловсруулж Улсын Их Хуралд өргөн мэдүүлэх. Нутаг дэвсгэрийн тэнцвэрт хөгжлийг хангах, Улаанбаатар хотын хэт төвлөрөлтийг сааруулах зорилтын хүрээнд аймаг, сум, хот, тосгодыг хөгжүүлэхэд баримтлах бодлогын чиглэлийг тодорхойлж, Улсын Их Хуралд танилцуулах. Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэлх хөгжлийн чиг хандлагын баримт бичиг хэрэгжүүлэхэд шаардагдах хөрөнгийн эх үүсвэрийг улсын төсвөөс санхүүжүүлэхийг жил бүрийн улсын төсөвт эдийн засаг, нийгмийн хөгжлийн үндсэн чиглэлд тусган шийдвэрлүүлж байх. Бусад хөрөнгийн эх үүсвэрийг бүрдүүлэх зорилгоор холбогдох хуулиудад нэмэлт, өөрчлөлт оруулах тухай хуулийн төслүүдийг боловсруулж 2013 оны хаврын ээлжит чуулганы хугацаанд багтаан өргөн мэдүүлэх зэрэг заалтуудыг төсөлд нэмж тусгах.

Улаанбаатар хотын 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэлх хөгжлийн чиг хандлагын баримт бичгийг хэрэгжүүлэх арга хэмжээний төлөвлөгөө болон салбарын хөгжлийн төсөл хөтөлбөрүүдийг 2013 онд тус тус багтаан боловсруулж батлан хэрэгжүүлэх зэрэг өөрчлөлт зэрэг төсөлд оруулах саналуудыг хуралдаанд оролцсон гишүүдийн олонх нь дэмжлээ.

Тогтоолын төслийн талаарх зарчмын зөрүүтэй саналын томъёоллыг та бүхэнд тараасан байгаа.

Эрхэм гишүүд ээ. Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлт, зарчмын зөрүүтэй саналын томъёоллыг хэлэлцэн шийдвэрлэж өгөхийг та бүхнээс хүсье.

З.Энхболд: -Дашдорж гишүүнд баярлалаа.

Ажлын хэсгийг танилцуулъя.

Баярбат –Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга

Очирбат –Нийслэлийн Засаг даргын Хот байгуулалт, хөрөнгө оруулалтын асуудал хариуцсан орлогч

Нацагдорж –Нийслэлийн ерөнхий төлөвлөгөөний газрын дарга бөгөөд Улаанбаатар хотын ерөнхий архитектор
Цахиур- Нийслэлийн Зураг төслийн хүрээлэнгийн дарга.

Эрдэнэбат- Нийслэлийн Зураг төслийн хүрээлэнгийн Тамгын газрын дарга

Батхишиг –Нийслэлийн Засаг даргын Тамгын газрын хөгжлийн менежментийн хэлтсийн дарга

Нямдорж –Нийслэлийн Засаг даргын Тамгын газрын эдийн засагч.

Байнгын хорооны санал, дүгнэлттэй холбогдуулан асуулттай гишүүд нэрээ өгнө үү.

Дэмбэрэл гишүүнээр асуулт тасалъя.

Батзандан гишүүн асууя.

Ж.Батзандан: -Улаанбаатар хотын 2020 он хүртэл хөгжүүлэх ерөнхий төлөвлөгөөний тодотголыг мэдээж холбогдох Байнгын хороогоор хэлэлцээд яваад байгаа. 

Би нэг зүйлийг  хотын удирдлагуудаас хүлээгээд байгаа юм. Тухайн дүүргээс, аймгаас сонгогдсон Улсын Их Хурлынхаа гишүүдтэй бас ярилцаж, ерөнхий төлөвлөгөөний тодотголоо бас хиймээр байна. Баянзүрх, Налайх, Тэрэлжийн асуудлыг надтай өнөөдрийг хүртэл нэг ч удаа яриагүй байгаа. Эсвэл өөр сонирхол байна уу, эсвэл мэдээд байна уу гэдгийг би сайн тодорхой мэдэхгүй байна.

Та бүхний өмнө Хүрэлбаатар гэдэг архитектортой уулзахад Улаанбаатар хотын 40 хувь нь ерөнхий төлөвлөгөөнд ороогүй байгаа гэж надад хэлсэн. Би тэр хүнээс тодорхой хэдэн асуулт асуусан. Гачууртын хойд талын шар хоолойд ямар төлөвлөлт хийх гэж байна вэ? Ерөнхий төлөвлөгөө гэдэг нь ерөнхий зураг, бүдэг бадаг юмыг хэлэхгүй байх гэж бодож байна. Би илүү нарийвчилсан төлөвлөгөө бидэнд хэрэгтэй гэж ойлгож байгаа. Тэрэлж бол аялал жуулчлалын бүс. Өнөөдөр суурьшлын бүс болж хувирсан байгаа.  Баянзүрх, Налайх дүүргийн суурьшлын бүсүүд нь өнөөдөр гамшгийн бүс болж хувирсан байгаа. Хонхор дээр ямар төлөвлөлт хийх гэж байна вэ? Тэрийг надад хэлмээр байна. Улиастай дээр ямар төлөвлөлт хийх гэж байна вэ? Энийг надад хэлмээр байна.

Баянзүрх, Налайх, Тэрэлж гэдэг Улаанбаатар хотын энэ хоёр дүүрэгт Монгол улсын хүн амын 360 мянган хүн амьдардаг. Хүн амын 8 хувь нь. Энэ ерөнхий төлөвлөгөөн дээр Улсын Их Хурлын гишүүдээс, иргэдээс саналыг нь авч нэлээн нухацтай хандмаар байна. Ганц, хоёр Байнгын хороогоор оруулсан болоод Улсын Их Хурал руу оруулж ирдэг. Тодорхой ойлголтгүй баахан гишүүдээр тулгаж байгаад батлуулах замаар явна гэж байхгүй. Тийм учраас энэ төлөвлөгөөн дээрээ илүү нухацтай хандмаар байна.

Баянзүрх, Налайх, Тэрэлжтэй холбоотой бүх нарийвчилсан төлөвлөлтийг Баянзүрх, Налайхаас сонгогдсон Улсын Их Хурлын гурван гишүүнд танилцуулаач ээ гэж би хүсэлт тавьж байна. Одоо хариулаад өгчих.

З.Энхболд: -Батзандан гишүүн хэлэлцэх эсэх дээр гардаг асуултууд асуугаад байна. Одоо анхны хэлэлцүүлэг дээр явж байна. Гишүүд өөрөө аль ч Байнгын хороон дээр очиж яаж ч оролцох боломж байгаа. Энэ бол өргөн баригдаад бараг гурван 7 хоног өнгөрч байна шүү дээ. 

Ж.Батзандан: -Материалыг нь гуйгаад.

З.Энхболд: -Гуйгаад гэж, бүх гишүүдэд адилхан материал тарааж байгаа. Өөрөө олж үзэхээс биш, тойргийнхоо гишүүн болгонд нь тэрийг тайлбарлаад явах зав Улаанбаатарын захиргаанд байхгүй л дээ. Гэхдээ Улаанбаатарынхан хариул. Ажлын хэсгийнхнээс хэн нь  хариулах вэ?

С.Очирбат: -Батзандан гишүүний асуултад хариулъя. Энэ ерөнхий төлөвлөгөө боловсруулах ажил хийгдээд хоёр жил гаруй хугацаа, бараг гурван жилийн нүүрийг үзсэн. Ерөнхий төлөвлөгөө боловсруулагдаж дуусаад, 2012 оны 5 дугаар сарыг хүртэлх хугацаанд нийт 25 удаагийн хэлэлцүүлгийг хийж 10-аад мянган хүний саналыг авсан. Ингээд нийтэд нь Улсын галерейд үзэсгэлэн гаргаж, бас иргэд, оршин суугчдын саналыг авсан байгаа.

Цаашид Налайх, Багануур, Баянзүрх, Гачуурт гээд энэ төлөвлөлтийн талаар 2013 онд нарийвчилсан, хэсэгчилсэн ерөнхий төлөвлөгөө боловсруулах ажлыг нийслэлийн төсөвт тусгагдсан байгаа. Энэ тал дээр гишүүнтэй хамтран ажиллахад бид бэлэн байна.

Шар хоолой зэрэг бол бид нар Монгол улсын Хот байгуулалтын тухай хуульд ерөнхий төлөвлөгөөний үндсэн бүсчлэлүүдийг хуульчлаад өгчихсөн байдаг. Үүний дагуу одоогийн байдлаар хөдөө аж ахуйн бүс байгаа. Горхи тэрэлжийн бүс бол амралт, аялал жуулчлалын бүсийн чиглэлээр төлөвлөгдсөн байгаа. Ерөнхий төлөвлөгөө бол орон зайн төлөвлөлт. Үүний дагуу тухайн бүсүүдэд нарийвчилсан төлөвлөлтүүдийг ерөнхий төлөвлөгөөг хэрэгжүүлэх шатны ажил тусгагдаад ингээд хэрэгжээд явах юм.

З.Энхболд: -Цолмон гишүүн асууя.

Ц.Цолмон: -Энэ ерөнхий төлөвлөгөөг хэлэлцэх явцад Улаанбаатар хотын хүн амын механик өсөлтийг хязгаарлая гэсэн асуудлыг олон удаа ярьсан. Гэхдээ одоо байдлыг ажаад байхад ерөнхий яриа болоод өнгөрөх шинжтэй байна. Анхны хэлэлцүүлэг дээр би жишээлбэл, Улаанбаатар хотыг 2020 он хүртэл, 2030 он хүртэл 1 сая  хүн амтай байлгахаар л төлөвлөөд, төлөвлөгөөгөө тэгж зохицуулаад тэгж тодотгоод. Бусад хотуудыг хөгжүүлэх. Тухайлбал, Дархан хотыг хөгжүүлэх. Дарханыг Улаанбаатарт 500 мянган хүн илүүдээд байгаа бол тэр 500 мянган хүнийг бусад  хотуудад яаж байршуулах вэ гэдэг асуудлаа хамт яриад. Тухайлбал, Дархан хот 500 мянган  хүнтэй хот байж болохоор ийм сайхан газар, байршилтай байгаа.

Бас улс төрийн, аюулгүй байдлын янз бүрийнхээ зүйлийг бодолцоод ямар, ямар хотуудаа хөгжүүлэх юм. Жишээлбэл, баруун, зүүн талын хоёр хотыг нэлээн томсгож, хөгжүүлэх нь зүйтэй гэсэн бодолтой байдаг юм. Тухайлбал, Өлгий хотыг 100 мянган хүнтэй байлгаж болно. Чойбалсан хотыг бас 100 мянган хүнтэй байлгахаар хөгжүүлж болно. Урд зүгт байгаа ямар хотоо нэлээн томсгож, 200, 300 мянган хүнтэй болгох юм бэ гэх мэтчилэнгийн ийм Улаанбаатарын хүн амыг хязгаарлая гэж байгаа бол орлуулах бодлогоо бид нар тавьж гаргах ёстой. 

Энэ асуудлыг би анх Байнгын хорооны хэлэлцүүлгийн үеэр ярьж байсан. Ажлын хэсэг, Байнгын хорооны зүгээс миний энэ саналыг тодорхой хэлэлцсэн үү? Яаж яригдсан бэ? Тухайлбал, Их Хурлаас гарах шийдвэрт энэ талаар тодорхой зүйлүүд тусгаж болох уу гэсэн ийм тодорхой асуулт байна.

Улаанбаатарын тухайд бол авто замын дөрвөн тойрог бий болгож байгаа гэж харсан. Бага тойрог одоо байгаа, их тойрог гээд байгаа. Тэрний гадуур гуравдугаар тойрог гэж гаргаж зурсан байсан, дөрөвдүгээр тойрог гэж гаргаж зурсан байсан. Ялангуяа гуравдугаар тойрог бол нэлээн тулгамдсан, Улаанбаатар хотын төвийн ачааллыг  нэлээн сулруулах, тараах ийм зам байх шиг харагдсан. Энэ гурав, дөрөвдүгээр тойргуудыг хэд хэдэн онд барихаар төлөвлөгдөж байгаа вэ? Энэ талаар Улсын Их Хурлаас бас тодорхой шийдвэр гаргаж, төсөв, мөнгөнд нь тусгах ийм тодорхой зүйлүүд хийгдэж байгаа юу? Эсвэл ерөнхий явж байгаа юу гэсэн ийм хоёр асуудлыг тодотгоё гэж бодож байна.

З.Энхболд: -Ажлын хэсэг хариулъя. Очирбат.

С.Очирбат: -Цолмон гишүүний асуултад хариулъя. Улаанбаатар хотын хүн ам ердийн өсөлтөөр нь авч үзвэл 1 сая 400 мянган хүн болчих гээд байгаа. Энд ямар нэгэн хязгаарлалтын арга хэмжээ авахгүйгээр явбал 2 сая гараад явчих ийм тооцоо байгаа. Тийм болохоор өнөөдөр Улаанбаатар хотын дагуул хотуудад хүн амын 6 хувь нь л амьдарч байгаа. Тэгэхээр энэ төлөвлөлтийн хугацаанд дагуул хотуудынхаа хүн амыг 20 хүртэл хувь болгож өсгөх ийм бодлогыг барья гэж ингэж төлөвлөсөн.

Дархан, Өлгий хот, Чойбалсан гээд энэ хотуудыг хөгжүүлэх асуудлыг Монгол улсын хүн амын нутагшил, суурьшлын ерөнхий төсөл гэж ийм бодлогын баримт бичгийг бид улсын төвшинд боловсруулж батлах ёстой. Энэ бол Хот байгуулалтын тухай хуулинд тусгагдсан ийм бодлогын баримт бичиг. Энэ онд боловсруулагдаж эхлэхээр тусгагдсан байгаа. Улсын хэмжээний нутагшил, суурьшлын бодлогын баримт бичгийг гаргахад энэ асуудал шийдэгдээд явна гэж ингэж хариулах байна.

З.Энхболд: -Байнгын хорооны ажлын хэсгийн ахлагч Дашдорж гишүүн нэмж хариулъя.
Ц.Дашдорж: -Цолмон гишүүний Байнгын хороо болон урдах чуулганы хуралдаан дээр яригдаж байсан асуудлуудыг цогцолбороор нь авч тогтоолын төсөлд тусгасан.

Улаанбаатар хотын хүн амыг 2020 он гэхэд Засгийн газраас боловсруулж оруулж ирсэн 1,1; 2030 он гэхэд 1,4 сая хүн амтай байна гэсэн ийм тооцоо гарч ирж байгаа. Энд хэвийн болон механик өсөлтийг бүгдийг нь оруулаад тооцчихсон. Бид ерөнхийдөө Улаанбаатар хотын хүн амын механик өсөлтийг тодорхой төвшинд хязгаарлахын тулд эдийн засгийн хөшүүрэг болон бусад аймгуудын, бусад сум, суурин газруудын бусад төвлөрлийн бүсүүдийн хөгжлийг бас хөрөнгө оруулалтын бодлогоор дэмжих зайлшгүй шаардлага гарч ирж байгаа. Тэр үүднээсээ эдийн засгийн механизмын эрх зүйн орчныг боловсруулах үүрэг даалгаврыг Засгийн газарт. Нөгөө талаас нь нутаг дэвсгэрийн тэнцвэртэй хөгжлийг хангах асуудлыг 2013 оны намрын чуулганд багтаан Улсын Их Хуралд танилцуулах асуудлыг тусгаж өгч байгаа.

Батзандан гишүүний түрүүн асуусан асуулт бол, энэ бол ерөнхий төлөвлөгөө маань орон зайн төлөвлөлт юм. Энэ орон зайн төлөвлөлт батлагдаад гараад ирэхээр Их урыХХХХХХурлын тогтоолын төсөлд бид салбаруудын мастер төлөвлөгөө боловсруулах асуудлууд гээд бүгдийг нь оруулаад ирсэн байгаа. Энэ ерөнхий төлөвлөгөөн дээрээ тулгуурлаад хэсэгчилсэн ерөнхий төлөвлөгөөнүүд, салбарын мастер төлөвлөгөөнүүдтэй уялдаад гараад ирэх ёстой. Тэгэхээр үүний дараагийн ажил нь энэ ажил юм.

Энэ ажлыг хийж хэрэгжүүлэхийг 2013 оны хоёрдугаар улирлын эхний хагас, 2013 ондоо багтааж энэ асуудлаа шийдвэрлэ гээд ингээд оруулаад ирчихсэн. Эхний заалт дээр нь Засгийн газар 2020 он хүртэлх хөгжлийн ерөнхий төлөвлөгөөний хэрэгжүүлэх арга механизмын асуудлуудыг бүгдийг нь тусгаад ороод ирж байгаа. Цолмон гишүүний гурав, дөрөвдүгээр тойргийн асуудал гэж байгаа. Энэ бол салбарын мастер төлөвлөгөөн дотроо бүгд суугаад ороод ирнэ. Ороод  ирэхэд тодорхой хугацааны асуудлууд нь тусаж орж ирэх юм. 

Түрүүний чуулганы хуралдаан дээр гишүүд 
ярьж байсан. Ямар ч гэсэн хөрөнгийн эх үүсвэр талаас нь анхаарлаа хандуулаач ээ гэж. Ажлын хэсэг дээр энэ асуудал дээр хөрөнгийн эх үүсвэрийг нь жил жилийн Монгол улсын төсөв, дээрээс нь бусад эх үүсвэрүүд. Ялангуяа Улаанбаатар хотын үндсэн хөрөнгийг барьцаалан бонд босгох асуудлуудыг Нийслэлийн эрх зүйн байдлын тухай хууль, жил, жилийн Төсвийн тухай хуультай  уялдуулаад гаргаж ирэхээр тусгаж өгсөн байгаа.

З.Энхболд: -Дэмбэрэл гишүүн асууя.

Д.Дэмбэрэл: -Баярлалаа. Анх орж ирэхдээ Улаанбаатар хотыг 2000 он хүртэл хөгжүүлэх ерөнхий төлөвлөгөөний тодотгол гэж. Энэ дээр 2030 он хүртэлх хөгжлийн чиг хандлага гэсэн юм нэмж байгаа юм. Энэ чиг хандлага гэдгийг цаана ажлын хэсэг, Байнгын хороо юу багтааж энийг нэмж байгаа вэ? Энийг тодруулаад хариулаад өгөхгүй юу. Санал хураагдах гээд байх шиг байна.

Хоёрдугаарт, Улаанбаатар хотын хөгжилтэй холбогдуулаад төвлөрлийг сааруулах, орон нутгийг хөгжүүлэх, бүс нутгийн хөгжлийн тэнцвэртэй байдлыг хангах, Улаанбаатар хотод хүн амын механик өсөлтийг зогсоох, хотын иргэдийг тодорхой болгох, нэмж ирж байгаа иргэдийн хувьд эдийн засгийн механизмыг ашиглах гээд олон саналууд хэлсэн /хэлэлцүүлгийн явцад/. Энэ саналуудыг би одоогийн оруулж ирж байгаа саналуудын хоёр нутаг дэвсгэрийн тэнцвэрт хөгжлийг хангах гээд энэ дотор оруулж байна уу, үгүй юу?

Би оруулж ирж байгаа саналын 3 дахь санал дээр асуугаад байна. Улаанбаатар хотын хэт төвлөрлийг сааруулах зорилтын хүрээнд аймаг, хот, нийслэлийг хөгжүүлэх баримт бичгийг Улсын Их Хурал, Засгийн газар боловсруулж оруулах юм байна гэж ойлгосон. Энэ дотроо багтааж байна уу, үгүй юу?

Дээр нь хоёр дахь саналын, салбарын хөгжлийн төсөл хөтөлбөрүүдийг 2013 онд тус тус багтаан боловсруулж оруулах гээд заачихсан байгаа зүйл чинь хотынхоо салбарын хөгжлийн асуудлыг ярьж байна гэж ойлгож байна. Эдгээр оруулж ирж байгаа зүйлээ тодотгоод, тайлбарлаад өгвөл хуучныхыг бодвол хэлж байсан санаануудыг оруулах гэж оролдоод байгаа юм байна гэж ойлголоо. Бас гаргаж болох юм. Энийгээ тодорхой болгомоор байна. Ингэж ойлгож болж байна уу, үгүй юу гэж би асуугаад байна шүү дээ.

З.Энхболд: -Таны асуулт дууссан уу?

Д.Дэмбэрэл: -Дууссан.

З.Энхболд: -Дашдорж гишүүн хариулъя. Ажлын хэсгийн ахлагч.

Ц.Дашдорж: -Тэгж ойлгож болно. Ерөөсөө энд нэг ийм юм байгаа. Улсын Их Хурлаар батлагдсан Шинэ бүтээн байгуулалт хөтөлбөрийн хүрээнд Монгол улсын 1 сая 500 мянган хавтгай дөрвөлжин км нутгийг жигд хөгжүүлэх гээд төрийн бодлого нь гарчихсан юм. Энэ бодлогын хүрээнд бүс нутгийн хөгжлийн асуудал бүхэлдээ багтаж байгаа.

Дээр нь салбарын хөгжлийн төсөл, хөтөлбөрүүд гэдэг дээр зөвхөн Улаанбаатар хотын хэмжээний асуудал биш. Ерөнхийдөө энэ бол жигд хөгжлийн бодлогын хувьд нь нийгмийн дэд бүтэц болон инженерийн дэд бүтэц, бусад бүх асуудлуудыг нь салбар, салбараар нь тусгайлан гаргаж ирж байгаа. Тэр асуудал нь энэ дотроо бүхэлдээ гарч ирж байна гэсэн үг.

Анхны хэлэлцүүлгийн үед таны хөндөж байсан Улаанбаатар хотын газар хөдлөлтийн асуудлыг хүртэл энэ мастер төлөвлөгөөний хүрээнд тодотгож өгнө гээд тусгаад өгчихсөн байгаа.

Чиг хандлага гэдэг 2020 он гэж Засгийн газраас өргөн барьсан он. Түрүүний, тогтоолынх нь үндсэн агуулга нь хөгжлийн ерөнхий төлөвлөгөө боловсруулах асуудал гэсэн тийм цаг хугацаагүй зүйл оруулж ирсэн байсан. Тэгэхээр энийг 2020 оны ерөнхий төлөвлөгөөндөө тодорхой төвшинд тодотгол хийгээд, цаашаа 10 жилийн хугацаанд энэ бий болгосон суурь дэвсгэрээсээ цаашаа яаж хөгжих вэ гэдэг хөгжлийнх нь чиг хандлагыг тодорхойлъё. Тэгэхийн тулд 2020 он хүртэлх үндсэн хэрэгжсэний дараах шалгуур үзүүлэлтүүдийг нь бүгдийг тавьчихаж байгаа юм. 

Жишээлбэл, 2030 он гэхэд Улаанбаатар хотын хүн амын 80 хувь нь инженерийн холболттой орон сууцанд нэг хүнд ногдох орон сууцны м.кв нь 13 байна ч гэдэг юмуу. Ингээд бүх зүйлүүдийг нь шалгуур үзүүлэлттэйгээр гаргаад, 2020 хүртэлх нь 25,4 их наяд. 2030 он хүртэлх чиг хандлага буюу энэ бий болгосон сууриа цааш нь үргэлжлүүлээд явахад 42 их наяд төгрөгийн хөрөнгө оруулалт зайлшгүй шаардлагатай юм гэж ингэж ажлын хэсэг дээр яриад, энэ асуудлуудыг тусгаж өгсөн байгаа.
Гишүүдийн өөр нэг гаргаж тавиад байсан редакцийн асуудлаар асуудлыг нь шийдчихэж болох Сүхбаатарын талбайн зэрэг ийм асуудлууд дээр бид ярьж байгаад нэгдүгээр зүйл дотроо ерөнхийдөө энэ 2020 он хүртэлх ерөнхий төлөвлөгөөний хэрэгжүүлэх арга хэмжээний төлөвлөгөө дотроо энийгээ янзлаад явчихаж болох юм байна гэж ингэж үзсэн байгаа. Хаянхярваа гишүүдийн асуугаад байсан. Тэгж ойлголцоод ингээд явж байгаа. Салбарын сайд, хотынхонтой тэгж ойлголцсон шүү дээ.

З.Энхболд: -Гишүүд асуулт асууж дууслаа.

Одоо Байнгын хорооны оруулж  зарчмын зөрүүтэй саналуудаар санал хураана.

Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолын төслийн талаарх зарчмын зөрүүтэй саналын томъёолол. Эдийн засгийн байнгын хороо дэмжсэн.

1.Тогтоолын төслийн нэрийг Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэлх хөгжлийн чиг хандлага гэж өөрчлөх. Санал гаргасан Улсын Их Хурлын гишүүн Дашдорж, Батцогт, Д.Бат-Эрдэнэ, Г.Баярсайхан, Болорчулуун, Ганбат, Энх-Амгалан. Цаашид ажлын хэсэг гэж нэрлэх.

Санал хураалт явуулъя. Байнгын хороо дэмжсэн санал байна.

Санал хураалтад 56 гишүүн оролцож, 41 гишүүн зөвшөөрч, 73,2 хувийн саналаар эхний санал дэмжигдэж байна.

2.Тогтоолын төслийн 2 дахь заалтын 1 дэх дэд заалтыг дор дурдсанаар өөрчлөн найруулах:

1.Улаанбаатар хотын 2020 он хүртэл хөгжүүлэх ерөнхий төлөвлөгөөний тодотгол, 2030 он хүртэлх хөгжлийн чиг хандлагын баримт бичгийг хэрэгжүүлэх арга хэмжээний төлөвлөгөөг 2013 оны хоёрдугаар улирлын эхний хагаст, салбарын хөгжлийн төсөл хөтөлбөрүүдийг 2013 онд тус тус багтаан боловсруулж, батлан хэрэгжүүлэх. Санал гаргасан ажлын хэсэг. Байнгын хороо дэмжсэн байна.

Санал хураая.

Санал хураалтад 56 гишүүн оролцож, 43 гишүүн зөвшөөрч, 76,8 хувийн саналаар хоёр дахь санал дэмжигдэж байна.

-Энхболд гишүүн асуух уу, цаашаа явах уу?

Нямаагийн Энхболд гишүүн асууя.

Н.Энхболд: -Боловсруулж батлах, хэрэгжүүлэх ажил. Энэ чинь одоо Улаанбаатар хотынхоо хүрээнд явчихна биз дээ? Дахиж наашаа Улсын Их Хурал руу орж ирэх ажил байна уу, байхгүй юу? Энэ 1 дотор.

З.Энхболд: -Одоо энэ нэмж өгч байгаа үүргийг Улсын Их Хуралд орж ирэх юмуу, хот өөрөө цааш нь батлаад явах юмуу гэж байна.

С.Очирбат:-Улсын Их Хурлын тогтоолыг хэрэгжүүлэх ерөнхий төлөвлөгөөг хэрэгжүүлэх арга хэмжээний төлөвлөгөөг Засгийн газар батлаад явах юм. Засгийн газраараа шийдвэрлүүлээд ингээд явна. Хот байгуулалтын тухай хуулийн дагуу явах ёстой.

З.Энхболд: -Хуулиараа ерөнхий төлөвлөгөөг нь Улсын Их Хурал баталдаг болчихсон юм байна. Тэгээд анхны батлагдаж байгаа нь юм билээ.

Саяын санал хураасныг Засгийн газар баталж хэрэгжүүлэх юм байна.

Р.Гончигдорж: -Дараагийн санал хураалт дээр асуулт байна.

З.Энхболд: -3 дугаар санал хураалтыг би уншчихъя. Тэгээд асууя.

3 дахь санал. Тогтоолын төслийн 2 дахь заалтад дор дурдсан агуулга бүхий дэд заалт нэмэх:

1. 2/Улаанбаатар хотын нутаг дэвсгэрийн үүрэг зориулалтын бүсчлэлийн тухай хуулийн төслийг боловсруулж Улсын Их Хурлын 2013 оны намрын ээлжит чуулганы хугацаанд багтаан өргөн мэдүүлэх.

2. 3/нутаг дэвсгэрийн тэнцвэрт хөгжлийг хангах. Улаанбаатар хотын хэт төвлөрлийг сааруулах зорилтын хүрээнд аймаг, сум, хот тосгодыг хөгжүүлэхэд баримтлах бодлогын чиглэлийг тодорхойлж, Улсын Их Хурлын 2013 оны намрын ээлжит чуулганд багтаан танилцуулах.

3. 4/Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол. 2030 он хүртэлх хөгжлийн чиг хандлагыг баримт бичгийг хэрэгжүүлэхэд шаардагдах 25,4 их наяд төгрөгийн хөрөнгийн эх үүсвэрийг улсын төсвөөс санхүүжүүлэх хэсгийг жил бүрийн улсын төсөв, эдийн засаг, нийгмийн хөгжлийн үндсэн чиглэлд тусган шийдвэрлүүлж байх. Бусад хөрөнгийн эх үүсвэрийг бүрдүүлэх зорилгоор холбогдох хуулиудад нэмэлт, өөрчлөлт оруулах тухай хуулийн төслүүдийг боловсруулж, Улсын Их Хурлын 2013 оны хаврын ээлжит чуулганы хугацаанд багтаан өргөн мэдүүлэх. Санал гаргасан ажлын хэсэг, Байнгын хороо дэмжсэн байна.

Хэн, хэн асууна гэсэн билээ? Асуулттай гишүүд олон байна. Нэрс авчихъя. 3 дугаар саналтай холбогдуулан Энхбаяр гишүүнээр асуулт тасалъя.

-Гончигдорж гишүүн асууя.

Р.Гончигдорж: -Баярлалаа. Улаанбаатар хотын нутаг дэвсгэрийн үүрэг, зориулалтын бүсчлэлийн тухай хуулийн төслийг боловсруулна гэж байна. Үүрэг, зориулалтын бүсчлэл гэдгээ ямар утгаар нь ойлгож, ярилцсан бэ гэдгийг тодотгомоор байна.

Улаанбаатар хотын нутаг дэвсгэрийн тухай ойлголтыг цаашаа нэгэнт Улаанбаатар хотыг тэлэх тэр үүднээсээ Төв аймгийн газар нутагтай хэрхэн харилцан холбогдох вэ, энэ ямар нэгэн засаг захиргааны нэгжийн нутаг дэвсгэрийн асуудал дээр өөрчлөлт оруулах тийм хэмжээний асуудлууд энд багтаж орох уу, үгүй юу? Ер нь үүрэг, зориулалтын бүсчлэл гэдэг ойлголтыг тодруулаач.

Дараа нь 3-ын 4 дээр 25,4 их наяд төгрөгийн хөрөнгийн эх үүсвэрийг улсын төсвөөс санхүүжүүлэх хэсгийг жил бүрийн улсын төсөв, эдийн засаг, нийгмийн хөгжлийн үндсэн чиглэлд тусган шийдвэрлүүлж байх. Бусад хөрөнгийн эх үүсвэрийг бүрдүүлэх зорилгоор холбогдох хуулиудад нэмэлт, өөрчлөлт оруулах тухай хуулийн төслийг боловсруулж, Улсын Их Хуралд оруулах тухай асуудал ярьж байна. Энд орж ирэхдээ 25,4 их наядаас төд нь төсвөөс санхүүжинэ гээд, тэгээд төсвөөс санхүүжих графикыг нь 2030 он хүртэл жагсаасан тийм төсвийн хуваарилалтын график нь нэг дор гарч ирнэ гэж ойлгож байгаа юмуу, тухайн жил, жилдээ хийгээд байхаар ойлгож байгаа юмуу?

Яагаад гэвэл сүүлд нь Улсын Их Хуралд оруулж ирж батлуулах тухай чиглэл байна шүү дээ. Нэмэлт, өөрчлөлт оруулах тухай хуулийн төслүүдийг. Энэ чиглэл маань, энэ маань 2013 оны хаврын ээлжит чуулганд орж ирэхдээ ямар байдлаар орж ирэх юм бэ? Жил, жил төсвөө төд, төд наядууд байна. Тэгээд бусад эх үүсвэр нь ийм, ийм эх үүсвэрүүд байна. Эх үүсвэрүүд гарахтай холбогдуулан юу гэдэг юм, хувийн эх үүсвэрүүд гаргаж байгаа бол татварын хөнгөлөлт, бусад янз янзын хөнгөлөлтүүдийн тухай асуудлууд ярих байх. Ийм л төсөөлөл байна. Энэ хэдийгээ тайлбарлаад өгөхгүй юу. Тэгээд саналаа өгье гэсэн ийм бодолтой байна.

З.Энхболд: -Ажлын хэсгийн ахлагч Дашдорж гишүүн хариулъя. Шаардлагатай бол Баярсайхан сайд нэмээрэй.

Ц.Дашдорж: -Гончигдорж гишүүний асуултад хариулъя. Хотын нутаг дэвсгэрийн үүрэг зориулалтын бүсчлэлийн тухай хууль гэдэг дотор ерөнхийдөө энэ ерөнхий төлөвлөгөөгөө хотын газар зохион байгуулалтын төлөвлөгөө, хотын ерөнхий хөгжлийн чиг хандлагыг хянах агуулгаар нь энэ хууль орж ирж байгаа. Жишээлбэл, Улаанбаатар хотыг хөгжүүлэхэд суурьшлын болон үйлдвэрлэлийн гэх мэтийн есөн бүсэд хуваачихсан байгаа. Тэгэхээр ерөөсөө яг бүс болгон дээр нь өөр, өөрсдийнх нь баримтлах стандартуудыг нь, өөр өөрсдийнх нь баримтлах норм, дүрмүүдийг нь бүгдийг шинэчлэн тогтоох ёстой болж таараад байгаа юм.

Жишээлбэл, газар хөдлөлтийн асуудал гэхэд бүс болгон дээр газар хөдлөлтийн баллын асуудлаас болоод хүчжүүлэлтийн асуудлууд нь хүртэл энэ дээр хөндөгдөж гарч ирж байх ёстой. Тэгэхээр энэ агуулгаар нь энэ бүсчлэлийн хууль гэдэг бол ерөөсөө зөвхөн Улаанбаатар хотын хүрээнд нь энэ бүсчлэлийнх нь бүх асуудлуудыг хооронд нь уялдаа холбоог нь сайжруулаад явахаар. Бусад.

Р.Гончигдорж: -Би зориулалтыг нь ойлгож байна.

Ц.Дашдорж: -Ерөөсөө тэр үүрэг, чиглэлийг нь л тодорхойлоод өгчихөж байгаа гэсэн үг. Жишээлбэл, яг энэ бүсчлэлийн хууль гараад ирэхээр араас нь дагаад салбарын мастер төлөвлөгөөнүүд гараад ирэхээр суурьшлын бүс байгаа шүү дээ. Шинэ хорооллын төвшинд төлөвлөлт хийж байгаа тохиолдолд тэнд нь нийгмийн дэд бүтэц буюу сургууль, цэцэрлэг, эмнэлэг нь хаана, хаана яаж байрлах ёстой юм бэ гэдэг агуулга нь энэ дотроо суугаад өгөх ёстой гэж ингэж ойлгож л Засгийн газраас энэ чиглэлийнх нь хуулиа өргөн бариач ээ гэж. Бусад юугаар нь хот байгуулалтын тухай хуулиараа зохицуулагдаад явуулчих бололцоотой юм байна гэж ингэж үзэж байгаа юм.
Хөрөнгийн эх үүсвэрийг Засгийн газар 1 дүгээр зүйлээрээ, түрүүн санал хураагаад батлагдчихлаа. Энэ 1 дүгээр зүйлээрээ ерөнхийдөө хэрэгжүүлэх арга хэмжээний төлөвлөгөөгөө гаргаж ирье гэж байгаа. Энэ дээр салбарын мастер төлөвлөгөөнүүд нь 2013 оны хоёрдугаар улиралд гараад ирнэ. Тэгэхээр ерөнхийдөө тэнд мөнгөн дүн нь урт хугацааныхаа хүрээнд тойм хэлбэрээр гараад ирэх юм. Дээр нь бусад эх үүсвэрүүдийн хүрээнд нь асуудал нь дутагдсан эх үүсвэрийг нь бусад эх үүсвэрийн хүрээнд шийдвэрлэнэ гээд 2013 онд  өргөн барьж байгаа хэрэгжүүлэх төлөвлөгөөгөө батлахдаа энэ асуудлаа оруулаад суулгаад өгчих юм гэж л ингэж төсөөлж байгаа.

Баярсайхан сайд нэмж хариулах уу?

Ц.Баярсайхан: -Ажлын хэсгийн ахлагч бараг хариулчихлаа. Өөрөөр хэлбэл, Улаанбаатар хотод амьдарч байгаа иргэд эрхээсээ гадна бас үүрэг хүлээх ёстой. Аж ахуйн нэгж, байгууллагуудын хувьд ч тэр. Тэгэхээр хотынхоо бүсчлэлийн хувьд энэ тодорхой чиглэлээр хууль боловсруулж оруулж ирэхээр ажиллаж байгаа юм. Өөрөөр хэлбэл, энэ ерөнхий төлөвлөгөөний тодотголыг цаашид хэрэгжүүлэх чиглэлээр зайлшгүй хийгдэх ажлуудаа энэ дээр. Өөрөөр хэлбэл, барилгын хувьд гэхэд өндөржилтийн гэдэг юмуу, хот байгуулалтын норм, дүрмүүд, тодорхой бүсчлэлүүд дээр тавигдах стандартууд, орон сууцны барилга дээр тавигдах стандартууд гээд. Энийг бүс бүсээр тодорхойлж гаргаж ирнэ. Тухайлбал, үйлдвэрлэлийн бүс дээр ямар үйлдвэрлэл байх ёстой юм, тэр үйлдвэрүүд нь ямар чиг үүрэг хүлээх ёстой юм бэ гэдгээр ингэж хуульчилъя гэдэг юмыг ажлын хэсэг дээр нэлээн нарийн ярьсан. Одоо хотын төвшинд ч бас боловсрогдоод явж байгаа.
3 дугаар заалтын хувьд эхний ээлжинд 25,4 их наяд төгрөг шаардлагатай байна гэсэн энэ тооцоог Улаанбаатар хотынхон гаргасан байгаа юм. Ер нь Хөрөнгийн үнэлгээний хуулиар, бусад холбогдох хуулиудаар тодорхой эрх орон нутагт олгогдох ёстой.

Дээр нь татварын шинэчлэлийг түрүүчийн парламент хийсэн. Одоо татварын хоёр дахь шинэчлэлийн багц хууль өргөн баригдах юм. Үүнтэй холбогдуулаад Улаанбаатар хот өөрийнхөө өмч дээр тулгуурласан бонд гаргах ч гэдэг юмуу, хотын татварын асуудал гэдэг ч юмуу. Энэ зохицуулалтуудыг хэрэглэхийн тулд тодорхой хуулиудад нэмэлт, өөрчлөлт оруулах зарим хуулийг санаачлах шаардлага байна гэж үзээд энэ 3 дахь заалтыг оруулж ирж байгаа юм.

З.Энхболд: -Одонтуяа гишүүн асууя.

С.Одонтуяа: -Эхний хариултаар нэлээн хариултыг авчихлаа. Одоо Хот байгуулалтын тухай хуулийн шинэчилсэн найруулга дээр угаасаа хот тосгоны хөгжлийн ерөнхий төлөвлөгөөний дагуу хот, тосгон тус бүр бүсчлэлийн дүрэмтэй байна гээд заачихсан байгаа шүү дээ. Бүсчлэлийн дүрмийг нь орон нутгийн иргэдийн төлөөлөгчдийн хурлаар хэлэлцэж батлан мөрддөг байхаар тусгаж байгаа. Заавал нийслэл Улаанбаатар хотын хувьд  хуульчлах гэж байгаа бол энэ Хот байгуулалтын тухай хуулиндаа тусгаад зохицуулж болохгүй юу? Заавал тогтоолын төсөл гэж бичих шаардлага байхгүй шүү дээ.

Ер нь хот, тосгоны хөгжлийн ерөнхий төлөвлөгөөг хэрэгжүүлэх гол механизм нь л энэ бүсчлэлийн дүрэм байгаа. Энийг Хот байгуулалтын тухай хуулиараа зохицуулчихаж болмоор санагдаад байх юм. Үүндээ тусгаж өгөөд. Заавал тогтоолын төсөл гэж оруулж ирэх шаардлага байхгүй юм биш үү?

З.Энхболд: -Дашдорж гишүүн хариулъя.

Ц.Дашдорж: -Манай ажлын хэсгээс хариулаарай.

З.Энхболд: -Очирбат хариулъя.

С.Очирбат: -Хотын чиг үүргийн бүсчлэл, функциональ бүсчлэл гээд олон улсын төвшинд хуулиар Зононгийн тухай хууль гэж байдаг. Энийг хуулиар тогтоодог. Манайд, Хот байгуулалтын тухай хуулинд одоогийн байдлаар 8 бүсийг тогтоогоод өгсөн ч энийг олон улсын байгууллага, ялангуяа манай ерөнхий төлөвлөгөөн дээр, гол экспертээр, зөвлөхөөр ажилласан мэргэжилтнүүд Бүсчлэлийн тухай хуулиа яаралтай батлуулах шаардлагатай байна. Үүний дагуу нарийвчилсан дэд бүсүүдээ тогтоох шаардлагатай байна гэж ингэж үзэж байгаа.

Олон улсын жишгээ дагаад бид нар нутаг дэвсгэрийн бүсчлэлийн тухай хууль, чиг үүргийн бүсчлэлийн тухай хуулиа батлуулж явах нь зүйтэй гэж бид ингэж үзэж байгаа юм.

З.Энхболд: -Одонтуяа гишүүн тодруулах уу?

С.Одонтуяа: -Бүсчлэлийн тухай хуультай байна гэдгийг би ойлгож байна. Энийг Хот байгуулалтын тухай хуулиараа зохицуулах боломжтой байгаа шүү  дээ. Нийслэл Улаанбаатар хот, эсвэл Хархорин хот бүсчлэлийн хуультай байна гэсэн. Тэгэхээр заавал тогтоолын төсөлд оруулж ирэх шаардлага байгаа юмуу гээд байгаа юм л даа. 

З.Энхболд: -Тэрийг Дашдорж хариулах байлгүй дээ. Санал гаргасан ажлын хэсэг.

Ц.Дашдорж: -Ерөнхийдөө энийг бид нар Хот байгуулалтын тухай хуулиндаа оруулаад тусгаад явчихаж болох юм байна гэж ярьж байгаад, дараа нь 2020 он хүртэлх ерөнхий төлөвлөгөөн дээр, бас гадна, дотнын хүмүүсийн зөвлөгөө, бусад улсуудын туршлагаас аваад үзэхээр томоохон нийслэл хотуудын ерөнхий төлөвлөгөөн дээр хяналт тавих, яг тэрний зохицуулалтынх нь асуудлыг нь шийдвэрлэх чиглэлд Бүсчлэлийн хууль гарцаагүй хэрэгтэй юм байна гэж ингэж мэргэжлийн хүмүүс үзэж байгаа учраас энд тусгаж оруулж ирж байгаа юм.

Оруулж ир гэдэг тогтоолын төсөлд тусгаж байгаа үндсэн асуудал нь Засгийн газрыг бид нар үүрэгжүүлж байна гэсэн үг. Бүсчлэлийнхээ хуулийг ингээд гаргаад ир. Тэгэхээр тэр бүсүүд дээр нь тавьж байгаа хөрөнгө оруулалтынх нь асуудал буюу хөгжлийнх нь бодлогын асуудлыг тодорхойлоход энэ бүсчлэлийнхээ хуулийн дагуу асуудлаа шийдвэрлээд ороод ирэхэд илүү дөхөмтэй болох юм болов уу гэж ингэж үзэж ажлын хэсэг тооцож оруулж ирж байгаа юм.

З.Энхболд: -Дэмбэрэл гишүүн асууя.

Д.Дэмбэрэл: -Нэлээн асуудал ажлын хэсгийн зүгээс хариулчих шиг боллоо. Сая бид нар 2 дахь санал хураалт дээр салбарын хөгжлийн төсөл хөтөлбөрүүдийг 2013 онд тус, тус багтаан боловсруулж батална гээд заасан. Одоогийн 3 дахь заалт байгаа юм. 25,4 их наяд төгрөгийн хөрөнгө оруулалтын эх үүсвэрийг жилийн төсөв болон төсөл арга хэмжээнүүддээ тусгаж байя гэж. 25,4 их наяд чинь энэ салбарын хөгжлийн төсөл, хөтөлбөрүүдийг боловсруулаад ирэхэд хөдөлчих юм биш биз дээ? Энэ хоёр чинь хоорондоо зөрчил үүсэж байна уу, үгүй юу? Тэгвэл эндээс 25,4 их наяд төгрөгийн гэдгийг хасаад, шаардагдах хөрөнгийн эх үүсвэрийг улсын төсвөөс санхүүжүүлэхийг жил, жилийн төсөл арга хэмжээнүүддээ тусга гэж болдоггүй юмуу? Нэг үгээр хэлбэл, 2 дугаар заалт батлагдсан. Саяын төсөл, арга хэмжээг боловсруулаад ирэхэд 25,4-ийг өөрчлөх болж байгаа юм биш үү? Тийм учраас ерөнхий заавал яасан юм бэ? Энийг юу гэж ойлгох вэ гэж асууж байгаа юм.

З.Энхболд: -Дашдорж гишүүн хариулах уу?

Ц.Дашдорж: -Энэ дээр ерөнхийдөө бид нар Монгол улсын хэмжээний хөрөнгө оруулалтын бодлогын асуудал буюу хөгжлийн бодлогын асуудлыг нь шинэ бүтээн байгуулалт, хөтөлбөрийн хүрээндээ асуудлаа зохицуулаад явуулчихаж болох юм байна. 25,4 их наяд төгрөг бол 2020 он хүртэлх Улаанбаатар хотын ерөнхий төлөвлөгөөг хэрэгжүүлэхэд шаардлагатай хөрөнгийн эх үүсвэр юм гээд энд тийм хоёр ойлголт яваад байгаа юм.

Ерөнхийдөө  түрүүний батлагдсан заалт, нутаг дэвсгэрийн тэнцвэрт хөгжлийг хангах гээд 2 дугаар хэсэг дээр нь баримтлах чиглэлийг тодорхойлохдоо Засгийн газраас энэ асуудлаа Улаанбаатар хотоос бусад аймаг, сум, тосгон, суурин газруудын төвшинд тэр үед нь боловсруулаад ороод ирэх. Энэ дээр Улаанбаатар хотдоо хэрэгжүүлэх арга хэмжээнийхээ асуудлыг 2020 он хүртэл гэдгээрээ тусгаад өгчихсөн нь дээр юм байна гэж ажлын хэсэг ярьж байгаад шийдэл гаргасан.

Хэлэлцэх эсэх асуудал дээр Их Хурлын гишүүдийн яриад байгаа нэг зүйл бол Улаанбаатар хотын ерөнхий төлөвлөгөөг батлахдаа, ерөнхий төлөвлөгөөг нь батлах биш, хэрэгжүүлэх арга хэмжээнийх нь хөрөнгийн асуудлыг шийдвэрлэж өгч байж л энэ нь амьдралд хэрэгжинэ гэж үзээд байгаа. Тэр агуулгаар нь энийг ингэж тусгаж оруулж ирж байгаа. 

З.Энхболд: -Бямбацогт гишүүн асууя.

С.Бямбацогт: -2 дахь заалт дээр л асуух гээд байгаа юм. Нутаг дэвсгэрийн тэнцвэрт хөгжлийг хангах, Улаанбаатар хотын хэт төвлөрлийг сааруулах зорилтын хүрээнд аймаг, сум, хот, тосгодыг хөгжүүлэх, баримтлах бодлогын чиглэлийг тодорхойлж, 2013 оны хаврын чуулганд Улсын Их Хуралд оруулж ирнэ гэж байгаа юм. Бид нар чинь бодлогын чиглэлээ 2010 онд аль хэдийн тодорхойлчихсон шүү дээ. Шинэ бүтээн байгуулалт, хөтөлбөрийг бид нар баталсан.

Энэ дотор 5 мянга 670 км хатуу хучилттай авто зам, 100 мянган айлын орон сууц, 100 мянган айлын орон сууцнаас 25 мянган нь хөдөө, орон нутагт, 75 мянга нь Улаанбаатар хотод гээд баталчихсан. Монгол улсын 330 сумын 98 сумыг шинэ сумын төв болгож шинээр хөгжүүлнэ гээд баталчихсан. Олон газар орон сууц, барилга, зам, эрчим хүчний асуудал шийдэх, барилгын материалын үйлдвэрүүд хөгжүүлэх, бүгд энэ хөтөлбөрт тусгагдсан. Энэ хөтөлбөрийг дагаад орж ирэх ёстой 13 хуулиудын нэг нь Хотын ерөнхий төлөвлөгөөний хууль орж ирж байгаа.

Гэтэл энэ хууль маань өөрөө шинэ бүтээн байгуулалт, хөтөлбөрөөсөө том болчихсон явж байна. Өнөөдөр шинэ бүтээн байгуулалт, хөтөлбөрт дурдагдсан хуулиудыг бид батлах ёстой байтал дахиад бодлогын чиглэл батална гээд орж ирж байгаа нь буруу байна. Хуулиа хурдан оруулж ирээч ээ. Шинэ бүтээн байгуулалт, хөтөлбөрт дурдагдсан. Тэр хууль хэзээ орж ирэх юм бэ? Энийг нэгдүгээрт асуумаар байна. Баярсайхан сайдаас.

Хоёрдугаарт, 25 их наяд гэж байна. Шинэ бүтээн байгуулалт хөтөлбөрт бид нар 5 мянга 600 км замтай, 100 мянган айлын орон сууцтай, 98 сумыг шинээр хөгжүүлэх гээд хөтөлбөр батлахдаа 18 их наядыг баталсан юм. Гэтэл том хөтөлбөр маань жижигхэн болоод жижиг хөтөлбөр маань том болоод явчихаж. Энэ хэр зөв яваад байна вэ?

Дээр үед хүрээ гэж яасан хол юм бэ, хүний амь яасан бөх юм бэ гэж ярьдаг байсан. Одоо бол хот ямар гоё болох юм бэ, хотод очиж бүгдээрээ амьдаръя гэдэг юм болох гээд байна л даа. Хотыг бид гоё болгох нь зөв өө. Буруу гэж байгаа юм биш. Хотыг дагуулаад хоттой адилхан таталцлын төвүүдийг бий болгомоор байна. Хоттой адилхан биш юм гэхэд Дархан, Эрдэнэт шиг таталцлын төвүүдийг баруун бүстэй, зүүн бүстэй, хангайн бүстэй, өмнөд бүстэй бий болгомоор байгаа юм. Энэ бодлого байхгүй болохоор Монгол улсын бүх хүн ам хотод амьдрах сайхан болно, гоё болно гээд Улаанбаатар хот руу нүүчих гээд байна. Энэ хөтөлбөрөө зэрэгцүүлж оруулж ирмээр байна. Энэ асуудал маань бодлогын чиглэл гээд 2010 онд баталсан бидний хөтөлбөр дахиад бодлогын чиглэл гээд улам хүч нь сулраад, улам жижгэрээд одоо хурдан шийдээд үр дүнгээ өгөөд эхэлж байх ёстой асуудал маань хойш татагдаад байна. Энийгээ анхаарч өгөөч ээ.

Энэ дээр тодорхой санал хэлэхэд, бодлогын чиглэл биш, бүс нутгийн хөгжлийг тэнцвэртэй хангах хууль гэдэг юмуу, Улсын Их Хурлын тогтоол байдаг юмуу, ийм байдлаар тодорхой зорилттой, тодорхой төлөвлөгөөтэй тодорхой үр дүн гарахаар юм оруулж ирмээр байна. Тэгэхгүй урьд нь баталчихсан шинэ бүтээн байгуулалт, хөтөлбөрөөсөө ухраагаад бодлогын чиглэл, бүс нутгийн хөгжлийг тэнцвэртэй хангах бодлогын чиглэлийг баталъя гэж ярьж байгаа нь хэр зөв байна вэ? Энийг хариулж өгөөч гэж хүсмээр байна.

З.Энхболд: -Баярсайхан гишүүн хариулъя. 
Ц.Баярсайхан: -Энэ санал бол ажлын хэсгээс орж ирж байгаа санал. Гэхдээ бодлогын хувьд шинэ бүтээн байгуулалтын хөтөлбөртэй бас уялдаж байна гэж ингэж харж байгаа. Одоо бол бид аймгуудын ерөнхий төлөвлөгөөний тодотгол, хэсэгчилсэн ерөнхий төлөвлөгөөнүүдийг үндсэндээ бараг бүх аймгуудад хийж, бүтээн байгуулалтын ажлыг хийх тодорхой хэмжээний хөрс, суурийг бүрдүүлнэ гэж ингэж тооцож байгаа.

Дээр нь таталцлын бүс дээр Дархан, Зуунмод, Говьсүмбэр, Багануур, Ховд, Өмнөговь аймгуудыг эхний ээлжинд төлөвлөлтийг арай өөр зарчмаар хийе гэсэн ийм бодлого барьж байгаа. Эндээ зөвхөн дотоодын гэхгүй, гадаадын тодорхой ийм шинэ суурьшлын бүс тогтоох чиглэлээр ажиллаж байсан ийм компаниудыг урьж байгаа. Одоогийн байдлаар 9 компани энэ сарын 16-нд ирж уулзалдах юм. Тэгээд аймгуудад ажлууд эхэлнэ.

Хотод их бүтээн байгуулалтын ажил хийгдэх нь үнэн. Бид ямар ч гэсэн бас орон нутгуудад тодорхой хэмжээний хөрөнгө оруулалт хийнэ. Дээр нь сумдын ерөнхий хөгжлийн хөтөлбөр гэж байгаа. Энэ хөтөлбөрийн дагуу сумдаа ангилаад хийгдэх хөрөнгө оруулалтууд, хийх ажлуудаа бид нар бас тооцож гаргаж байна. Тийм учраас сумдад эхний ээлжинд цэвэр, бохир усны системтэй болгох асуудал, ажлын байр нэмэгдүүлэх асуудал, тийшээ чиглэж байгаа жижиг, дунд үйлдвэрийн зээлийн эх үүсвэрийг оновчтой ашиглах гэх энэ бодлогыг ерөнхийдөө хийнэ. Тийм учраас бодлого маань уялдаад энэ хөтөлбөрийнхөө хэрэгжилтийн хүрээнд явчихна. Энэ дээр тодорхойлсноор бид нар ажлаа улам эрчимжүүлж хийх ёстой л гэж ойлгож байгаа юм.
Түрүүн бас Цолмон гишүүн хэлж байсан. Нийслэл хотын хүн амыг хүн амын төдөн хувиас гаргахгүй гэдэг чиглэл барь гэж. Энэ бас их төвөгтэй. Тийм учраас бодлогоор л бид нар хандаж, үгүйдээ таталцлын бүсүүд, аймаг, сумдыг хөгжүүлэх энэ бодлогын бичиг баримтыг оруулж ир гэсэн ийм үүрэг өгч байна /батлагдвал гэж ойлгож байгаа/.

З.Энхболд: -Дашдорж гишүүн нэмэх үү.

Ц.Дашдорж: -Ерөнхийдөө Бямбацогт гишүүний саяын хэлж байгаа бүх санаануудыг л бид нар тусгаж байгаа юм. Ялангуяа түрүүн нь би тайлбар хэлэхдээ шинэ бүтээн байгуулалт дахь хөтөлбөрийн хүрээнд гэж энийгээ хэлээд байгаа юм. Өнөөдрийн энэ 2 дугаар зүйл буюу 3 дугаар дэд заалтын хүрээнд нь Улаанбаатар хотын хэт төвлөрлийг сааруулах зорилгоор хөдөө, орон нутагт чиглэсэн хөрөнгө оруулалтын бодлогыг томъёолж тодорхойлж оруулж ирэхийг л Засгийн газарт үүрэг болгож, чиглэл болгож энэ Их Хурлын тогтоолоор өгч байна. Шинэ бүтээн байгуулалт хөтөлбөрийн хүрээнд нь хэрэгжүүлэх ёстой зүйлүүдээ дагалдаж гарах хууль зэргээ зөв уялдуулж оруулж ирээч гэдэг байдлаар чиглэл өгч байгаа юм.

Нөгөө талаасаа бүсчилсэн хөгжлийн үзэл баримтлал гээд таталцлын төвийн асуудлууд гээд бүс болгонд хоёр төвийн асуудлыг хөндөж байсан. Шинэ Засгийн газрын мөрийн хөтөлбөрт бүх аймгийн төвүүдийг жигд хөгжүүлэх бодлогын асуудал тусаад орчихсон байгаа юм. Тэгэхэд түрүүнд нь гарч байсан тэр том хөтөлбөрийн хүрээнд одоогийн гарч байгаа Засгийн газрын мөрийн хөтөлбөрт туссан зүйл хоёрын уялдааг сайжруулах үүднээс л ийм заалтыг оруулж ирж байгаа юм.

Хоёрдугаарт, түрүүн Гончигдорж гишүүний асуугаад байсан Улаанбаатар хотын зүйл дотор агуулгын дотор ингэж ойлгож болохоор юм байна. Улаанбаатар хотын нутаг дэвсгэрийн бүс дэх үүргийн бүсчлэлийн тухай гэж. Яагаад гэвэл эхлээд Улаанбаатар хотыг хөгжүүлэхдээ бүсчлэлээр хөгжүүлэх нь байна. Бүс дотор байж байгаа асуудлаа тавих шаардлагууд, хүлээгдэх үүргийн асуудал нь дараа нь гарч ирж байгаа учраас энэ найруулгын шинж чанартай үг, үсгийн зөрүүтэй ойлголт энэ дотор явж байна гэж ингэж асуудлыг авч үзэж болох юм байна гэж үзэж байна.

З.Энхболд: -Баярцогт гишүүн асууя.

С.Баярцогт: -Би ажлын хэсэг энэ 3 дугаар заалтыг шинээр оруулж ирж байгаа нь нэлээн санаачилгатай ажиллажээ гэж бодож байна. Гэхдээ энэ асуудал маань өөрөө асуудлыг шийдэхгүй байна шүү  дээ. Улаанбаатар хот дээр байгаа төвлөрөл үүсээд байгаа энэ асуудлыг яг одоо байгаа энэ замаараа аажуухан явуулаад байвал Улаанбаатар хот тэлээд л байна. Энэ дээр ямар нэгэн зогсолт гарахгүй.

Би 1 дүгээр заалт дээр байгаа хуультай холбогдуулан жишээлбэл, ажлын хэсгээс асуух гээд байгаа нь Богд хаан уулын дархан цаазтай газар, Тэрэлжийн дархан цаазтай газар дээр байгаа газруудыг Улаанбаатар хотын газар өмчлөлд оруулж байгаа юу? Засгийн газар нэгдсэн байр суурь гаргаж чадаж байгаа юу? Одоо тэнд хүмүүс улаан цайм байшин барьчихаад амьдраад байгаа юм. Улаанбаатар хот тийшээ хөрөнгө оруулалт хийгээч гэхээр “энэ манай газар биш” гэж байгаа юм. Одоо байгаа бодитой юмаа бид нар шийдээд явах ёстой юм. Тэр барьчихсан байгаа газруудыг зааглаад дархан цаазтай бүсээс нь гаргаад Улаанбаатар хотод өгөөд, тэнд хязгаарлаад заагийг нь гаргах ёстой. Энэ асуудлыг нэгдүгээрт шийдэх ёстой.
 Хоёрдугаарт, 2020 он гэдэг бол хоёр сонгууль, 2030 он гэдэг бол ерөнхий төлөвлөгөө. Тэгэхээр Улаанбаатар хотын төвлөрлийг сааруулъя гэж байгаа бол энд байгаа засаг захиргааны байгууллагуудыг гаргах ёстой /үе шаттайгаар/. Үндсэн хуулийн цэц, шүүхүүдийг, яамдыг, тодорхой агентлагуудыг, Засгийн газрыг ч юмуу, ингэж гаргаж байна, энэ төвлөрөл багасна. Тэгэхгүй, ийм зоригтой бодлого оруулахгүй, энэ хаврын ажилд хэрэгтэй, энэ дараагийн ажилд нь хэрэгтэй гээд ингээд яваад байвал Улаанбаатар хот өргөжөөд байгаа юм. 

Ийм зүйлийг тодорхой зааж оруулж болохгүй юмуу? Улаанбаатар хотоос засаг захиргааны бүсүүдийг болон оюутны хотхон, их, дээд сургуулиудыг яг хугацаа заагаад гаргах зарчмуудыг нь тодорхойлоод, Улаанбаатар хотод эдийн засгийн арга, захиргааны арга хоёрыг хоёуланг нь хэрэглэхгүй бол Улаанбаатар хотын төлөвлөлт бол ухаантай төлөвлөлтөөр явах ямар ч бололцоогүй болчихсон байхгүй юу. Энд одоо өөрөөр хэлбэл, хүний хүчин зүйлээс давж шийдэх ёстой ийм асуудал үүсчихээд байгаа нөхцөлд онцгойлсон хууль гаргах ёстой.

Улаанбаатар хотын хөгжил, бүсчлэлийн асуудлын талаарх биеэ даасан хууль, тэрэн дээр эдийн засгийн арга хэмжээ авна, захиргааны арга хэмжээ авна. Одоо дахиж нүүдэллэж орж ирж байгаа хүмүүст суурьшлын газар олгохгүй гээд. Хуучин 1990 оноос өмнө Улаанбаатар хот руу шилжих гэж байгаа хүмүүс маш хүнд суртал давж байж шилждэг ийм тогтолцоотой байсан. Одоо манайх чөлөөтэй орж ирнэ гээд байвал байшин, барилга нэмэгдээд ажлын боломж нэмэгдэх тусам Улаанбаатар хотын төлөвлөлт нэмэгдэх байхгүй юу. Тэгэхээр төлөвлөгөө баталдгаараа батлагдана. Энэ 3 дугаар заалт дээр орсон 1, 2 дугаар заалт дээрээ зорилтоо тодруулаач ээ. Тэгээд энэ богино хугацаанд маш их зоригтой арга хэмжээ хийж, онцгой хууль гаргаж байж Улаанбаатар хотын асуудал шийдэгдэнэ. Тэгэхгүй, ингээд л яваад байвал мөлийгөөд л нэг баримт бичиг гаргачихсан, ингээд явж байя. Одоо 2020 оны төлөвлөгөөгөөр 1 сая 200 мянга болох ёстой байсан, уучлаарай 2 сая болчихжээ, одоо дахиад төлөвлөе, тодотгол хийе гээд ингээд ийм байдал руу орчих гээд байна.

Тийм учраас 3-ыг хоёрдугаар хэлэлцүүлгийн үеэр яг Засгийн газарт өгөх чиглэл дээрээ. Эхнийх дээр жишээлбэл, дархан цаазтай газруудтай холбоотой асуудлыг бүгдийг нь шийд. Байгаад байгаа юмаа харсаар байж шийдэхгүй маш олон жил болж байна шүү дээ. Засгийн газар энэ дээрээ нэгдсэн байр суурь гаргаж чадаж байгаа юмуу, үгүй юмуу. Одоо Богд уулан дээр барьчихсан байгаа байшин барилгыг нураах юмуу, үгүй юу гээд. 

Захиргааны арга хэмжээ нь бол, дээрээс нь энэ засаг захиргааны болон оюутан, их, дээд сургуулийг хотоос гаргах асуудлаа ярихгүй бол хотын төвлөрөл нэмэгдээд байна.

З.Энхболд: -Санал юм байна. Тэгж болох уу гэж байна. 

-Дашдорж гишүүн.
Ц.Дашдорж: -Улаанбаатар хотын төвлөрлийг сааруулах чиглэлээр яг таны хэлж байгаа гурван арга хэмжээ авахаар ажлын хэсгээс ч боловсруулж оруулж ирсэн юмнууд дотор тусчихсан байж байгаа. Бид нарын зүгээс  ажлын хэсэг дээр ажиллаад ч гэсэн бид энэ ажлыг.

Захиргааны аргаар төвлөрлийг сааруулах асуудал дээр хэд хэдэн арга хэмжээ төлөвлөсөн байж байгаа. Ялангуяа Улаанбаатар хотын нэгдүгээр бүс буюу А зэрэглэлд байж байгаа, ерөөсөө Улаанбаатар хотын бүх төр, захиргааны байгууллагууд, бүх яам, тамгын газрууд, соёл, үзвэрийнх нь газрууд бүх дээд сургуулиуд нь бүгдээрээ А бүс, нэгдүгээр бүсдээ бүгд багтчихаж байгаа юм. Тэгэхээр үүний төвлөрлийг сааруулахын тулд Улаанбаатар хотын хэмжээний хоёр төвийг дүүргүүдийн төвшинд бас дэд төвүүдийн асуудлыг энд хөндөж тавьж байгаа. Ажлын хэсэг дээр бид хүртэл ярьсан.

Юуны өмнө энэ асуудлыг хэрэгжүүлэх эрх зүйн зохицуулалтын асуудал. Ялангуяа Нийслэлийн эрх зүйн байдлын тухай хуулиндаа өөрчлөлт оруулах асуудал. Хоёрдугаарт нь, эдийн засгийн. Бүх улс орон тэгж ирсэн.

З.Энхболд: -Одоо саналаа хураах тал руугаа явахгүй бол. Санал хурааж байснаа бүтэн хэлэлцүүлэг болоод хувирчихлаа. Баярсайхан сайд Дашдорж гишүүний дутуу хариулсныг гүйцээгээд хариулчихъя.

Ц.Баярсайхан: -Баярцогт гишүүний гаргаж байгаа санал бол үнэхээр шийдэх ёстой санал. Би энийг боддог юм. Ялангуяа парламентад суудалтай улс төрийн намууд тодорхой асуудлаар хамтарч энэ улс орны өмнө тулгамдаж байгаа асуудлыг шийдэх ёстой. Ялангуяа Улаанбаатар хотын хувьд. Ингэж шийдэх юм бол саяын Баярцогт гишүүний хэлдэг санал шийдэгдэнэ. Тухайлбал, Богд уулын дархан цаазтай газрын хилийг өөрчлөн тогтоох. Энийг өмнө нь ярьж л байгаад шийдэж чадаагүй хоцорчихсон. Тэр байтугай зарим гишүүд өргөн бариад ч хүртэл явж байсан ийм зүйл байгаа юм.

Одоо ерөнхий төлөвлөгөөн дээр 7 дагуул хотыг хөгжүүлэх тодорхой чиглэл юмнуудаа тогтоочихсон. Нэг шинэ дагуул хот гэдэг нь Хөшигийн хөндийд баригдах нисэх онгоцны буудлыг түшиглэсэн air city гээд ийм л төлөвлөлт ороод явж байгаа. Улаанбаатараас Засгийн газар тодорхой байгууллагуудыг гаргая гэдэг санал яваад, зарим яамд дээр хамтарсан ажлын хэсгүүд байгуулагдчихсан явж байгаа.

Ер нь энэ нь зөв юмуу, бид нар гадны хүнд Богд ууландаа газар өгөөд эзэмшүүлээд, тэнд гадны хүн амьдарч болоод байдаг. Монголчууд уул усаа түшиж амьдрах эрхтэй л байх ёстой шүү дээ. Одоо нэгэнт хийгдчихсэн, төлөвлөлтгүйгээр хийгдсэн энэ олон барилга, байшинг нураана гэвэл бүтэхгүй. Тийм учраас харин тэнд нь зохистой хөгжлийг нь хангаад, дэд бүтэц, тэгээд байгаль орчны бохирдлын асуудал ч гарч ирж байгаа юм. Цэвэрлэх байгууламжуудын асуудал дутагдалтай байгаа, цэвэр усны хангамжийн дутагдалтай байгаа. Энэ рүүгээ шаваад ийм бүтэц бий болчихсон. Ер нь энэ дээр хот төлөвлөлтөнд нь цаашдаа оролцох ёстой, оролцоно. Ингэхгүй бол цаашдаа Улаанбаатар хотын асуудал улам төвөгтэй болох ийм л хандлага руугаа явах.

Хотоос бүгдийг нэг байгууллагыг гаргана ч гэдэг юмуу, бүх оюутан, сургуулийг гаргана гэж бас туйлширч болохгүй. Улаанбаатар хот бас бие даасан ийм томоохон бүтэц улсын нийслэл байгаа шүү дээ. Энэ статусыг ямар байдлаар хангах вэ, яаж зохион байгуулагдах вэ. Энэ дагуул хотууд шинээр дагуул хот үүсвэл энийг холбосон мобельный дэд бүтцийн сүлжээг нь яаж бий болгох вэ гэдэг дээр парламентад суудалтай, ялангуяа улс төрийн намууд зөвшилцөлдөө хүрч энэ ажлыг эхлүүлэх нэн шаардлагатай болсон гэдгийг саяын саналаар илэрхийлэгдэж байна гэж ойлгож байна. Тийм учраас парламент дээр сайн ярих ёстой. Энэ дээр бид бас нутаг дэвсгэрийн үүрэг зориулалтын бүсчлэл, бусад бодлогын хүрээнд оруулж ирье. Тэгээд шийдвэл энэ Монгол улсын хувь заяанд хэрэгтэй ийм л зүйл.

З.Энхболд: -Ойлгомжтой л байна. Энэ кнопоороо илэрхийл л дээ.
С.Баярцогт: -Би яг энэ хүн хэлэхгүйгээр зугатаагаад байгаа санаагаа энэ 3-ын 1-ийн хориглож байгаа хэсэг дээрээ. Дархан цаазтай бүсийн хилийн асуудлыг шийдэх ийм үүрэг хүлээж байгаа юм.

З.Энхболд: -Тэгээд наадах чинь дахиад л нэг хэлэлцүүлэг шүү дээ.

С.Баярцогт: -Хоёрдугаар хэлэлцүүлэг дээрээ 3-ын 1 дүгээр заалтаа.

З.Энхболд: -Баярцогт гишүүн.

С.Баярцогт: -Энэ ийм юм, Их Хурлын дарга аа. Би юу хэлэх гээд байгаа вэ гэхээр бодлогын баримт бичгээр чиглэл өгч байгаа юм. Би Засгийн газрын ажлыг хөнгөвчлөх гээд байгаа юм. 3-ын 2 дугаар заалтыг дор дурдсанаар өөрчлөн найруул гэдэг чинь цоо шинээр гарч ирж байгаа гурван зүйлтэй заалт юм. Тийм учраас хоёрдугаар хэлэлцүүлэг дээр хөндөж болно.

Би илүү тодруулъя гэж хэлж байгаа юм. Нэгдүгээрх дээр нь тэртэй тэргүй бодитой асуудал байгаад байгаа, энийгээ шийдэх чиглэлийг Засгийн газарт өгчихье л дөө. Яг тэр дархан цаазтайгаа холбоотой асуудлыг нэгдүгээрх дээрээ оруул. 2 дугаар заалт дээрээ захиргааны арга хэмжээнүүдийн талаарх саналуудаа тодотгоод оруулчих гэж байгаа юм. 3 болохоор өөрөө 2030 он хүртэлх асуудлаа яриад байгаа юм чинь, би бүгдийг нь гарга гэж хэлээгүй шүү дээ. Үе шаттайгаар засаг захиргааны байгууллагууд, их, дээд сургуулиудыг гаргаж байж бүсчлэлийн тэр 7 хотынхоо тэрэн дээр нь төвлөрүүлнэ гэвэл яг энэ дөрвөн уулын дунд байгаа Улаанбаатар хотын асуудал бол тодорхой хэмжээнд шийдэгдэнэ. Тэгэхгүй, маш ерөнхийгөөрөө ингээд орчихвол ерөнхий заалт байгаа юм чинь Засгийн газар дахиад ерөнхий юм оруулж ирээд батлуулаад ажил нь явахгүй болчих юм биш биз дээ гэж хэлээд байгаа юм. Баярлалаа.

З.Энхболд: -Саяынх санал байлаа. Хоёрдугаар хэлэлцүүлгийнхээ үед анхаарах хэрэгтэй санал байна.

Миеэгомбын Энхболд гишүүн асууя.

М.Энхболд: -Хэлэлцэх эсэх яригдаж байх үед би энэ төлөвлөгөөг бодитой ажил болгоё гэж байгаа бол хөрөнгө, мөнгөнийх нь асуудлыг шийдвэрлэ гэдэг саналыг гаргаж хэлж байсан. Өнөөдөр Байнгын хороо, ажлын хэсэг энэ чиглэлээр нэлээн тодорхой ажлуудыг хийгээд 25,4 их наяд төгрөг гээд оруулж ирж байгаа юм байна. Үүнд талархаж байна.

Гэхдээ энд тал еэвэнгийн зарчим гэдэг шиг бас тал хандсан байна гэж би ингэж бодож байна. Ер нь яагаад хотын ерөнхий төлөвлөгөөг Засгийн газар баталдаг байж байснаа Улсын Их Хурал баталдаг болсон юм бэ? 2002 онд Засгийн газар 2020 оны ерөнхий төлөвлөгөөг батлахдаа 21 их наяд төгрөг энэ 2020 оны төлөвлөгөөг хэрэгжүүлэхэд хэрэгтэй гэж ингэж баталсан юм. Тэгээд энийг Их Хуралд уламжилъя гэж баталсан. 2009 онд бид нар Хот байгуулалтын тухай хуульд өөрчлөлт оруулахдаа Их Хурал хотын ерөнхий төлөвлөгөөг баталж байгаа нь хөрөнгө мөнгөнийхөө асуудлыг шууд шийдээд, Засгийн газарт үүрэг чиглэлийг нь өгөөд ингэж үр дүн гарах талаас нь илүү ач холбогдолтой юм гэж үзээд ерөнхий төлөвлөгөөг Их Хурлаар баталдаг болсон. 

Тийм учраас энэ удаа анх удаа хууль тогтоох дээд байгууллага улсын нийслэлийн хөгжлийн ерөнхий төлөвлөгөө баталж байгаа юм чинь хөрөнгө, мөнгөнийх нь асуудлыг бүрэн дүүрэн энэ асуудалд хандах ёстой гэж би ингэж үзэж байгаа юм. 2020 оны ерөнхий төлөвлөгөөнд 21 их наяд төгрөг хэрэгтэй гэсэн мөртлөө өнөөдөр бид нар 2013 оны 600 тэрбум төгрөгийг оруулаад 1,8 их наяд төгрөг л Улаанбаатарчууддаа зориулсан байгаа шүү дээ. Энд болохоор хүн болгон Улаанбаатарын төлөө гээд яриад байдаг. Зориулж байгаа хөрөнгө мөнгө нь улсын төсвийн хөрөнгө оруулалтын 40 хувьд хүрэхгүй л байгаа шүү дээ. Хүн амын 40 хувь байгаа юм бол. 2000-2004 онд 0,3 хувь л хотод хөрөнгө оруулалт нь зориулагдаж байсан байх жишээтэй. Тийм учраас би энэ 25,4 гэдгээ яг наад ерөнхий төлөвлөгөөнд тусгагдсан 42 их наяд төгрөгийнхөө хэмжээнд 2030 он хүртэлхээрээ энэ 3 дугаар заалтаа жаахан өөрчлөөч ээ. Дашдорж гишүүн ээ, ажлын хэсгийнхэн. Тэгээд нэг мөсөн үнэхээр 2030 он хүртэл тодотгосон төлөвлөгөө хийе л гэж байгаа бол хөрөнгөтэй, мөнгөтэй нь. Дараа нь энэ хотын нөхдүүдээс шаардъя л даа, Засгийн газраас шаардъя л даа. Тэгж байж энэ нийслэлийн өнөөдрийн хүндрэлтэй байдал арилах ёстой.

Би Баярцогт гишүүний яриад байгаа асуудлыг энэ тодотгол бол ерөнхийдөө концепцийн хувьд шийдсэн гэж үзэж байгаа. 2002 онд баталсан ерөнхий төлөвлөгөө бол Улаанбаатар хотыг нягтаршуулах, байгаа дотоод дэд бүтцээ ашиглах үүднээс хотыг нягтаршуулах ийм бодлого барьж хийсэн төлөвлөгөө. Тэрийг нь ч сүүлд Жайка-гийн дүгнэлтээр компакт сити гэдэг дүгнэлт гаргаад Улаанбаатарыг нягтаршуулах ёстой, хотын доторх дэд бүтцээ ашиглах ёстой гэдэг дүгнэлт гаргаж байсан. Тэгвэл энэ 2030 он хүртэлх энэ тодотгол бол хотын суурьшлын бүсийн хэмжээг нэмэгдүүлээд, суурьшлын бүсээ тэлье, хотыг 470 мянган га-даа үндсэнд нь бүрэн дүүрэн хотоо суурьшлын бүс болгоё гэдэг зорилт руу тэмүүлж байгаа ийм тодотгол шүү дээ. Тэгвэл тэр тэмүүлж байгаа тэмүүллийг чинь дэд бүтцээр л хангах ёстой шүү  дээ. Тэрийг юу хийх юм бэ? Хөрөнгө оруулалтаар л шийднэ шүү дээ.

Шинэ суурьшлын бүсийн хөрөнгө оруулалтыг ерөөсөө Засгийн газраас, төр засгаас нь тавьж өгдөг ийм олон улсын жишиг байна шүү дээ. Дээр нь жижиг дэд бүтцүүдээ л хувийн байгууллагууд шийддэг юм байгаа биз. Тийм учраас би Дашдорж гишүүн ээ, 3 дугаар заалтаа 42 их наядынх нь хэмжээнд авч үзээд эцсийн хэлэлцүүлэг дээр оруулаад ирж болохгүй юмуу гэсэн ийм зүйлийг асуух байна.

З.Энхболд: -Дашдорж гишүүн хариулъя.

Ц.Дашдорж: -42 их наяд гэж 2030 он хүртэлх хөгжлийн чиг хандлагыг тодорхойлохдоо нийт шаардагдах хөрөнгийг нь 42 их наяд гэж тогтоосон юм. Өнөөдөр бид нарын батлах гэж байгаа хөтөлбөр маань Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотгол гээд илүү бодитой зүйл нь энэ юм. Бид эхний ээлжинд 2030 он хүртэлх хөгжлийн чиг хандлагыг биелүүлэхийн тулд 2020 он гэхэд ийм хэмжээний хөрөнгө оруулалтын асуудлыг шийдвэрлээд явчих, тэрнээс цааш нь 42 руугаа чиглэх хандлага нь эндээсээ илүү тодорхой гарч ирэх юм болов уу гэж ингэж ойлгосон. Тэр үүднээсээ л энийг ингээд оруулаад ирчихсэн байгаа юм. 2030 он хүртэлх гэхээр илүү зарим зүйлүүд нь тодорхой биш болчих гээд байгаа юм.

З.Энхболд: -Энхбаяр гишүүн асууя.

Ж.Энхбаяр: -3 дугаар зүйл дээр 25,4 их наяд буюу үндсэндээ 20 тэрбум америк долларын хөрөнгө оруулалтыг улсын төсвөөс санхүүжүүлнэ гэж байгаа юм. Сая Засгийн газар маань 1,5 тэрбум босгоод тэрийгээ яая гэж Монгол даяараа л нэг юм болж байна шүү дээ. Тэгэхээр 20 тэрбум долларын эх үүсвэрийг яаж тооцож, улсын эх үүсвэрээс гаргана гэж тооцож байгаа вэ? Тийм эдийн засгийн чадавх, боломж ойрын хоёр сонгуулийн үед бий болох уу? Эндээ яагаад хувийн хэвшлийн хөрөнгө оруулалтыг оруулж тооцсонгүй, зөвхөн улсын төсвөөс санхүүжүүлэх гэж тодорхойлж, томъёолж орж ирсэн юм бэ гэдэг.

Хоёр, энэ бодлого чинь өөрөө үндсэндээ өнөөдөр Улаанбаатар хотод Монгол улсын хүн амын 40 гаруй хувь нь суурьшчихаж байгаа юм. Сая нэг тооцоо гарсан. Ирэх 10 гаруй жилийн дотор хүн амын 60 хувь буюу 2 сая хүн Улаанбаатар хотод суурьших нь ээ гэж. Энэ баталж байгаа бодлого чинь тэрийг өдөөсөн, дэмжсэн ийм бодлого нийгэмд өгч байна. 20 тэрбум доллар хот идэх нь, Улаанбаатар хот руу Монгол улс иргэдээ цуглацгаа гэсэн уриа лоозон болж хувирч байна.

Дээр нь хотын удирдлага маань ирсэн хүн болгонд халаалттай, цэвэр, бохир ус шийдсэн тог, цахилгаанаар хангасан хувийн хаустай болгох нөхцөлийг хангаж өгнө гэж байгаа юм. Ийм олон бодлого чинь өөрөө, энийг би Монгол улсын үндэсний аюулгүй байдлын эсрэг бодлого гэж би үзэх гэж байгаа юм. Улс орнууд аль болох л хүн амын төвлөрлөө сааруулах бодлого барьж байгаа. Ялангуяа Монгол бол хүн ам дэндүү цөөхөн. 3 сая хүрэхгүй хүн амынхаа 2 саяыг нь нэг дор байлгачихаад, дээр нь газар хөдлөлтийн хамгийн идэвхтэй мужлалын бүсэд оруулчихаад, дээрээс нь агаарын бохирдол нь буурахгүй, хөрсний бохирдол нь буурахгүй. Усны бохирдол бодитой. Тэгээд бодит механик дуу чимээ, хүний эрүүл мэндэд, Монголын ургийн санд нөлөөлж болох бүх муу муухай шүглэчихсэн ийм газар руу л хүн амын төвлөрлийг улам л татна гэдэг ийм мессэж өгөх гээд байна шүү дээ.

Саяын судалгаагаар бүх аймгууд үндсэндээ Өмнөговь 100 мянган хүн болох юм байна. Бусад аймгууд хүн амаа бараг хоёр дахин алдах тооцоо гарч байна. Говь-Алтай аймаг 30 мянган хүрэх үү, үгүйтэй, Завхан 30 мянга хүрэх үү, үгүйтэй, Хэнтий 30 мянга хүрэх үү, үгүйтэй л үлдэж байна шүү дээ /хүн ам/. Ингэхээр бүх үлдсэн аймгууд чинь эдийн засгийн хувьд бие дааж амьдрах чадавхаа бүрэн алдаж байгаа юм. Энэ бодлого гарснаар. Энийг бид цаашдаа юу гэж ойлгох вэ? Тэгэхээр би Их Хурлын эрхэм гишүүдэд, ялангуяа Их Хурлын дарга маань энэ асуудлыг бид маш өргөн хүрээнд, бусад бүс нутгийн хөгжилтэй холбогдож, хүн амын бодлого, ирэх 20 жилийн цаг уурын өөрчлөлттэй холбоотойгоор шинэ суурьшлын бүс, шинэ эзэмших нутаг орон гээд янз, янзаар тооцож, нэлээн өргөн хүрээнд, шинэ оруулж байгаа Газрын хуулийн хүрээндээ багтаж томоор харж хиймээр байна. 

Монголын бүх л салбарын эрдэмтэн, мэргэдийг хамруулмаар байна. Зөвхөн Улаанбаатар хотын хэд яг өнөөдөр бодит улс төрийн өнгө аясаар яаралтайгаар хуулийн хүчин чадалтай Их Хурлын тогтоол болгож, оруулж аваад ажлын ард гарах гэсэн ийм богино улс төрийн бодлогод хандаж бид ийм томоохон ажлыг хийж болохгүй гэж би ойлгож байгаа юм. Үнэхээр бид хөрөнгө оруулалтаа батлаад шийдээд өгснөөр Улаанбаатар хотод төвлөрөл ирнэ. Ирсэн хүмүүсийг буцааж чадахгүй. Хотын дарга маань 160 мянган айлыг бид бүрэн хаустай болгоно гэж амласан байгаа. Одоо үлдсэн 3,5 жилийн хугацаанд бид 50 хувийг нь буюу 80 мянган айлыг хаустай болгоно гэж амласан. Чадна гээд байгаа юм. Тэгэхээр хэт улс төрийн популизм, өнөөдрийн бодит байдал Монголын  хүн ам, тэгээд нягтаршил, суурьшил энэ юмаа бид тооцохгүй бол, дахин хэлэхэд үндэсний аюулгүй байдал талаасаа их л хүндрэлтэй юу руу орлоо шүү дээ. Бид 20 сая гэвэл хамаа алга. 3-хан сая хүнийхээ 2 саяыг нь энд төвлөрүүлчихээд. Тэр талаас нь бодож үзээч ээ гэдгийг хэлэх гээд байна. Тэгж бодсон юм байна уу?

З.Энхболд: -Дашдорж гишүүн хариулъя.

Ц.Дашдорж: -Энхбаяр гишүүний асуултад хариулъя. 25,4 их наяд төгрөгийн хөрөнгийн эх үүсвэрийг зөвхөн улсын төсөв дээр гэж байгаа юм байхгүй. Бусад хөрөнгийн эх үүсвэрийг бүрдүүлэх зорилгоор холбогдох хууль тогтоомжид өөрчлөлт оруулъя гэж Нийслэлийн эрх зүйн байдлын тухай хууль, түүнийгээ Монгол улсын төсвийн хуультай уялдуулах замаар асуудлыг нь шийдвэрлэх, эрх зүйн байдлын тухай хуульд нь Улаанбаатар хот үндсэн хөрөнгөө барьцаалаад хөрөнгө босгох, Улаанбаатар хотын бонд гаргах, Улаанбаатар хотын татварын бодлогын асуудлууд гэх мэтийн маш өргөн хүрээний асуудлуудыг энэ дотор тусгаж өгч байгаа.

Төр бол ерөнхийдөө зөвхөн дэд бүтцийнх нь асуудал дээр нь анхаарлаа төвлөрүүлнэ гэж ингэж ойлгож байгаа. Дэд бүтцийнх нь асуудлыг хоёр хувааж байгаа. Нийгмийн дэд бүтэц, инженерийн дэд бүтэц гэж. Үлдсэн нь хувийн хэвшил дээр тулгуурлаж,  хөрөнгө оруулалтынх нь асуудал нь багтаж өгч байгаа гэж ингэж ойлгож болно.

Гишүүний санаа зовж байгаа зүйл бол зөв. Тэр үүднээсээ манай гишүүдийн яриад байгаа зүйл дээр Улаанбаатар хот руу чиглэсэн төвлөрлийн асуудлыг захиргааны, эдийн засгийн, бусад төвлөрсөн суурин газруудын хөгжлийн бодлогын асуудал гурвыг зэрэг авч үзэж байж, Улаанбаатар руу чиглэх хүн амын суурьшлыг багасгана гэж үзэж байгаа. Тэр үүднээс ажлын хэсэг дээр энэ асуудлыг авч үзсэн. Саяын Баярцогт гишүүний ярьж байгаа асуудал бол яг бодлогын хүрээний, том бодлогын хүрээнийх нь асуудал мөн үү, мөн. Тэгсэн мөртлөө өнөөдөр эрх нь хэнд байгаа билээ гэхээр Их Хуралд эрх нь байж байгаа юм. Засгийн газраас дархан цаазтай газруудын ашиглалтын асуудал ч гэдэг юмуу.

Ерөөсөө Их Хуралд хоёр том бүрэн эрх бий шүү дээ. Өмчийн асуудал, хил хязгаарын асуудал. Тийм ээ. Тэгэхээр энэ хоёр асуудлаа шийдвэрлээд оруулаад ирэх асуудал гарч ирвэл энэ хүрээндээ энэ асуудлыг бас цогцолбороор нь ярьж хэлээд явах бололцоотой гэж ойлгож байна.

З.Энхболд: -3 дугаар саналаар санал хураахын өмнө гишүүд асуулт асууж, хариулт авлаа. Энэ гурван санал бол гурвуулаа хоёр нь намрын чуулганд, нэг нь хаврын чуулганд оруулж ирэх бичиг баримтын тухай болохоос шууд 25,4 их наяд төгрөгийг Улсын Их Хурал шийдэж өгөөд явуулчихаж байгаа асуудал биш ээ. Тийм учраас одоо үүгээр саналаа хураагаад, шаардлагатай бол хоёрдугаар хэлэлцүүлэг дээр тодруулаад ингээд батлаад явах нь зүйтэй.

Саналаа хураая. 3 дугаар санал. Ажлын хэсэг гаргасан, Байнгын хороо дэмжсэн.

Санал хураалт явуулъя.

Санал хураалтад 58 гишүүн оролцож, 37 гишүүн зөвшөөрч, 63,8 хувийн саналаар 3 дахь санал дэмжигдэж байна.

4.Тогтоолын төслийн хавсралтын 1.2 дахь хэсгийн “2030 он” гэснийг хасах. 1.2.1 дэх хэсгийг хотын нийгэм, эдийн засгийн хөгжлийн төлөв гэж өөрчлөх. Санал гаргасан ажлын хэсэг, Байнгын хороо дэмжсэн.

Би гурвууланг нь уншсан. 3 дахь санал чинь гурван дэд хэсэгтэй. Одоо 4 дэх саналаа хураая. Саяын миний уншсан. Ажлын хэсэг санал гаргасан, Байнгын хороо дэмжсэн.

Санал хураалтад 59 гишүүн оролцож, 44 гишүүн зөвшөөрч, 74,6 хувийн саналаар 4 дэх санал дэмжигдэж байна.

Найруулгын юмыг Байнгын хороо руу харгалзаарай. Зөвхөн найруулгын ч биш, Баярцогтын саяын гаргасан газар нутгийн бүсийг хүртэл хөндөх эрхийг нь одоо Байнгын хороонд өгчихсөн байгаа.

Зарчмын зөрүүтэй саналуудаар санал хурааж дууслаа.

Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголыг батлах тухай Улсын Их Хурлын тогтоолыг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Ажлын хэсэгт баярлалаа.

Дараагийн асуудал.

Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулъя.

Хууль зүйн байнгын хорооны санал, дүгнэлтийг Улсын Их Хурлын гишүүн Гончигдорж танилцуулна. Индэрт урьж байна.

Р.Гончигдорж: -Улсын Их Хурлын дарга, эрхэм гишүүд ээ, 
Улсын Их Хурлын чуулганы 2013 оны 02 дугаар сарын 01-ний өдрийн нэгдсэн хуралдаанаар Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
Хууль зүйн байнгын хороо 2013 оны 02 дугаар сарын 06-ны өдрийн хуралдаанаараа дээрх хуулийн төслийн анхны хэлэлцүүлгийг хийж, хэлэлцүүлгийн явцад Улсын Их Хурлын гишүүн Х.Тэмүүжин Хуульчдын анхдугаар их хурлын хуульчийн төлөөллийг нийт 500 хүртэл гэж өөрчлөх, Улсын Их Хурлын гишүүн Р.Гончигдорж төслийн 4.1-д заасан хугацаанд хуульч сонгон шалгаруулахдаа хууль зүйн асуудал эрхэлсэн Засгийн газрын гишүүний баталсан журмыг дагаж мөрдөх нь зүйтэй гэсэн санал гаргасныг хуралдаанд оролцсон гишүүд санал нэгтэйгээр дэмжсэн болно.
Улсын Их Хурлын гишүүн С.Баярцогт Хуульчийн эрх зүйн байдлын тухай хуульд заасны дагуу хуульч бэлтгэх системийг шинэчилж байгаатай холбогдуулан мэргэжлээрээ бакалаврын сургалтыг дүүргэсэн төгсөгчийг хууль зүйн сургуульд элсүүлэх тухай харилцааг зохицуулсан холбогдох хуулийн төслийг санаачлан Улсын Их Хуралд өргөн мэдүүлэхийг Засгийн газарт үүрэг болгох нь зүйтэй гэсэн санал гаргасныг Байнгын хорооны хуралдаанд оролцсон гишүүдийн олонх нь дэмжиж байсан болно.
Байнгын хорооны хуралдаанаар Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийн анхны хэлэлцүүлэгтэй холбогдуулж гарсан саналыг хэлэлцэн санал хураалт явуулж, олонхийн санал авсан эсэхээр нь бүлэглэн нэгдсэн хуралдаанд танилцуулахаар Та бүхэнд тараасан болно. 
Улсын Их Хурлын эрхэм гишүүд ээ, Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
З.Энхболд: -Гончигдорж гишүүнд баярлалаа. Байнгын хорооны санал, дүгнэлттэй холбогдуулан асуулттай гишүүд нэрээ өгнө үү.

-Асуулттай гишүүд алга байна.

Ажлын хэсэг зааланд ирсэн байна. Хууль зүйн яамны Эрх зүйн шинэчлэлийн бодлогын газрын дарга Бат-Өлзий.

Байнгын хороо санал хураалгах томъёолол оруулсан байна. Зарчмын зөрүүтэй саналуудаар санал хураая.

Гишүүд санал хураана шүү. Суудалдаа суугаарай.

Хуульчийн эрх зүйн байдлын тухай хуулийг дагаж мөрдөх журмын тухай хуулийн талаар гаргасан зарчмын зөрүүтэй саналын томъёолол. Хоёр санал байна. Хууль зүйн байнгын хороо дэмжсэн.

1.Төслийн 4 дүгээр зүйлийн 4.2 дахь хэсгийг дор дурдсанаар өөрчлөн найруулах:

4.2.Энэ хуулийн 4.1 дэх хэсэгт заасан хугацаанд хуульч сонгон шалгаруулахдаа хууль зүйн асуудал эрхэлсэн Засгийн газрын гишүүний баталсан журмыг дагаж мөрдөнө. Санал гаргасан Улсын Их Хурлын гишүүн Гончигдорж, Хууль зүйн байнгын хороо дэмжсэн.

Дэмбэрэл гишүүн асууя.

Д.Дэмбэрэл: -4.1 дээр Хуульчийн шалгалтыг зохион байгуулахтай холбоотой асуудлыг Хууль зүйн сайд журмаар шийдэх юм байж. Тэгвэл сургуулийн магадлан итгэмжлэхтэй холбогдсон асуудлыг нь Боловсролын яамны сайд журам гаргаж шийдэх үү? Энэ дотор хоёр асуудал байгаа шүү дээ. Нэг нь ийм журам гаргаад байх шаардлага байгаа юмуу, үгүй юмуу. Хуулиараа явж болдоггүй юмуу. Боловсролынхыг нь яах юм бэ? Баярлалаа.

З.Энхболд: -Гончигдорж гишүүн.

Р.Гончигдорж: -Баярлалаа. Дэмбэрэл гишүүн ээ, энэ дагаж мөрдөх журмын тухай хуулийн 4.2-ын заалт танд байгаа байх. Энэ зүйлийн 1 дэх хэсэгт заасан хугацаанд хуульч сонгон шалгаруулах тухай хуулийн холбогдох заалтууд хүчин төгөлдөр үйлчилнэ гэсэн ийм заалттай байгаа юм. Гэтэл үнэн хэрэг дээрээ энэ хуулиа бид нар аль хэдийн хүчингүй болгочихсон юм. Гэтэл одоо хүчингүй болгосон хуулийнхаа тодорхой заалтуудыг эргэж сэргээж хэрэглэх тухай асуудал үүсээд, энэ нь юу гэсэн үг вэ гэхээр хүчингүй болчихсон хууль юм чинь дахиж шинэ хуулийн заалтуудыг хуульчлан бий болгох болохоор болчихоод байгаа юм. Яагаад гэвэл тодорхой хугацаан дотор энэ бүх юмнууд чинь энэ хуулийн дагуу шинээр журамлагдах ёстой. Тэр хооронд завсар гараад байгаа юм. Хэдэн сарын. Тэр хооронд харин хуульч сонгон шалгаруулбал яах вэ гэдэг асуудал яг энэ 4.2-оор зохицуулж болохгүй болсон учраас зөвхөн тэр хооронд Засгийн газрын гишүүн журам гаргаад хуульч сонгон шалгаруулахад тэр журмыг бариад, түр хугацаанд барих журмыг сайд батлаад явах юм. Бусад асуудлууд дээр холбогдох хуулиуд нь хүчин төгөлдөр хэвээр байгаа юм. Асуудал нь ерөөсөө л тэр. 4 дүгээр сарын 15 хүртэлх л асуудал.

З.Энхболд: -Сургуулийн магадлан шалгалтыг яам хийдэггүй, консорциум нь өөрөө хийдэг шүү дээ. Хууль зүйн сургуулийнх тусдаа байхгүй л дээ. Бусад сургуультай адилхан л явах байх.

Р.Гончигдорж: -Энэ хооронд сургууль батлан итгэмжлүүлэх харилцаа байхгүй. Нэгдүгээрт. Хуучин батлан итгэмжлэгдсэн сургуулиудыг шинэ батлан итгэмжлэлийн журам, дүрмүүд гартал хуучнаараа дагаж мөрдөөд явж байгаа.

З.Энхболд: -Саналаа хураая. Санал хураалт явагдаж байна.

Санал хураалт 58 гишүүн оролцож, 38 гишүүн зөвшөөрч, 65,5 хувийн саналаар Гончигдорж гишүүний санал дэмжигдэж байна.

2.Төслийн 8 дугаар зүйлийн 8.2 дахь хэсгийн нийт 500 гэснийг 500 хүртэл гэж өөрчлөх. Санал гаргасан Улсын Их Хурлын гишүүн Тэмүүжин. Хууль зүйн байнгын хороо дэмжсэн. 

Санал хураалт явуулъя. 

Санал хураалтад 57 гишүүн оролцож, 33 гишүүн зөвшөөрч, 57,9 хувийн саналаар Тэмүүжин гишүүний санал дэмжигдэж байна.

Зарчмын зөрүүтэй саналуудаар санал хурааж дууслаа. Хуульчийн эрх зүйн байдлын тухай хуулийг дагаж мөрдөх журмын тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Дараагийн асуудал.

Төрөөс иргэний нисэхийн салбарт 2020 он хүртэл баримтлах бодлого батлах тухай Улсын Их Хурлын тогтоолын төслийн эцсийн хэлэлцүүлгийг хийе.

Эдийн засгийн байнгын хорооны танилцуулгыг Улсын Их Хурлын гишүүн Ганбат танилцуулна. Ганбат гишүүнийг урьж байна.

Д.Ганбат: -Улсын Их Хурлын дарга, эрхэм гишүүд ээ. Төрөөс иргэний нисэхийн салбарт 2020 он хүртэл баримтлах бодлого батлах тухай тогтоолын төслийн анхны хэлэлцүүлгийг Улсын Их Хурлын 2013 оны 02 дугаар сарын 01-ний өдрийн чуулганы нэгдсэн хуралдаанаар хэлэлцээд эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Тус Байнгын хороо 2013 оны 02 дугаар сарын 05-ны өдрийн хуралдаанаараа дээрх тогтоолын төслийг  эцсийн хэлэлцүүлэгт бэлтгэсэн тухай асуудлыг хэлэлцээд Улсын Их Хурлын чуулганы хуралдааны дэгийн хуулийн 23.1.1-д заасны дагуу анхны хэлэлцүүлгээр дэмжигдсэн саналуудыг төсөлд нэмж тусгасан эцсийн хувилбарын төсөл болон дараах танилцуулга, саналын томъёоллыг чуулганы нэгдсэн хуралдаанд оруулж байна. Үүнд:

1.Улсын Их Хурлын чуулганы нэгдсэн хуралдааны анхны хэлэлцүүлгээр гишүүдийн олонхийн дэмжсэн зөрүүтэй саналыг тогтоолын төсөлд бүрэн тусгаж, түүнээс гадна тогтоолын төслийн агуулга, бодлого, зарчмыг алдагдуулахгүйгээр зөвхөн найруулга, үг хэллэг, дэс дараалал, бүтцийн шинжтэй зарим засварыг хийлээ. 

Тухайлбал, тогтоолын төслийн гарчгийг Төрөөс иргэний нисэхийн салбарт 2020 он хүртэл баримтлах бодлого гэж өөрчлөх.

Засгийн газрын үйл ажиллагааны хөтөлбөртэй уялдуулан Монгол улсыг чиглэсэн олон улсын нислэгийн давтамж, чиглэлийг 2016 он гэхэд 2012 оны төвшнөөс хоёр дахин нэмэгдүүлэх. Хөрш зэргэлдээ ОХУ болон БНХАУ-тай агаарын тээврийн хамтын ажиллагааг өргөжүүлж, Монгол улсыг энэ хоёр орны хооронд агаарын тээврийн транзит үйлчилгээний зангилаа болгох чиглэлийг баримтлах төр, хувийн хэвшлийн түншлэлийн хүрээнд шинэ олон улсын нисэх буудлын нийтлэг үйлчилгээг хувийн хэвшлээр гүйцэтгүүлэх. Буянт-Ухаа дахь олон улсын нисэх буудлын ашиглалтыг сайжруулах зэрэг заалтыг төсөлд нэмж тусгах.

Түүнчлэн иргэний нисэхийн салбарт төр, хувийн хэвшлийн оролцоог дэмжиж, агаарын тээврийн салбарыг өмчийн олон хэлбэртэй, чөлөөт өрсөлдөөнтэй болгох бодлогыг 2020 он хүртэл үе шаттайгаар хэрэгжүүлэх, шинээр барих олон улсын нисэх буудлыг хойд Азийн зорчигч ачаа тээврийн зангилаа болгож, тус нисэх буудлын нутаг дэвсгэрийг оролцуулан эдийн засгийн чөлөөт бүс байгуулах зэрэг бодлогын шинжтэй болон бусад дэмжигдсэн саналуудыг эцсийн хувилбарын төсөлд тусгалаа. Мөн түүнчлэн төсөлтэй холбогдуулан гарсан найруулгын шинжтэй 6 багц саналыг эцсийн хувилбарын төсөлд мөн тусгасан.

2.Улсын Их Хурлын гишүүдээс төслийн 7.1-ийн хоёр дахь дэд заалтыг МИАТ хувьцаат компани, Үндэсний агаарын тээвэрлэгчийн статус болгоно гэж өөрчлөн найруулах санал гаргасныг Байнгын хороо Монгол Улсын Их Хурлын чуулганы хуралдааны дэгийн тухай хуулийн 23-ын 2.3-т нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагатай гэж үзсэн гэж заасныг үндэслэн санал хураалт явуулахад дээрх санал дэмжигдсэн болно.

Нэгдсэн хуралдааны анхны хэлэлцүүлгээр гишүүдийн олонхийн дэмжлэг авсан саналыг төсөлд нэмж тусгасан эцсийн хувилбар төсөл болон Эдийн засгийн байнгын хорооны дэмжсэн зарчмын зөрүүтэй саналыг томъёолж та бүхэнд тараасан болно.

Улсын Их Хурлын дарга, эрхэм гишүүд ээ. Төрөөс иргэний нисэхийн салбарт 2020 он хүртэл баримтлах бодлого батлах тухай тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулга саналыг хэлэлцэн шийдвэрлэж уг тогтоолын төслийг баталж өгөхийг та бүхнээс хүсье. Баярлалаа.

З.Энхболд: -Ганбат гишүүнд баярлалаа. Хэлэлцэж байгаа асуудалтай холбогдуулан ажлын хэсгийг танилцуулъя.

Зам, тээврийн сайд А.Гансүх, дэд сайд Ержан, Зам тээврийн яамны Төрийн нарийн бичгийн даргын үүргийг түр орлон гүйцэтгэгч Батзаяа, Зам тээврийн яамны Агаарын тээврийн бодлогын хэрэгжилтийг зохицуулах газрын хэлтсийн дарга Очирсүх, Иргэний нисэхийн ерөнхий газрын дарга Буяндалай, МИАТ төрийн өмчит хувьцаат компанийн гүйцэтгэх захирал Жаргалсайхан.

Байнгын хорооны танилцуулгатай холбогдуулан  асуулттай гишүүд нэрээ өгнө үү. Батхүү гишүүнээр асуулт тасаллаа.

-Энхбаяр гишүүн асууя.

Ж.Энхбаяр: -Бодлогын хүрээнд өнгөрсөн бодлогын зорилт, нийтлэг үндэслэл дээр ийм томъёолол орсон байгаа юм. Иргэний нисэхийн байгууллага нь иргэний зориулалтаар ашиглах агаарын зайн зохион байгуулалтад өөрчлөлт оруулах асуудлаар төрийн бусад байгууллагаас давуу эрхтэй байна гэж. Энийг юу гэж ойлгох вэ?

Өнөөдөр Монгол агаарын хил маш өргөн уудам. Энд агаарын довтолгооноос эсэргүүцэн хамгаалах хүч хяналт тавьдаг. Ялангуяа энд бодлогын том зөрчлийг үүсгэх ийм салбарын, хэт явцуу салбарын эрх ашиг орчихсон байна уу даа гэж би хараад байна л даа. Энэ дотроо бас агаарын навигацийн үйлчилгээг олон улсын иргэний нисэхийн байгууллагын бодлого, хандлагад нийцүүлнэ гэж. Монгол улсын батлан хамгаалах эрх ашгийн асуудлууд яаж тусгагдах вэ? Яг өнөөдөр бодитой байгаа зөрчил бол Батлан хамгаалах яам, Зэвсэгт хүчний жанжин штаб, иргэний нисэхийн хоорондын нэлээн том шийдвэрлэгдэх асуудлууд байдаг. 

Ялангуяа навигацийн хяналт. Навигац хяналт тавих, навигацийн тоног төхөөрөмж, тэрний техникийн бүтэц янз, янзын хоёр, гурван хувилбар ороод ирсэн байдаг. Дэлхийн бүх оронд энэ бол нэгдмэл нэг байдаг. Навигацийн хяналтын систем нэг байдаг. Иргэний болон цэргийн хяналтын систем нэг байж, хамтарч ашиглаж байж, тэгж байж улс орныхоо агаарын хилийн халдашгүй байдлыг хамгаалдаг. Тэгж байж дамжин өнгөрч байгаа хил дээр нисэх үйлчилгээгээ үзүүлдэг, дээр нь хяналтаа тавьдаг. Энэ асуудлыг иргэний гэдэг томъёоллоор нь салгаж ойлгож болохгүй. Хэт явцуу харсан байна гэж. Энэ дээр та нар яагаад ийм байр суурь гаргав гэдгийг.

Хоёрдугаарт, нөөц буудлуудын асуудлыг тусгасан байна. Нөөц буудлуудын асуудал дээр өнөөдөр Зэвсэгт хүчний жанжин штабын мэдэлд байгаа цэргийн нөөц буудлууд байгаа. Нэлээн өргөтгөн зохион байгуулах бололцоотой. Маш сайн хадгалалтын төвшинд байгаа, гурав хүртэлх тооны нисэхийн буудлууд энд яаж тусаж байна вэ? Тэр тусалтууд их дутуу явагдсан харагдаад байх юм.  Томъёололгүйгээр өөр, шинэ гэсэн газрууд тавигдахаар тийм боломжуудыг яаж ашиглахаар оруулж байна вэ?

З.Энхболд: -Байнгын хорооноос асууж байгаа. Ганбат гишүүн.

Ж.Энхбаяр: -Асуудал хариуцсан сайд нь.

З.Энхболд: -Одоо асуудал оруулсан хүнээс биш, Байнгын хорооноос асуух горимтой байна.

Д.Ганбат: -Өөрийнхөө мэдэж байгааг Энхбаяр гишүүнд хариулъя. Навигацийнх бол хоёр тусдаа байгаа юм билээ. Иргэний нисэхийн навигацийн хяналт нь өөр, агаарын довтолгооноос хамгаалах нь тусдаа тэрийг хянадаг юм билээ.

Нөгөө талаар нөөц буудлын асуудлыг мэдэхгүй юм. Энэ дээр иргэний нисэхийн бодлого хэлэлцэж байгаагаас биш, батлан хамгаалахын бодлого байхгүй байгаа.

-Гансүх сайд нэмээд тодруулаад хэлчих.

З.Энхболд: -Ажлын хэсэг.

А.Гансүх: -Энэ бол яг иргэний нисэхийн салбарыг хөгжүүлэх бодлогын бичиг баримт. Батлан хамгаалах салбартай холбоогүй. Хуулиараа ч тийм. 

Хоёр дахь нь батлан хамгаалах салбараа орхиогүй. Бодлогын бичиг баримт дотор батлан хамгаалах салбартай хамтарсан хөтөлбөр хэрэгжүүлнэ гэж байгаа. 

3.5.1 дээр, Монгол улсын агаарын орон зайн аюулгүй байдал, иргэний агаарын хөлгийн аюулгүй ажиллагааг хангахад иргэний нисэх ба батлан хамгаалах салбар хоорондын хамтын ажиллагааны хөтөлбөртэй байна гээд тусгасан байгаа. Энэ хөтөлбөрийнхөө хүрээнд таны ярьсан асуултуудыг уялдуулаад явах боломжтой гэж үзэж байгаа. Яг энэ хөтөлбөрийнхөө хүрээнд таны ярьсан Батлан хамгаалах яамны мэдэлд байгаа нөөц буудлуудыг ашиглаад явах энэ хөтөлбөрийг боловсруулаад хэрэгжүүлж болно гэж үзэж байгаа юм.

З.Энхболд: -Энхбаяр гишүүн микрофоноороо асуу.

Ж.Энхбаяр: -Төрийн бусад байгууллагаас агаарын зайн зохион байгуулалт нь давуу эрхтэй байна гэж байгаа юм.  Энэ чинь өөрөө аль нь эн тэргүүнд тавигдах ёстой вэ гэдэг асуудал гарч ирнэ. 

Сая Ганбатын хэлдэг тусдаа хяналт байдаг гэж биш ээ. Хяналт нэг байх ёстой. Яг өнөөдөр бодитой бодлогын том алдаа хийчихсэн байна, техникийн парк шинэчлэлийн бодлогын зөрүү гараад эхэлчихсэн. Тэрэнтэй холбоотойгоор хилийн аюулгүй байдлыг сахиулах юм чинь зөрчил үүсгээд доголдоод байгаа юм. Энэ навигацийн хяналтын системүүд нь цогцоороо, Монгол улсын бүх тойрон гарч байгаа олон коридорыг хяналтын систем нь нэг паркаараа нэг тоног төхөөрөмжөөрөө, шулуухан яривал нэг улсын, нэг системээр явж байгаа юм. Тэгэхгүйгээр энд өөр, өөр юмнууд оруулж ирээд, тэр нь зөрчилдөнө. Боловсон хүчин бэлтгэх асуудал, хоорондоо уялдахгүй асуудал, хяналтын мэдээлэл нь зөрөх гээд хүндрэлтэй юмнууд гараад байгаа юм билээ. Энэ бол бодитой байгаа асуудал. Тэгэхээр энийг бид шийдэх ёстой.

Энэ дээр яагаад төрийн бусад байгууллагаас давуу эрхтэй байна гэж агаарын навигацийн асуудал.

З.Энхболд: -Гансүх сайд.

А.Гансүх: -Яг энэ дээр бол иргэний нисэхийн салбарт өөрөөр хэлбэл, иргэний нисэхийн зориулалтаар ашиглах агаарын зам, агаарын хаалгыг тогтоох, олон улсын нисэхийн чиглэлд нээх, хаах дээр Иргэний нисэхийн тухай хуулийн 7.1.3-т заасан бүрэн эрх бол Иргэний нисэхийн байгууллагад байдаг. Энэ утгаараа иргэний нисэхийн асуудалдаа давуу эрхтэй байна шүү гэдгийг тодруулж өгсөн юм. Хуулийн энэ заалтыг үндэслэл болгоод.

З.Энхболд: -Тлейхан гишүүн асууя.

А.Тлейхан: -Баярлалаа. Иргэний нисэхийн салбар бол үнэхээр онцгой салбар. Ялангуяа хүний амь настай шууд холбогддог, агшин зуур аюул, аваарт орж болзошгүй ийм салбар байгаа юм. Энэ салбарын талаар төрөөс баримтлах тодорхой бодлогыг гаргаж хэлэлцүүлж, шийдвэрлүүлж байгаа нь сайн хэрэг. Би хувьдаа энэ бодлогыг нэлээн сайн судалж үзсэн. Бас ч өнөөдрийн бий болж байгаа нөхцөл байдлыг харгалзсан, цаашдаа олон улсын жишгийн дагуу энэ салбараа хөгжүүлье гэсэн ийм санаа бүрэн хэмжээгээр тусжээ гэж сайшааж байгаа хүний нэг байгаа юм.

Гэхдээ хамгийн гол юм бол аюулгүй байдлыг хангах ёстой гэж би анхны хэлэлцүүлэгт бас хэлж байсан. Аюулгүй байдлыг хангах чиглэлээр олон улсын стандартыг хангана, олон улсын холбоонд элсэж, цаашдаа үүнтэй уялдуулж салбараа хөгжүүлнэ гэсэн бодлого гаргаж байгаа нь сайн хэрэг. Анхны хэлэлцүүлгийн үед тодруулж байсан зүйлээ Байнгын хороон дээр хэрхэн тусаж байгаа талаар ганц нэг зүйлийг тодруулъя.

3.14-т байна. Төрөөс алслагдсан бүс нутагт агаарын тээврийн үйлчилгээ үзүүлэх, агаарын тээврийн зайлшгүй үйлчилгээний хөтөлбөрийг боловсруулж хэрэгжүүлнэ гэж байна. Мэдээж өнөөдөр алслагдсан бүсэд амьдарч байгаа иргэдийн амьдралын төвшин, төлбөрийн чадвартай уялдуулж, өнөөдрийнхөө мөрдөж байгаа үнэ тариф өндөр байгаа. Түрүүн би асууж байсан, Гансүх сайд тодорхой тайлбар хэлж байсан. Бид хөдөө, алслагдсан нутагт тээвэрлэлт, нислэг хийж байгаа компаниудыг төрөөс тодорхой хөнгөлөлт үзүүлэх замаар тарифыг хямдруулах боломж гаргана гэж. Үүнтэй уялдуулж, энэ нэртэй хөтөлбөр дотор ямар санаа агуулж байна вэ? Алслагдсан бүс нутагт нисэж байгаа нислэгүүдийн үйлчилгээг, ялангуяа тарифыг нь хэвийн байдалд байлгах, тэр хүмүүсийн чадвартай уялдуулах чиглэлээр ямар бодол байгаа гэдгийн цаад санааг нь тайлбарлаж. 

Цаашдаа ялангуяа алслагдсан Ховд, Баян-Өлгий, Увс гэх мэтийн аймгуудад одоогийн мөрдөж байгаа тарифыг хөнгөлөх боломж гарах уу? Гарвал ямар замаар гарах вэ гэдгийг тодруулж, миний тавьсан хоёр дахь саналын дагуу Байнгын хороон дээр тодорхой зүйл ярьсан уу. Яриагүй бол ажлын хэсгээс энд тодорхой тайлбар хийж өгөөч гэж хэлэх байна.

Нэгэнт бодлого ингээд батлагдана. Хамгийн гол юм бол батлагдсан бодлогыг сайн мөрдөх явдал чухал байгаа юм. Манайд нэг зүйл бол сайн бодлого, хууль гардаг. Тэрийг хэрэгжүүлэх явцдаа бүтэлгүйтдэг. Яг батлагдсан хэмжээгээр бодлогын юм зөв л байдаг учраас цааш, цаашдаа энэ гарсан бодлогыг сайн хэрэгжүүлэх ёстой. Энийг хэрэгжүүлэх ёстой байгууллага маань Засгийн газар, яам байдаг. Тийм учраас сайн хэрэгжүүлээрэй гэж захих байна. Баярлалаа.

З.Энхболд: -Асуулт биш, үг байлаа. Асуулт байсан уу? Хэн хариулах вэ? Ганбат гишүүн хариулах уу, ажлын хэсэг хариулах уу?

-Ганбат гишүүн.

Д.Ганбат: -Яг хөнгөлөлт үзүүлэх талаар Байнгын хороон дээр яриагүй. Ер нь уг нь дотооддоо өрсөлдөөнтэй тийм бодлогыг баримталж байгаа. Сүүлийн үед онгоцууд маань гадна, дотноос нэлээн хямд үнэ өртөгтэй, бензин тос нь бага иддэг ийм онгоцууд орж ирнэ. Тийм боломжийг нь нээчихсэн байгаа. Нөгөө талаар уг нь энд онгоцны бензиний үнийг татвараас чөлөөлье гэж орсон байсан. Татварын хуультай зөрчилдөж байгаа болохоор энэ нь татагдсан байгаа. Ийм байна.

-Ажлын хэсгээс, Тлейхан гишүүний яриад байгаа 3.14-ийг нь хэлээд өгөөч.

А.Гансүх: -Бодлогын бичиг баримтын нэг гол зарчим бол хүн ардад нийгмийн үйлчилгээг хүргэх, аялал, жуулчлалыг хөгжүүлэх. Ялангуяа орон нутагт агаарын тээврийн үйлчилгээг хүргэх ийм зорилго баримталж ажилласан байгаа. Энэ хүрээнд алслагдсан бүс, сум, суурин газруудад агаарын тээврийн үйлчилгээг үзүүлэх нөхцөл боломжийг бүрдүүлэх үүднээс агаарын тээврийн зайлшгүй үйлчилгээний хөтөлбөрийг боловсруулж хэрэгжүүлнэ гэж байгаа.

Энэ хөтөлбөрийн хүрээнд бид нар төрөөс алслагдсан бүс нутгуудад нисэж байгаа агаарын компаниудад татаас олгох, татварын хөнгөлөлт, дэмжлэг үзүүлэх, мөн шатахууны асуудлыг төрийн бодлогоор зохицуулах гэх мэтчилэн хөнгөлөлт, нийгмийн үйлчилгээ гэдэг талаас нь харсан бүх талын дэмжлэг үзүүлнэ. Энэ утгаараа төрөөс баримтлах бодлогод агаарын тээврийн салбарыг тэргүүлэх эдийн засгийн тэргүүлэх салбарт тооцож, төрийн бодлогоор дэмжинэ гэсэн ийм зорилт дэвшигдсэн. Энэ Засгийн газрын мөрийн хөтөлбөрт тусчихсан байгаа. Үүний хэрэгжилтийг анхаарах нь зүйтэй гэж үзэж байгаа. Хэрэгжүүлэх арга хэмжээний төлөвлөгөө 2020 он хүртэл бүр үе шаттайгаар ингэж гарч хэрэгжинэ.

З.Энхболд: -Батхүү гишүүн асууя.

Г.Батхүү: -Төрөөс иргэний нисэхийн салбарт 2020 он хүртэл баримтлах бодлого гээд энэ бичиг баримттай танилцсан. Боломжийн ийм зүйл гарч байна. Байнгын хороод дээр бас ажлын хэсгүүд нэлээн ажил хэрэгч ажилласан юм шиг байгаа юм.

Ганц, нэг асуулт байна. Агаарын тээвэрт гээд 1.2.1-ийн 10 дээр агаарын тээвэрт чөлөөт өрсөлдөөнийг үе шаттайгаар төрийн хяналт, зохицуулалттайгаар бий болгоно гээд байгаа юм. Тэгэхээр үе шаттайгаар гэдэг нь юу гэж байгаа юм, төрийн хяналтан дор гэдэг нь юу гэж байгаа юм бэ?  Би бол зохицуулалтыг төр хийх байх. Өрсөлдөөнийг төр хянаж хийх тухай асуудлыг юу гэж ойлгож байгаа юм бол гэсэн нэгдүгээр асуулт.

Хоёрдугаар асуулт, агаарын навигацийн зохицуулалт, харилцааны зохицуулалт гэдгийн 2.2-ын 1.1 дээр 2016 оноос эхлэн агаарын тээврийг үе шаттайгаар нээлттэй болгох гээд. Энэ хүрээнд АНУ-тай нээлттэй агаарын зайн хэлэлцээр байгуулах хэлцлийг эхлүүлнэ гээд. Энэ хэлцэл эхлээд олон жил болж байгаа. Олон удаа Америкийн талаас энэ саналыг тавьдаг. Open sky гэдэг энэ хөтөлбөрт элсэх нь Монголын хувьд, Монголын агаарын тээвэрлэгчдийн хувьд ашигтай юу, үгүй юу гэдгийг юу гэж харж байгаа юм бэ? Урьд нь бид нар олон Засгийн газар дээр энэ асуудлыг ярьж байсан, Засгийн газарт оруулж байсан. Тухайн үедээ элсэх шаардлагагүй, гадаадын, Америкийн орон зайг Монголчууд очиж эзэлж, түүгээр хөнгөлөлттэй тийм тээвэрлэлтүүдийг хийх бололцоо, боломж одоохондоо байхгүй. Монголын агаарын зайг тэр гишүүн орнуудад үнэ төлбөргүйгээр ашиглуулах нь манай Монголын хувьд ашиггүй юм гэдэг ийм байдлаар тухайн үед шийдэж байсан юм. Энийг юу гэж ойлгож байгаа юм бол гэсэн дараагийн асуулт.

2.2 дээр Монгол улсыг чиглэсэн олон улсын нислэгийн давтамж, чиглэлийг 2016 онд 2012 оны төвшингөөс хоёр дахин нэмэгдүүлнэ гээд. Ийм хатуу тоо тавих хэрэг байгаа юмуу? Хоёр дахин юмуу, 1,9 дахин юмуу, 3 дахин юмуу. Жишээлбэл, 2 дахинаас илүү нэмэгдэх шаардлага гарчихвал хөтөлбөртөө баригдаад нэмж болохгүй нь байна шүү дээ. Энэ дээр ямар бодолтой байгаа бол гэж ажлын хэсгээс асууя.

Дараагийн нэг онцлог асуудал бол хувийн хэвшлийн агаарын тээвэрлэгчдийг дэмжих талаар энэ дээр ямар тодорхой асуудлуудыг шийдэв? Тухайлбал, Аэро Монголиа, Изнес гээд авиа компаниуд байгуулагдаад өчнөөн жил болж байна. Тэд нар өрсөлдөх чадвартай болж, хөл дээрээ босож ирж чадахгүй байгаа юм. Төрийн дэмжлэг хэрэгтэй байгаа юм. Өнөөдөр  Корейн айр гэж Солонгосын авиа компанийг хувьчилж гаргахдаа 15, 16 жил Солонгосын Засгийн газар бэлтгэл хангаж, би андуураагүй бол бараг 100-гаад хууль тогтоомжид өөрчлөлт оруулж, төрийн дэмжлэг, туслалцаа үзүүлэх бололцоог нь нээж байж, бэлтгэл хангаж байж хувьчилсан байдаг. Манайх МИАТ компанийн хувьчлалын асуудлуудыг сүүлийн үед их ярьж байгаа. Далайд гарцгүй Монгол орны хувьд бидэнд агаарын тээвэр бол стратегийн том салбар. Түүн дээр төрийн хяналт, төрийн дуу хоолой заавал байх ёстой гэдэг утгаар нь орж ирсэн саналыг өөрчилсөн гэж би ойлгож байгаа.

Цаашдаа энэ дээр бас нэлээн хатуу байр суурьтай байж, 51 хувийн багцыг бодлогын хүрээнд яаж авч явах вэ гэдэг дээр нэлээн сайн бодох ёстой. Өнөөдөр бид нар гадаад руу нисэж байгаа хувийн авиа компани цаанаас нисэж байхад Монголын талаас төрийн авиа компани нисэж байгаа учраас бид нар тодорхой хэмжээнд тарифыг барьж хяналттай байлгаж чадаж байгаа юм.

Хэрвээ Монголын талаас дангаараа хувийн авиа компани нисдэг болоод нөгөө талаас бас хувийн авиа компани нисвэл тариф хэд ч болж болно. Монгол хүн нисэх шаардлагатай, машинаар, төмөр замаар яваад хүрэх боломжгүй газар нутгууд руу. Ийм нөхцөлд монголчуудын амьдрал, Монгол улсын ирээдүйн хөгжилд хүндрэл учирна. Энэ дээр ямар тодорхой бодлого барьж байна вэ гэсэн ийм гурван асуултыг асууя.

З.Энхболд: -Ажлын хэсэг, Гансүх сайд.

А.Гансүх: -Бодлогын бичиг баримтад 2013-2016, 2016-2020 он гэсэн хоёр үе шаттайгаар агаарын тээврийн хөгжлийн бодлогыг тодорхойлохоор харсан байгаа. 2013-2016 оны хооронд ер нь энэ хугацаанд төрийн зохицуулалттай явъя гэж үзэж байгаа. Өөрөөр хэлбэл, агаарын тээврийн салбар эдийн засгийн тэргүүлэх чиглэл, далайд гарцгүй орны хувьд стратегийн салбар гэж тооцогдож байгаа. Энэ утгаараа агаарын тээврийн салбараа бүс нутагтаа олон улсад өрсөлдөх чадвартай болох хүртэл төрийн бодлогоор дэмжиж явна гэж үзэж, ингэж төрийн хяналттай байна гэдэг утга маань энэ утгаараа орсон.

2016 он хүртэл төрийн бүрэн хяналт зохицуулалтаар явна. 2016-2020 оны хооронд арай уян хатан болж ирэх юм. Энэ утгаараа 2016-2020 оны хооронд бид нар зарим орнууд, өөрөөр хэлбэл, АНУ-тай Open sky гэрээнийхээ яриа, хэлэлцээрийг хийж эхэлье гэж байгаа. АНУ-аас энэ асуудлыг нэлээн ач холбогдол өгч тавьж байгаа. Энэ талаар бид өөрийн иргэний нисэхийн салбарын мэргэжилтнүүд болон гадаадын экспертүүдийн зөвлөгөөг авч үзэхэд одоохондоо танай агаарын тээврийн салбарын хөгжил ийм төвшинд байхад АНУ-тай агаарын тээврийн хэлэлцээр байгуулахад арай эрт байна гэдэг дүгнэлт өгсөн. 

Үүний дагуу 2016 оноос яриа хэлэлцээр эхлүүлье гэж байгаа. Энэ хугацаанд агаарын тээврийн салбарын хөгжлийн чиг баримжаа гарчих болов уу гэсэн ийм бодолтой байна. Давтамжийг хоёр дахин нэмэгдүүлнэ гэдэг бол Засгийн газрын 2012-2016 оны үйл ажиллагааны мөрийн хөтөлбөрт яг ингээд 2 дахин гээд үг, үсгээрээ суучихсан учраас үүгээр нь авсан тоо. Мэдээж өндөр үр ашигтай ажиллаад, хоёроос илүү нэмэгдэх боломжтой бол тэр боломжийг бид нар мэдээж ашиглана. Яагаад гэвэл агаарын тээврийн салбараа л хөгжүүлэх бодлого барьж байгаа учраас.

Хувийн хэвшлийн үйл ажиллагааг дэмжинэ. Энэ бодлогыг бас нэг гол зохицуулалт бол төр, хувийн хэвшлийн түншлэлийг хөгжүүлэх их олон зохицуулалтууд орсон байгаа. Тэгээд ч Концессын тухай хууль батлагдаад гарчихсан учраас төр, хувийн хэвшил агаарын тээврийн салбарт хамтраад ажиллах эрх зүйн зохицуулалт бүрэн нээгдчихсэн, боломжтой.

Ерөөсөө бодлогын бичиг баримт бол 2013-2016 он, 2016-2020 он гэсэн энэ хоёр үе шаттайгаар хувийн хэвшлийн авиа компаниудыг үе шаттайгаар төрийн хяналт зохицуулалтын дор дэмжээд явна. Ингээд 2020 онд хувийн хэвшлийг ч, төрийн өмчлөлийн компани ч өрсөлдөх чадвартай ийм компани болж төлөвшсөн байна гэж үзэж 2020 он гэдэг тоо гарсан. Үүнээс хойш хувийн хэвшил ч тэр, төрийн компани ч гэсэн төрийн бодлого, зохицуулалтын дор чадавхитай болсныхоо дараа 2020 оноос хойш чөлөөт өрсөлдөөнд нээлттэй ороод явна гэж үзэж байгаа.

З.Энхболд: -Батхүү гишүүн тодруулъя.

Г.Батхүү: -Open sky-н тухайд сайн ойлгохгүй байна. Америкчууд элс гээд шахаад байгаа шүү дээ. Ойлгомжтой. Тэрийг бодлогынхоо бичиг баримтад заавал оруулах хэрэг байгаа юмуу? Энэ чинь манайхны санаачилгаар тэнд заавал элсэх шаардлагатай гэдэг ийм юугаар явдаггүй асуудал.

Тэр орнуудад ашигтай учраас Монгол дээгүүр үнэ төлбөргүй нисдэг, хөнгөлөлттэй үйлчилгээ авахын тулд энийг хүчээр элсүүлэх тухай асуудал яриад байгаа юм /манайхыг/. Ний нуугүй л хэлье. Энийг бодлогын бичиг баримтад заавал оруулж байгаа юмуу, эсвэл манай салбарыг хариуцаж байгаа хүмүүс энд бид элсэх ёстой гэж бодчихоод оруулаад байгаа юмуу гэдэг дээр тодруулга өгөөч.

Дараа нь 3.6 дээр Монгол улсын үндэсний агаарын тээвэрлэгч компанитай байна гээд байгаа юм. Би одоо байгаа гэж ойлгоод байгаа юм. Шинээр оруулж ирэх гэж байгаа юмуу, эсвэл солих гэж байгаа юмуу, шинэчлэх гэж байгаа юмуу. Агаарын тээвэрлэгч компанитай байна гэдгийг бас тайлбарлаж өгөөч.

А.Гансүх: -АНУ-тай Open sky гэрээ байгуулах нь зүйтэй гэж үзэж байгаа. Энэ нь өөрөө Монгол улсад агаарын орон зайг ашиглах, АНУ-ын том газар нутаг, зах зээл дээр чөлөөтэй нисэх боломжийг манай талд олгосон ийм боломж үүсэх юм. Харин эрт, одоо манайх өрсөлдөх чадавхигүй байхдаа энэ гэрээг байгуулах арай эрт байна гэж үзсэн учраас 2016 оноос яриа хэлэлцээрээ эхлүүлээд явъя гэдэг ийм асуудлыг тусгасан юм. Энэ нь өөрөө дэлхийд тэргүүлэгч эдийн засагтай холбогдоно гэдэг утгаараа бид нар дэмжиж, бодлогын бичиг баримтандаа тусгасан.

Үндэсний агаарын тээвэрлэгчийн хувьд яг өнөөдөр үндэсний агаарын тээвэрлэгч гэсэн албан ёсны статустай компани байхгүй. Тийм учраас бий болгоно гэдэг утгаар оруулсан байгаа.

З.Энхболд: -Асуулт асууж дууслаа. Байнгын хороо тогтоолын төслийн талаар санал хураалгах томъёолол оруулсан байна.

Зарчмын зөрүүтэй саналаар санал хураая. Ганцхан санал байгаа.

Төрөөс иргэний нисэхийн салбарт 2020 он хүртэл баримтлах бодлого батлах тухай тогтоолын төслийн талаар зарчмын зөрүүтэй саналын томъёолол, Эдийн засгийн байнгын хороо дэмжсэн.

Тогтоолын төслийн хавсралтын 7.1-ийн 1.2-ыг дор дурдсанаар өөрчлөн найруулах:

7.1.1.2. МИАТ хувьцаат компанид үндэсний агаарын тээвэрлэгчийн статус олгоно. Санал гаргасан Эдийн засгийн байнгын хороо.

Санал хураая.

Санал хураалтад 58 гишүүн оролцож, 39 гишүүн зөвшөөрч, 67,2 хувийн саналаар дэмжигдэж байна. Зарчмын зөрүүтэй саналаар санал хурааж дууслаа.

Одоо тогтоолын төслийг батлах санал хураалт явуулна.

Төрөөс иргэний нисэхийн салбарт 2020 он хүртэл баримтлах бодлого батлах тухай Улсын Их Хурлын тогтоолын төслийг баталъя гэсэн санал хураая.

Санал хураалт.

Санал хураалтад 59 гишүүн оролцож, 35 гишүүн зөвшөөрч, 59,3 хувийн саналаар Төрөөс иргэний нисэхийн салбарт 2020 он хүртэл баримтлах бодлого батлагдаж байна.

Ажлын хэсэгт баярлалаа.

Дараагийн асуудал.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя.

Эдийн засгийн байнгын хорооны санал, дүгнэлтийг Улсын Их Хурлын гишүүн Бямбацогт танилцуулна.

Бямбацогт гишүүнийг индэрт урьж байна.

С.Бямбацогт: -Улсын Их Хурлын дарга, эрхэм гишүүд ээ. Аж ахуйн үйл ажиллагааны тусгай зөвшөөрлийн тухай болон Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх тухай асуудлыг 2013 оны 02 дугаар сарын 01-ний өдрийн Улсын Их Хурлын нэгдсэн хуралдаанаар хэлэлцэн шийдвэрлээд төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Тус Байнгын хороо дээр дурдсан хуулийн төслүүдийг анхны хэлэлцүүлэгт бэлтгэсэн тухай асуудлыг 2013 оны 02 дугаар сарын 05-ны өдрийн хуралдаанаар хэлэлцээд төслүүдийн талаар зарчмын зөрүүтэй санал гараагүй тул Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасны дагуу төслүүдийг анхны хэлэлцүүлгээр батлуулах горимын саналыг Улсын Их Хурлын нэгдсэн хуралдаанд оруулж танилцуулахаар санал нэгтэй шийдвэрлэлээ.

Улсын Их Хурлын эрхэм гишүүд ээ. Аж ахуйн үйл ажиллагааны тусгай зөвшөөрлийн тухай болон Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, хуулийн төслүүдийг баталж өгөхийг та бүхнээс хүсье. Анхаарал тавьсанд баярлалаа.

З.Энхболд: -Бямбацогт гишүүнд баярлалаа.

Ажлын хэсгийг танилцуулъя.

Газрын тосны газрын даргын үүргийг түр орлон гүйцэтгэгч Өлзийбүрэн, Газрын тосны газрын дэд дарга Амраа, Уул уурхайн яамны Хуулийн хэлтсийн дарга Болдхүү.

Байнгын хорооны санал, дүгнэлттэй холбогдуулан асуулттай гишүүд байна уу?

-Асуулттай гишүүд байхгүй байна.

Байнгын хороо төслийг анхны хэлэлцүүлгээр батлах горимын санал гаргасан байна.

Одоо энэ горимын саналыг дэмжье гэдгээр санал хураалт явуулъя.

Санал хураалт.

Санал хураалтад 59 гишүүн оролцож, 33 гишүүн зөвшөөрч, 55,9 хувийн саналаар горимын санал дэмжигдэж байна. Иймд хуулийн төслүүдийг батлах санал хураалт явуулъя.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалтад 59 гишүүн оролцож, 34 гишүүн зөвшөөрч, 57,6 хувийн саналаар эхний санал дэмжигдэж байна.

2 дахь санал дагаж өргөн баригдсан хууль байгаа. Газрын тосны бүтээгдэхүүний тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалт.

Санал хураалтад 60 гишүүн оролцож, 37 гишүүн зөвшөөрч, 61,7 хувийн саналаар 2 дахь санал дэмжигдэж байна. Үүгээр Аж ахуйн үйл ажиллагааны тусгай зөвшөөрлийн тухай хуулийн нэмэлт, Газрын тосны бүтээгдэхүүний хуулийн нэмэлт батлагдаж байна.

Дараагийн асуудал.

Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хийе.

Нийгмийн бодлого, боловсрол, соёл, шинжлэх ухааны байнгын хорооны байнгын хорооны танилцуулгыг Улсын Их Хурлын гишүүн Эрдэнэчимэг танилцуулна.

Эрдэнэчимэг гишүүнийг индэрт урьж байна.

Л.Эрдэнэчимэг: -Улсын Их Хурлын дарга, эрхэм гишүүд ээ. Улсын Их Хурлын гишүүн С.Оюун, Тэмүүжин нараас 2012 оны 02 дугаар сарын 17-ны өдөр Улсын Их Хуралд өргөн мэдүүлсэн Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийн төсөл болон дагалдах бусад хуулийн төслүүдийн анхны хэлэлцүүлгийг Улсын Их Хурал 2013 оны 01 дүгээр сарын 31-ний өдрийн нэгдсэн хуралдаанаараа хийж, эцсийн хэлэлцүүлэгт бэлтгүүлэхээр тус Байнгын хороонд шилжүүлсэн билээ.

Дээр дурдсан хуулийн төслийг эцсийн хэлэлцүүлэгт бэлтгэсэн тухай асуудлыг Байнгын хорооны хуралдаанаар 02 дугаар сарын 05-ны өдөр хэлэлцлээ.

Нэгдсэн хуралдааны анхны хэлэлцүүлгээр олонхийн дэмжлэг авсан саналыг дараах байдлаар төсөлд тусгалаа. Тухайлбал, 16 хүртэлх насны хүүхдийн хөгжлийн бэрхшээлийг нарийн мэргэжлийн эмч, боловсролын болон нийгмийн хамгааллын байгууллагын төлөөлөгчдөөс бүрдсэн эрүүл мэнд, боловсрол, нийгмийн хамгааллын комиссын шийдвэрээр тодорхойлон тогтоож байхаар оруулав.

Түүнчлэн хөгжлийн бэрхшээлтэй хүүхдэд үзүүлэх нийгмийн халамжийн үйлчилгээг нэмэгдүүлэх зорилгоор ерөнхий боловсролын тусгай сургуулийн суралцагч нарт үдийн хоол өгч байхаар. Мөн дотоодын рашаан сувилалд сувилуулахаар явж байгаа хөгжлийн бэрхшээлтэй хүүхдэд нэг талын унааны болон эрхийн бичгийн үнийн зардлыг 100 хувь нөхөн олгохоор тус тус тусгав.

Хуулийн төсөлд хууль тогтоомжийн бичлэгийн болон техникийн хэл зүйн найруулгын зарим засвар хийж, эцсийн хэлэлцүүлэгт бэлтгэсэн хувилбарыг та бүхэнд тараасан болно.

Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагатай гэж үзсэн буюу Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23-ын 2.3-т заасны дагуу тухайлбал, Боловсролын тухай хуульд нэмэлт, өөрчлөлт оруулах тухай хуулийн төслийн нэгдүгээр зүйлийн 1 дэх хэсгийг ерөнхий боловсролын сургуулийн эмч, бага ангийн багшид хөгжлийн бэрхшээлтэй иргэний нийгмийн хамгааллын тухай хуулийн 7.8-д заасан нэмэгдлийг хөгжлийн бэрхшээлтэй хүүхдийн  тооноос хамаарч сар бүр олгох гэж. Мөн Бага, дунд боловсролын тухай хуульд нэмэлт, өөрчлөлт оруулах тухай хуулийн төслийн 13-ын 10 дахь хэсгийг ерөнхий боловсролын тусгай сургуульд тусгай мэргэжлийн багш, туслах багш зэрэг шаардлагатай мэргэжилтэй ажилтан ажиллуулж болно гэж тус тус өөрчлөн найруулах саналыг оруулж байна.

Мөн Улсын Их Хурлын гишүүн Г.Батхүү хөгжлийн бэрхшээлтэй хүүхдийг асрамжилж яваа нэг иргэнд нэг талын унааны болон эрхийн бичгийн үнийн зардлыг 50 хувиар нөхөн олгохоор хөгжлийн бэрхшээлтэй иргэний нийгмийн хамгааллын тухай хуулийн 5.1-ийн 6 дахь дэд заалтад өөрчлөлт оруулж хөгжлийн бэрхшээлтэй хүүхэд дотоодын рашаан сувилалд дараалал харгалзахгүйгээр сувилуулж байх талаар санал гаргасныг Байнгын хорооны хуралдаанд оролцсон гишүүдийн олонх дэмжлээ.

Хууль хэрэгжүүлэх бэлтгэл ажлыг хангах зорилгоор энэ хуулийг 2014 оны 01 дүгээр сарын 01-ний өдрөөс эхлэн дагаж мөрдөх нь зүйтэй гэсэн саналыг хуралдаанд оролцсон гишүүдийн олонх дэмжив.

Улсын Их Хурлын эрхэм гишүүд ээ. Дээрх хуулийн төслүүд болон хууль хэрэгжүүлэх арга хэмжээний тухай Улсын Их Хурлын тогтоолын төслийг хэлэлцэн баталж өгөхийг хүсье.

З.Энхболд: -Эрдэнэчимэг гишүүнд баярлалаа.

Ажлын хэсэг хуралдааны танхимд ирсэн байна. Хүн амын хөгжил, нийгмийн хамгааллын яамны Халамжийн бодлого, хэрэгжилтийг зохицуулах газрын албаны дарга Отгонбилэг, Боловсрол, соёл, шинжлэх ухааны яамны /соёлгүй болчихсон шүү дээ, хуучнаар нь бичсэн байна/ Боловсрол, шинжлэх ухааны яамны Стратегийн бодлого, төлөвлөлтийн газрын дарга Насанбаяр, Эрүүл мэндийн яамны Төрийн захиргаа, бодлого, хэрэгжилтийн газрын дарга Мөнхбат.

Байнгын хорооны танилцуулгатай холбогдуулан асуулттай гишүүд байна уу?

-Оюунхорол гишүүнээр асуулт тасалъя. Оюунхорол гишүүн асуулт асууя.

Д.Оюунхорол: -Би энэ хуулийг, Хөгжлийн бэрхшээлтэй иргэний нийгмийн хамгааллын тухай хуульд оруулж байгаа нэмэлт, өөрчлөлтийг зарчмын хувьд дэмжиж байна.

Ер нь нэг зүйлийг тодруулж нэмж асуухад аймаг бүхэнд хөгжлийн бэрхшээлтэй хүүхдүүдийн тоо нэлээн их нэмэгдсэн. Тэр тусмаа сум бүхэнд байгаа хөгжлийн бэрхшээлтэй хүүхдүүд ердийн 10 жилийн дунд сургуульд сурах боломж хомсдолтой байдаг. Нөгөө талаас гэр бүлдээ нэлээн их ачааллыг үүрүүлдэг юм. Тийм учраас аймгийн хэмжээнд хөгжлийн бэрхшээлтэй хүүхдүүдийн тусгай сургуулийг байгуулах асуудлыг оруулах боломж байгаа юу? Тэгээд зардлыг төрөөс даадаг, дотуур байртай, дагалдан асран хамгаалах сувилагч, асрагч хүмүүсийг оруулаад өгвөл тухайн гэр бүлийн зардлыг хуваалцахад нэлээн нэмэр болох ийм боломжтой байдаг юм билээ. 

Олон жил хөгжлийн бэрхшээлтэй хүүхдээ асарч байгаа гэр бүл, түүний эцэг, эх, ер нь төрөл төрөгсдөд нь нэлээн их хүндрэл, бэрхшээл үүсдэг тухай энэ хүмүүс байнга ярьдаг. Тусгай сургууль аймгийн хэмжээд нэгийг байгуулж өгөхийг, дүүрэг бүхэнд тусгай сургуулийг байгуулж өгөхийг нэлээн их шаарддаг. Тийм учраас энэ талаар яг тусгайлсан заалт орох боломж бий юу гэж асууж байна. Баярлалаа.

З.Энхболд: -Эрдэнэчимэг гишүүн хариулъя.

Л.Эрдэнэчимэг: -Энэ удаагийн энэ хууль дээр хөгжлийн бэрхшээлтэй, зөвхөн хүүхдүүдийн асуудлыг тусгасан байгаа. 16 нас хүртэлх хүүхдүүдийг. Энэ хуулийнхаа заалтаар бид аймаг бүрт болон дүүрэг бүрт хөгжлийн бэрхшээлтэй хүүхдэд зориулсан төв байгуулах асуудлыг оруулсан. Тусгай сургуулийн асуудлыг оруулж чадаагүй. Ер нь дэлхий нийтээр сүүлийн үеийн чиг хандлагууд нь хөгжлийн бэрхшээлтэй хүүхдийг хамт олон, нийгмийнх нь дунд гэр бүлтэй нь цуг байлгах. Өөрөөр хэлбэл, жирийн сургуульд жирийн хүүхдүүдтэй суралцах асуудлыг илүү  дэмжих чиглэлээр явах ёстой гэсэн ийм чиг хандлага бас барьдаг юм билээ. Тийм учраас бид нар энэ удаад зөвхөн аймаг дээр хөгжлийн бэрхшээлтэй хүүхдэд зориулагдсан төв  байна гэж энэ хуульд оруулж өгсөн байгаа.

З.Энхболд: -Асуулт дууслаа.

Байнгын хороо хуулийн төслийн талаар санал хураалгах томъёолол ирүүлсэн байна. Санал хураая. Нийт 17 санал байна.

Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол:

Улсын Их Хурлын чуулганы хуралдааны дэгийн 23-ын 2.1-д заасан төслийн зарим хэсэг заалтыг гүйцээн боловсруулах чиглэлийн дагуу хураалгах санал. Байнгын хороо дэмжсэн.

1.Төслийн 1 дүгээр зүйлийн 1 дэх хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 5-ын 1.14-ийг хөгжлийн бэрхшээлтэй хүүхэд үзүүлэх сэргээн засах үйлчилгээний зардлыг санхүүжүүлэх гэж өөрчлөн, 5-ын 1.15 дахь заалт болгох. Санал гаргасан Улсын Их Хурлын гишүүн Эрдэнэчимэг, Баянсэлэнгэ, Г.Баярсайхан, Одонтуяа, Уянга. Байнгын хороо дэмжсэн.

Санал хураая.

Санал хураалтад 60 гишүүн оролцож, 46 гишүүн зөвшөөрч, 76,7 хувийн саналаар эхний санал дэмжигдэж байна.

2 дахь санал. Төслийн 1 дүгээр зүйлийн 1 дэх хэсгийн буюу хөгжлийн бэрхшээлтэй иргэний нийгмийн хамгааллын тухай хуулийн 5-ын 1.15-ыг хөгжлийн бэрхшээлтэй хүүхэд эмнэлгийн магадлагаагаар усан эмчилгээ хийлгэхээр бол эмчилгээний зардлын 70 хувийг нөхөн олгох гэж өөрчлөн, 5-ын 1.16 дахь заалт болгох. Санал гаргасан Улсын Их Хурлын гишүүн Эрдэнэчимэг, Баянсэлэнгэ, Г.Баярсайхан, Одонтуяа, Уянга. Цаашид ажлын хэсэг гэх. Байнгын хороо дэмжсэн байна.

Санал хураалт явуулъя.

Санал хураалтад 60 гишүүн оролцож, 40 гишүүн зөвшөөрч, 66,7 хувийн саналаар 2 дахь санал дэмжигдэж байна.

3 дахь санал. Төслийн 1 дүгээр зүйлийн 3 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 6.4-ийг сэргээн засах үйлчилгээ үзүүлдэг байгууллагын үйлчилгээний болон эдгээр байгууллагад тавигдах стандартыг эрүүл мэндийн боловсролын болон нийгмийн хамгааллын асуудал эрхэлсэн төрийн захиргааны төв байгууллагаас хамтран боловсруулж, стандартчиллын төв байгууллагаар батлуулна гэж найруулах. Санал гаргасан ажлын хэсэг, Байнгын хороо дэмжсэн.

Санал хураая.

Санал хураалтад 60 гишүүн оролцож, 42 гишүүн зөвшөөрч, 70,0 хувийн саналаар 3 дахь санал дэмжигдэж байна.

4 дэх санал. Төслийн 1 дүгээр зүйлийн 2 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 6.5-ын “гишүүн” гэсний дараа “хамтран” гэж нэмэх. Санал гаргасан ажлын хэсэг, Байнгын хороо дэмжсэн.

Санал хураая.

Санал хураалтад 60 гишүүн оролцож, 41 гишүүн зөвшөөрч, 68,3 хувийн саналаар 4 дэх санал дэмжигдэж байна.

5 дахь санал. Төслийн 2 дугаар зүйлийн 2 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 7.8 дахь хэсгийн “нэмэгдэл хөлс” гэснийг “нэмэгдэл цалин” гэж өөрчлөх. Санал гаргасан ажлын хэсэг, Байнгын хороо дэмжсэн.

Санал хураая.

Санал хураалтад 60 гишүүн оролцож, 43 гишүүн зөвшөөрч, 71,7 хувийн саналаар 5 дахь санал дэмжигдэж байна.

6 дахь санал. Төслийн 3 дугаар зүйлийн буюу Хөгжлийн бэрхшээлтэй иргэний нийгмийн хамгааллын тухай хуулийн 3.1 дэх хэсгийн “байнгын согогтой бөгөөд уг согог нь бусад төрлийн бэрхшээлтэй нэгдэн нийлсний улмаас бусдын адил нийгмийн амьдралд бүрэн дүүрэн үр дүнтэй оролцоход саад учруулахуйц болсон” гэснийг “байнгын согог нь бусад төрлийн бэрхшээлтэй нийлсний улмаас бусдын адил нийгмийн амьдралд оролцох чадвар нь хязгаарлагдсан” гэж найруулах. Санал гаргасан ажлын хэсэг, Байнгын хороо дэмжсэн.

6 дахь саналаар санал хураая.

Санал хураалтад 60 гишүүн оролцож, 39 гишүүн зөвшөөрч, 65,0 хувийн саналаар 6 дахь санал дэмжигдэж байна.

Хоёр дахь бүлэг санал байна.

Улсын Их Хурлын чуулганы хуралдааны дэгийн 23.2.3-т заасан Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагатай гэж үзсэний дагуу хураалгах санал.

Эхний санал. Төслийн 1 дүгээр зүйлийн 4 дэх хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 8.5 дахь хэсгийн “хөдөлмөрийн чадвараа 50 ба түүнээс дээш хувиар алдсан” гэснийг хасах. Санал гаргасан ажлын хэсэг, Байнгын хороо дэмжсэн /эдгээрийг бөөнөөр нь унших юмуу? Тус бүрд нь нэг нэгээр бичээгүй байна шүү/.

Санал хураая.

Санал хураалтад 60 гишүүн оролцож, 41 гишүүн зөвшөөрч, 68,3 хувийн саналаар 2 дахь бүлэг саналын эхний санал дэмжигдэж байна.

2 дахь санал. Төслийн 2 дугаар зүйлийн 2 дахь заалтын буюу Хөгжлийн бэрхшээлтэй иргэний нийгмийн хамгааллын тухай хуулийн 7.8 дахь хэсгийн “хүнд” гэснийг “хүүхдэд” гэж өөрчлөх. Санал гаргасан ажлын хэсэг, Байнгын хороо дэмжсэн.

-Оюунхорол гишүүн.

Д.Оюунхорол: -Хөгжлийн бэрхшээлтэй иргэнийг гэдгийг авчихаад, зөвхөн “хүүхэд” гээд томъёолчихоор хөгжлийн бэрхшээлтэй иргэдийн нийгмийн хамгааллын асуудал бас асуудлаа шийдэхэд нь хүндрэл үүсэх юм биш биз? Хэтэрхий их хөгжлийн бэрхшээлтэй иргэнээ хүүхэд гэдэг томъёолол руу оруулаад явчихаар хөгжлийн бэрхшээлтэй иргэний нийгмийн хамгааллын зохицуулалтаар шийдэгдэх ёстой олон асуудлуудад асуудал үүсэх магадлалтай юм биш биз дээ?

З.Энхболд: -Эрдэнэчимэг гишүүн хариулах уу?

-Мэдэж байгаагаараа Оюун гишүүн хариулчих.

С.Оюун: -Иргэнтэй холбоотой зохицуулалтууд байж байгаа. Давхар хүүхдийн зохицуулалтууд орж байгаа шүү. Зэрэгцээд параллельно явж байгаа. Алдагдсан юм байхгүй.

З.Энхболд: -Саналаа хураая.

Санал хураалтад 60 гишүүн оролцож, 41 гишүүн зөвшөөрч, 68,3 хувийн саналаар 2 дахь санал дэмжигдэж байна.

3 дахь санал. Төслийн 2 дугаар зүйлийн 3 дахь хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 9.1 дэх хэсгийн “паралимт” гэснийг “олимп” гэж өөрчлөх. 

Санал хураалт явуулъя. Заалт нь юу гэж байгаа юм бол. 

-Дэмбэрэл гишүүн асууя.

Д.Дэмбэрэл: -Ер нь орж ирсэн төсөл бол нэлээн гайгүй байсныг ажлын хэсэг дэндүү их жижгэрүүлээд, барьер тавиад байна уу гэж би ойлгоод байгаа юм. Иргэн гэдгийг “хүүхэд” гээд, хүн гэдгийг заавал “хүүхэд” гэнэ гээд. Тэгээд хүн дотроо ч хүүхэд нь орж байгаа, иргэн дотроо ч хүүхэд чинь орж байгаа шүү дээ. Паралимт бол энэ хөгжлийн бэрхшээлтэй иргэдийн хамгийн их оролцохыг заавал олимпоор нь солино гээд байгаа чинь жижгэрүүлээд байна уу, хүрээгээ улам хумиад байна уу, нэмээд байна уу? Орж ирсэн хуулийг дэндүү их хумиад байгаа юм шиг л, бүх заалтууд тэгж л яваад байна.
Би сая Оюунхорол гишүүний асуусан асуултын ерөнхийдөө дахин давтаад нэг асуучихъя. Явцуу болгоод байгаа юм биш үү, хумиад байгаа юм биш үү, энэ санал гаргасан гишүүд.

З.Энхболд: -Эрдэнэчимэг гишүүн хариулъя.

Л.Эрдэнэчимэг: -Хууль санаачлагч маань паралимт гэж оруулж ирсэн. Биеийн тамир, спортын тухай хууль болон ер нь хуулийн нэр томъёоны хувьд паралимт гэсэн ойлголт байдаггүй. Хөгжлийн бэрхшээлтэй иргэний паралимтыг ер нь хөгжлийн бэрхшээлтэй оролцдог олимп гэж үздэг учраас энэ зөвхөн нэр томъёоны хувьд найруулан олимп болгосон. Өөрөөр хэлбэл, үүний цаад талд нь хөгжлийн бэрхшээлтэй иргэн олимпод оролцоно гэдэг нь паралимтод оролцоно гэсэн хуулийн заалт болж явж байгаа юм билээ.

Энэ хууль маань өөрөө 2012 оны 01 дүгээр сард өргөн баригдсан. Энэ хуулийг өргөн баригдаад хэлэлцэгдэн явагдаж байх хооронд Нийгмийн хамгааллын тухай хуулийн шинэчилсэн найруулга батлагдсан. Тэнд маш олон заалтууд иргэдийн хувьд ороод явчихсан учраас бид эндээс энэ давхардсан заалтууд буюу иргэн гэсэн асуудлуудаа “хүүхэд” болгож яваад байгаа юм. Яагаад гэхээр хүүхэд гэдэг нэр томъёо нь өөрөө Хөгжлийн бэрхшээлтэй иргэн дээр ч тэр, Нийгмийн хамгааллын хууль дээр ч тэр хаягдаад яваад байгаа учраас бид тэрийг нь иргэнийг хүүхдээр нь сольж явуулаад байсан юм.

Өөрөөр хэлбэл, энд хумигдсан асуудал ерөөсөө байхгүй. Дунд нь батлагдсан хууль дээр бусад асуудлууд  нь ихэнх нь орчихсон, одоо хэрэгжээд явж байгаа гэдэг үүднээс ингэж явж байгаа юм.

З.Энхболд: -Баянсэлэнгэ гишүүн нэмж хариулъя.

З.Баянсэлэнгэ: -Эрдэнэчимэг гишүүний хариулт дээр нэмээд хэлэхэд Оюунхорол гишүүний асуусан 7-гийн 8 дахь хэсэг буюу “хүнд” гэснийг “хүүхдэд” гэж өөрчилсөн энэ заалт нь өөрөө хуулийн төслөөр зохицуулагдаж байгаа 16 хүртэлх насны хүүхдийн хөгжлийн бэрхшээлийг тодорхойлох чиг үүрэгтэй комиссын үйл ажиллагаатай холбоотойгоор ингэж зохицуулалт хийсэн байгаа юм.

Хуулийн төсөл дээр төсөл санаачлагч маань “иргэн” гэдгээр зарим тохиолдолд оруулж ирсэн байгаа. Мөн “хүүхдэд” гэж оруулж ирсэн байгаа. Энэ төслийн ажлын хэсгийн явцад бас төсөвтэй холбоотойгоор зарим заалтууд маань ингэж хүүхдэд гэж зарим тохиолдолд орсон байгаа. Чиг үүрэгтэй нь холбогдуулж иргэнд ч нэг чиглэсэн, хүүхдэд нэг чиглэснээр орж ирсэн байгаа шүү.

З.Энхболд: -3 дахь саналаараа санал хураая.

Санал хураалтад 60 гишүүн оролцож, 41 гишүүн зөвшөөрч, 68,3 хувийн саналаар 3 дахь санал дэмжигдэж байна.

4 дэх санал. Төслийн 2 дугаар зүйлийн 1 дэх хэсгийн буюу Хөгжлийн бэрхшээлтэй иргэний нийгмийн хамгааллын тухай хуулийн 5.1-ийн 6.2-т “яваа” гэсний дараа 1 гэж нэмэх. Санал гаргасан ажлын хэсэг, Байнгын хороо дэмжсэн байна.

Санал хураая.

Санал хураалтад 60 гишүүн оролцож, 40 гишүүн зөвшөөрч, 66,7 хувийн саналаар 4 дэх санал дэмжигдэж байна.

5 дахь санал. Хөгжлийн бэрхшээлтэй иргэний нийгмийн хамгааллын тухай хуулийн 5 дугаар зүйлийн 1 дэх хэсэгт хөгжлийн бэрхшээлтэй хүүхэд дотоодын рашаан сувилалд дараалал харгалзахгүйгээр сувилуулах гэсэн заалт нэмэх. Санал гаргасан ажлын хэсэг, Байнгын хороо дэмжсэн.

Санал хураая.

Санал хураалтад 59 гишүүн оролцож, 42 гишүүн зөвшөөрч, 71,2 хувийн саналаар 5 дахь санал дэмжигдэж байна.

-Р.Гончигдорж гишүүн асууя.

Р.Гончигдорж: -Энэ хууль хэдийд хүчин төгөлдөр болох вэ гэдэг заалт байх ёстой. Гэтэл энд Бага, дунд боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёоллын 3-т нь шал өөр хууль байна шүү дээ. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай болон дагалдах бусад хуулийг 2014 оны 01 дүгээр сарын 01-ний өдрөөс дагаж мөрдөх гэсэн ийм юм явж байх юм. Энэ чинь одоо хамгийн сүүлийн санал болж энд хураагдах ёстой байхгүй юу. Тэгэхгүй, шал өөр хуулин дээр энэ хуулийнхаа хүчин төгөлдөр болох хугацааг зааж болохгүй шүү дээ.

З.Энхболд: -Юу болсон юм бэ, Насанжаргал аа?

Р.Гончигдорж: -Энэ юу болоод байгаа юм бэ?

Д.Насанжаргал: -Энэ багц хуулиудын үндсэн хууль нь, гол хууль нь Хөгжлийн бэрхшээлтэй иргэний  иргэний нийгмийн хамгааллын тухай хуулинд нэмэлт, өөрчлөлт оруулах тухай хуулийн төсөл байгаа юм. Тэгэхээр хамгийн сүүлд дагаж мөрдөх хугацааны талаарх саналаа хураалгая гээд энд оруулчихсан байгаа юм билээ.

Р.Гончигдорж: -Энэ хуулинд сүүлд нь оруулсан байна шүү дээ.

Д.Насанжаргал: -Техникийн хувьд буруу байрлуулчихсан байна л даа. Эхнийхээ хуулинд. Бусад хуулиуд нь болохоор энэ хуулиа дагалдаж мөрдөх хугацаатайгаа адилхан явна гэдгээр ерөнхийдөө ойлголцсон.

Р.Гончигдорж: -Хамгийн сүүлийн заалт дээр 2014 оны гээд.

Д.Насанжаргал: -Техникийн хувьд буруу байрлуулчихсан байна. Тэрийгээ бид хүлээн зөвшөөрч байна.

З.Энхболд: -Одоо би зөв болгоод явчихъя. Нийгмийн бодлогын байнгын хорооны оруулж ирж байгаа санал хураалгаж байгаа юман дээр ийм алдаанууд гараад байгаа юм. Тамгын газар анхаарахгүй бол бичиж байгаа формат нь бусад Байнгын хорооноос өөр орж ирж байна, одоо санал хураалгах ёстой юм дараагийн хуудасны сүүлд явж байна. Энэ алдаануудаа засаарай.

Би хуулийн төслийн хугацааны талаарх санал хураалтыг хойд талын хуудаснаас урагш оруулж хураая.

Санал  хураалт. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай болон дагалдах бусад хуулийг 2014 оны 01 дүгээр сарын 01-ний өдрөөс эхлэн дагаж мөрдөх.

-Гончигдорж гишүүн.

Р.Гончигдорж: -Тамгын газрынхан! Хуулин дээр ийм заалт байж болохгүй шүү дээ. Энэ хуулийг 04 дүгээр сарын төднөөс дагаж мөрдөнө гээд л орхичих. Бусад  хуулиуд дээрээ энэ хууль хүчин төгөлдөр болсон өдрөөс дагаж мөрдөнө гээд л хийдэг шүү дээ.

Нэг хуулин дээр бусад хууль хэзээ хүчин төгөлдөр болохыг заадаг тийм заалт хэзээ байсан юм бэ? Тохирсон тохирлоо саналын томъёолол болгочихсон байх юм. Тийм учраас энэ дээрээ төдөн сарын төднөөс хүчин төгөлдөр болно гэж заагаад, бусад хуулийнхаа төгсгөл болгон дээр энэ хуулинд нэмэлт, өөрчлөлт оруулсан өдрөөс эхлэн хүчин төгөлдөр болно гэж заах ёстой байхгүй юу.

З.Энхболд: -Би тэгвэл, эд нар санал хураалтын томъёолол бэлдэж өгөөгүй учраас би өөрийнхөөрөө уншъя.

Д.Насанжаргал: -Дарга аа, бид нар төсөл дээрээ тараачихсан байгаа. Эцсийн хэлэлцүүлэгт бэлтгэсэн.

З.Энхболд: -Ямар юмных нь тараасан бэ? Одоо гишүүдэд тараасан юмаар санал хураана шүү дээ. Ажлаа хийчихээд ярь.

Д.Насанжаргал: -Энд гол нь эх хуулийнхаа дагаж мөрдөх хугацааг бид энд зааж өгчихөөд дагалдаж.

-Гончигдорж гишүүн ээ, төсөл дотроо дагаж мөрдөх хугацаа нь байгаа.

З.Энхболд: -Дахиад уншлаа. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийг 2014 оны 01 дүгээр сарын 01-ний өдрөөс эхлэн дагаж мөрдсүгэй гэсэн энэ саналаар санал хураалт. Дараа нь би нөгөө хуулиудыг унших болгонд дагаж мөрдөхийг нь унших юм байна.

Д.Насанжаргал: -Төсөл дотроо бид нар хийгээд өгчихсөн байгаа шүү дээ.
Санал хураалтад 60 гишүүн оролцож, 39 гишүүн зөвшөөрч, 65,0 хувийн саналаар батлагдлаа.

Одоо дагаж батлагдаж байгаа, өөрчлөлт орж байгаа хуулиудаар санал хураая.

Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол. Байнгын хорооны хуралдаанд оролцсон гишүүдийн 2/3-оос доошгүй нь дахин санал хураах шаардлагатай гэж үзсэний дагуу хураалгаж байна.

Төслийн 3 дугаар зүйлийг хасах. Санал гаргасан ажлын хэсэг, Байнгын хороо дэмжсэн байна. Санал хураая. Бусад хууль дээр нь байгаа юм байна.
Санал хураалтад 60 гишүүн оролцож, 35 гишүүн зөвшөөрч, 58,3 хувийн саналаар дэмжигдэж байна.

2 дахь санал хураалт нь, төслийн 2 дугаар зүйлийн 1 дэх хэсгийн “тухайн үеийн амьжиргааны доод төвшинтэй” гэснийг “Засгийн газраас тогтоосон тухайн үеийн нийгмийн халамжийн тэтгэвэртэй” гэж өөрчлөх. Санал гаргасан ажлын хэсэг, Байнгын хороо дэмжсэн.

Санал хураая.

Санал хураалтад 60 гишүүн оролцож, 41 гишүүн зөвшөөрч, 68,3 хувийн саналаар Нийгмийн халамжийн тухай хуулийн нэмэлт, өөрчлөлтийн 2 дахь санал дэмжигдэж байна.

Дараагийн бүлэг санал, Боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол. Мөн 2/3-оор дахин санал хураалгана гэж шийдсэн байна.

Ганцхан саналтай юм байна. Төслийн 1 дүгээр зүйлийн 1 дэх хэсгийн ерөнхий боловсролын сургуулийн эмч, бага ангийн багшид Хөгжлийн бэрхшээлтэй иргэний нийгмийн хамгааллын тухай хуулийн 7-ийн 1-д заасан нэмэгдлийг хөгжлийн бэрхшээлтэй хүүхдийн тооноос хамаарч сар бүр олгох гэж найруулах. Санал гаргасан ажлын хэсэг, Байнгын хороо дэмжсэн.

Санал хураая.

Санал хураалтад 60 гишүүн зөвшөөрч, 42 гишүүн зөвшөөрч, 70,0 хувийн саналаар дэмжигдэж байна.

Мөн Бага, дунд боловсролын тухай хуульд нэмэлт, өөрчлөлт оруулах тухай хуулийн төслийн талаар санал гаргасан байна. Мөн 2/3 нь дахин санал хураалгах шаардлагатай гэж үзсэн байна. Нийт 2 санал байна. 

Эхний санал нь, төслийн 1 дүгээр зүйлийн 1 дэх хэсгийн буюу Бага, дунд боловсролын тухай хуулийн 13-ын 13 дахь хэсгийг хасах. Ажлын хэсэг санал гаргаж, Байнгын хороо дэмжсэн байна.

Санал хураая.

Санал хураалтад 60 гишүүн оролцож, 42 гишүүн зөвшөөрч, 70,0 хувийн саналаар эхний санал дэмжигдэж байна.

2 дахь санал, төслийн буюу гэж юу гэсэн үг вэ? Оюун гишүүн.

С.Оюун: -Дарга аа, энэ дээр концепцийн зөрүү гарчихсан юм. Өргөн барьсан концепцоос. Тэрийг тайлбарлахгүй бол болохгүй. Санаа нь тусгай сургуульд хөгжлийн бэрхшээлтэй хүүхдүүд явдаг. Тэр тусгай сургуульд болохоор бас туслах багш, сэтгэл зүйч, сувилагч, сэргээн засалч ажиллуулна гэсэн заалт нь урьд нь хэлэлцүүлгийн явцад ороод батлагдчихсан юм. Тэгээд энэ заалт болохоор энгийн сургуульд хөгжлийн бэрхшээлтэй хүүхэд явбал тооноос нь хамаараад туслах багш эдгээрийг ажиллуулж болно гэсэн анхны хуулийн өргөн барьсан заалт байсныг сая хоёрдугаар хэлэлцүүлгийн үед тусгай гээд санал хураачихсан юм билээ. Тэгэхээр анхны концепцоосоо жаахан зөрөөд, тусгай гэдэг нь хоёр давхар ороод энгийн сургуульд явж байгаа хөгжлийн бэрхшээлтэй хүүхдүүд нэлээн явбал гэдэг тэр концепц нь алдагдчихаж байгаа учраас энэ заалтыг дэмжихгүй байгаач ээ, гишүүд ээ. Тэгвэл анхны концепцоороо ердийн сургуульд явж байгаа.

З.Энхболд: -Эсвэл ажлын хэсэг нь татаж авч болно шүү дээ. Санал хураалгахгүйгээр.

С.Оюун: -Эсвэл ажлын хэсэг Эрдэнэчимэг татаж болно, тийм ээ.

З.Энхболд: -Ажлын хэсэг санал гаргасан байна.

Эрдэнэчимэг гишүүн.

Л.Эрдэнэчимэг: -Давхардсан санал ороод яг үүгээрээ батлагдаад явчихвал хууль маань нэг саналыг хоёр дахин оруулах гээд байгаа учраас ажлын хэсэг хэрвээ татаж авах боломжтой байгаа бол энийг татаж авлаа.

З.Энхболд: -Боломжтой.

Тэгвэл 2 дахь саналаар санал хураалгахгүй.

Санал хурааж дууслаа.

Одоо Хөгжлийн бэрхшээлтэй иргэний нийгмийн хамгааллын тухай хууль болон дагалдсан хуулиудыг батлах санал хураалт явуулъя. Долоон санал хураалттай.

Эхний санал. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая. 

Санал хураалт.

Санал хураалтад 59 гишүүн оролцож, 42 гишүүн зөвшөөрч, 71,2 хувийн саналаар эхний санал дэмжигдэж байна.

2 дахь санал. Нийгмийн халамжийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалт.

Санал хураалтад 59 гишүүн оролцож, 40 гишүүн зөвшөөрч, 67,8 хувийн саналаар 2 дахь санал дэмжигдэж байна.

3 дахь санал. Боловсролын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалт.

Санал хураалтад  59 гишүүн оролцож, 37 гишүүн зөвшөөрч, 62,7 хувийн саналаар 3 дахь санал дэмжигдэж байна.

4 дэх санал. Бага, дунд боловсролын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураая.

Санал хураалт.

Санал хураалтад 59 гишүүн оролцож, 38 гишүүн зөвшөөрч, 64,4  хувийн саналаар 4 дэх санал дэмжигдэж байна.

5 дахь санал. Сургуулийн өмнөх боловсролын тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалт.

Санал хураалтад 57 гишүүн оролцож, 39 гишүүн зөвшөөрч, 68,4 хувийн саналаар 5 дахь санал дэмжигдэж байна.

6 дахь санал. Эрүүл мэндийн тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалт.

Санал хураалтад 57 гишүүн оролцож, 36 гишүүн зөвшөөрч, 63,2 хувийн саналаар 6 дахь санал дэмжигдэж байна.

7 дахь санал. Хууль хэрэгжүүлэх арга хэмжээний тухай Улсын Их Хурлын тогтоолын төслийг баталъя гэсэн санал хураая.

Санал хураалт.

Санал хураалтад 57 гишүүн оролцож, 36 гишүүн зөвшөөрч, 63,2 хувийн саналаар 7 дахь санал дэмжигдэж байна. Үүгээр Хөгжлийн бэрхшээлтэй иргэний нийгмийн хамгааллын тухай хууль болон дагалдах бусад хуулиуд батлагдаж дууслаа. Ажилласан ажлын хэсэг, гишүүдэд баярлалаа.

-Үдийн завсарлага. 15 цагаас Хөдөлмөрийн аюулгүй байдлаар үргэлжилнэ.

З.Энхболд: -2013 оны 02 дугаар сарын 07-ны өдрийн үдээс хойших хуралдаан эхэлж байна.

Өдрийн зогссон асуудлаасаа үргэлжлүүлье.

Хөдөлмөрийн аюулгүй байдал, эрүүл ахуйн талаар авах зарим арга хэмжээний тухай Улсын Их Хурлын тогтоолын төслийн эцсийн хэлэлцүүлгийг хийе.

Нийгмийн бодлого, боловсрол, соёл, шинжлэх ухааны болон Эдийн засгийн байнгын хороодын хамтарсан танилцуулгыг Улсын Их Хурлын гишүүн Батхүү танилцуулна. 

Батхүү гишүүнийг индэрт урьж байна.

Г.Батхүү: -Улсын Их Хурлын дарга, эрхэм гишүүд ээ. Хөдөлмөрийн аюулгүй байдал, эрүүл ахуйн талаар авах зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы 2013 оны 01 дүгээр сарын 31-ний өдрийн нэгдсэн хуралдаанаар хэлэлцээд эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны болон Эдийн засгийн байнгын хороонд шилжүүлсэн билээ.

Тус Байнгын хороод 2013 оны 02 дугаар сарын 05-ны өдрийн хамтарсан хуралдаанаараа дээрх тогтоолын төслийг эцсийн хэлэлцүүлэгт бэлтгэж, Улсын Их Хурлын чуулганы нэгдсэн хуралдааны анхны хэлэлцүүлгээр гишүүдийн олонхийн дэмжсэн зарчмын зөрүүтэй саналыг хуулийн төсөлд бүрэн тусгаж, түүнээс гадна хуулийн төслийн агуулга, бодлого, зарчим алдагдахгүйгээр зөвхөн найруулга, үг хэллэг, дэс дараалал, бүтцийн шинжтэй зарим засварыг хийсэн.

Нийгмийн бодлого, боловсрол, соёл, шинжлэх ухааны болон Эдийн засгийн байнгын хорооны хамтарсан хуралдааны эцсийн хэлэлцүүлэгт Байнгын хороодын хуралдаанд оролцсон гишүүдээс зарчмын зөрүүтэй санал гараагүй бөгөөд тогтоолын төслийн эцсийн хувилбарыг та бүхэнд тараасан болно.

Улсын Их Хурлын дарга, эрхэм гишүүд ээ. Хөдөлмөрийн аюулгүй байдал, эрүүл ахуйн талаар авах зарим арга хэмжээний тухай Нийгмийн бодлого, боловсрол, соёл, шинжлэх ухааны болон Эдийн засгийн байнгын хорооны танилцуулгыг хэлэлцэн шийдвэрлэж, уг тогтоолын төслийг баталж өгөхийг та бүхнээс хүсье. Анхаарал тавьсан явдалд баярлалаа.

З.Энхболд: -Батхүү гишүүнд баярлалаа.

Байнгын хороодын хамтарсан танилцуулгаас асуулттай гишүүд байна уу?

-Асуулт алга байна.

Хэлэлцэж байгаа асуудалтай холбогдуулан ажлын хэсэг танхимд ирсэн байна.

Хөдөлмөрийн яамны Төрийн нарийн бичгийн даргын үүргийг түр орлон гүйцэтгэгч Ганцэцэг.

Одоо тогтоолын төслийг батлах санал хураалт явуулъя.

-Гишүүд танхимд орж ирэхийг зарлаж байна.

Санал хураалт. Хөдөлмөрийн аюулгүй байдал, эрүүл ахуйн талаар авах зарим арга хэмжээний тухай Улсын Их Хурлын тогтоолын төслийг баталъя гэсэн санал хураая.

Санал хураалтад 59 гишүүн оролцож, 41 гишүүн зөвшөөрч, 69,5 хувийн саналаар тогтоолын төсөл батлагдаж байна.

Дараагийн асуудал.

Хаягжуулалтын тухай, Нийслэлийн эрх зүйн байдлын тухай хуульд өөрчлөлт оруулах тухай хуулийн төслүүдийн эцсийн хэлэлцүүлгийг хийе.

Хууль зүйн байнгын хорооны танилцуулгыг Улсын Их Хурлын гишүүн Болд танилцуулна. Болд гишүүнийг индэрт урьж байна.

Л.Болд: -Улсын Их Хурлын дарга, эрхэм гишүүд ээ. Хаягжуулалтын тухай болон Нийслэлийн эрх зүйн байдлын тухай хуульд өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурлын чуулганы 2013 оны 01 дүгээр сарын 31-ний өдрийн нэгдсэн хуралдаанаар хэлэлцээд эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Тус Байнгын хороо 2013 оны 02 дугаар сарын 06-ны өдрийн хуралдаанаараа дээрх хуулийн төслийг эцсийн хэлэлцүүлэгт бэлтгэж, Улсын Их Хурлын чуулганы нэгдсэн хуралдааны анхны хэлэлцүүлгээр гишүүдийн олонх нь дэмжсэн зарчмын зөрүүтэй саналыг хуулийн төсөлд бүрэн тусгаж, мөн хуулийн төслийн агуулга, бодлого, зарчмыг алдагдуулахгүйгээр зөвхөн найруулга, үг хэллэг, дэс дараалал, бүтцийн шинжтэй зарим засварыг хийсэн болно.

Хууль зүйн байнгын хорооны эцсийн хэлэлцүүлэгт Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу Улсын Их Хурлын гишүүн Баярцогт, Гончигдорж нар төслийн 4 дүгээр зүйлийн 4.1, 4.5 дахь хэсгийг нэгтгэн өөрчлөх, Улсын Их Хурлын гишүүн Оюунбаатар төслийн 5 дугаар зүйлийн 5.1-ийн 1 дэх заалтын “энэ хуулийн 4.6-д заасан” гэснийг гудамж, зам талбай, үл хөдлөх эд хөрөнгийн” гэж, 5.1.2 дахь заалтын “энэ хуулийн 4.7-д заасан” гэснийг гудамж, зам талбай, үл хөдлөх эд хөрөнгийг хаягжуулах” гэж тус тус өөрчлөх санал гаргасныг Байнгын хорооны хуралдаанд оролцсон гишүүдийн олонх дэмжлээ.

Түүнчлэн Улсын Их Хурлын гишүүн Оюунбаатар үл хөдлөх эд хөрөнгийн бүртгэлжүүлэлт задгай байгаа. Үүнийг хэрхэн шийдвэрлэх нь энэ хуулийг хэрэгжүүлэх гол үндэс болох ёстой бөгөөд 10-20 жил эзэмшсэн эхний баримт бичиг нь байхгүй болсон, өөрөөр хэлбэл, барилгыг хэн барьсан, хэнд өмчлүүлсэн, хэнд худалдсан зэрэг тодорхойгүй үл хөдлөх эд хөрөнгийг энэ хууль батлагдсаны үндсэн дээр Засгийн газраас журам гаргаад хялбаршуулсан журмаар шийдвэрлэх шаардлагатай байна гэх зэрэг саналыг хэлж байсан.

Нэгдсэн хуралдааны анхны хэлэлцүүлгээр гишүүдийн олонхийн дэмжлэг авсан саналыг төсөлд нэмж тусгасан, Хаягжуулалтын тухай болон Нийслэлийн эрх зүйн байдлын тухай хуульд өөрчлөлт оруулах тухай хуулийн төслүүдийн эцсийн хувилбарын төсөл болон Хууль зүйн байнгын хороо дэмжсэн зарчмын зөрүүтэй саналыг томъёолж та бүхэнд тараасан болно.

Улсын Их Хурлын эрхэм гишүүд ээ. Хаягжуулалтын болон Нийслэлийн эрх зүйн байдлын тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулга, саналыг хэлэлцэн шийдвэрлэж, уг хуулийн төслүүдийг баталж өгөхийг та бүхнээс хүсье. Анхаарал тавьсанд баярлалаа.

З.Энхболд: -Болд гишүүнд баярлалаа.

Ажлын хэсэгт Улсын бүртгэлийн ерөнхий газрын Бүртгэлийн газрын орлогч дарга Цэцгээ ирсэн байна.

Байнгын хорооны танилцуулгатай холбогдуулан асуулттай гишүүд нэрээ өгнө үү.

-Асуулттай гишүүд алга байна. Асуулт дууслаа.
Байнгын хороо санал хураалгах томъёолол ирүүлсэн байна. Санал тус бүрээр санал хураалт явуулна.

Хаягжуулалтын тухай хуулийн төслийн талаарх зарчмын зөрүүтэй саналын томъёолол. 3 санал ирүүлсэн байна. Байнгын хорооны дэмжсэн 3 санал байна. 

1 дүгээр санал. Төслийн 4 дүгээр зүйлийн 4.1-ээс 4.5 дахь хэсгийг нэгтгэн дор дурдсанаар өөрчлөн найруулах:

4.1.Өмчлөх, эзэмших, ашиглах эрх үүссэн үл хөдлөх эд хөрөнгө болон гудамж, зам талбайд байршлын хаяг олгоно.

4.2.Энэ хуулийн 4.1-д заасан үл хөдлөх хөрөнгийн байршлын хаяг нь дараах мэдээллээс бүрдэнэ:

4.2.1.нийслэл, аймаг болон сумын төв, засаг захиргаа, нутаг дэвсгэрийн нэгж дэх хот, тосгонд гудамж /зам талбай, хороолол, хотхоны нэр, дугаар, хашаа/ барилга байгууламжийн нэр эсвэл дугаар, хаалганы дугаар зэрэг мэдээлэл.

4.2.2. энэ хуулийн 4.2.1-д зааснаас бусад газарт засаг захиргаа, нутаг дэвсгэрийн нэгж, газар зүйн /газар усны нэр, хашаа, барилга, байгууламжийн/ нэр эсвэл дугаар, хаалганы дугаар зэрэг мэдээлэл.

4.3.Үл хөдлөх эд хөрөнгийн бүртгэл нь уг үл хөдлөх эд хөрөнгийн байршлын хаягийн өмнө засаг захиргаа, нутаг дэвсгэрийн нэгж, хот, тосгоны нэрийг тодотгосон бичвэртэй байна. Хууль зүйн байнгын хорооны дэмжсэн ийм санал байна.

Санал хураалтад 59 гишүүн оролцож, 34 гишүүн зөвшөөрч, 57,6 хувийн саналаар эхний санал дэмжигдэж байна.

2 дахь санал. Төслийн 5 дугаар зүйлийн 5.1.1 дэх заалтын “энэ хуулийн 4.6-д заасан” гэснийг “гудамж, зам талбай, үл хөдлөх эд хөрөнгийн” гэж өөрчлөх. Хууль зүйн байнгын хороо дэмжсэн санал байна.

Санал хураая.

Санал хураалтад 59 гишүүн оролцож, 33  гишүүн зөвшөөрч, 55,9 хувийн саналаар 2 дахь санал дэмжигдэж байна.

3 дахь санал. Төслийн 5 дугаар зүйлийн 5.1.2 дахь заалтын “энэ хуулийн 4.7-д заасан” гэснийг “гудамж, зам талбай, үл хөдлөх эд хөрөнгийг хаягжуулах” гэж өөрчлөх. Хууль зүйн байнгын хорооны дэмжсэн санал байна.

Санал хураая.

Санал хураалтад 59 гишүүн оролцож, 34 гишүүн зөвшөөрч, 57,6 хувийн саналаар 3 дахь санал дэмжигдэж байна.

Зарчмын зөрүүтэй саналаар санал хурааж дууслаа.

-Гончигдорж гишүүн.

Р.Гончигдорж: -Баярлалаа. Манай Тамгын газрынхан анхаараад, 4.2.2-т “энэ хуулийн 4.2.1-д зааснаас бусад газарт” гээд, засаг захиргаа, нутаг дэвсгэрийн нэгж гэдэг үг нь бас дээд талынхтайгаа адилхан байхгүй байх ёстой юм. Өөрөөр хэлбэл, энэ хуулийн 4.2.1-д зааснаас бусад газарт газар зүйн /газар усны нэр, хашаа, барилга, байгууламжийн/ нэр эсвэл дугаар, хаалганы дугаар зэрэг мэдээлэл гэж ингэж орох юм. Дараа нь үл хөдлөх хөрөнгийн бүртгэлдээ өмнө нь засаг захиргаа нь орж ирнэ.

Өөрөөр хэлбэл, аль аймгийн аль сумын, аль нутагт байгаа газар нь ойлгомжтой байдаг. Яагаад гэвэл яг тэр байршил зааж байгаа газар нь тэр нутаг дэвсгэр дээр нь л явж байгаа шүү дээ. Өмнө нь бүгдийг хассан юм. Энд бас тэрийг хассангүй. Тэрийг нь редакц гэж ойлгоод, хоёр дахь хэлэлцүүлэг дээр оруулаад ирэг.
З.Энхболд: -Одоо батлах гээд байна л даа.

Р.Гончигдорж: -Редакц гэж ойлгоод редакцийн найруулгаа хийчихье.

З.Энхболд: -Редакц дээр тэрийг авахаар бодож эцсийн найруулгаа бэлдэх нь байна шүү.

Хаягжуулалтын тухай хуулийн төслийг батлах 2 санал хураалт байна. 

Одоо Хаягжуулалтын тухай хуулийн төслийг баталъя гэсэн санал хураая.

Санал хураалтад 60 гишүүн оролцож, 39 гишүүн зөвшөөрч, 65,0 хувийн саналаар дэмжигдэж байна.

2 дахь санал. Нийслэлийн эрх зүйн байдлын тухай хуульд өөрчлөлт оруулах тухай хуулийн төслийг баталъя гэсэн санал хураая.

Санал хураалтад 60 гишүүн оролцож, 36 гишүүн зөвшөөрч, 60,0 хувийн саналаар дэмжигдэж байна. Үүгээр Хаягжуулалтын тухай хууль болон дагаж өргөн баригдсан хуулиуд батлагдаж дууслаа.

Дараагийн асуудал.

Төрийн нууцын жагсаалт батлах тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.

Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Болд танилцуулна.

Л.Болд: -Улсын Их Хурлын дарга, эрхэм гишүүд ээ. Монгол улсын Засгийн газраас 2013 оны 01 дүгээр сарын 15-ны өдөр Улсын Их Хуралд өргөн мэдүүлсэн Төрийн нууцын жагсаалт батлах тухай хуульд өөрчлөлт оруулах тухай хуулийн төслийг Улсын Их Хурлын 2013 оны 02 дугаар сарын 01-ний өдрийн чуулганы нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Хуулийн төслийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо 2013 оны 01 дүгээр сарын 05-ны өдрийн хуралдаанаар хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд оруулж байна.

Байнгын хорооны 2013 оны 01 дүгээр сарын 30-ны өдрийн хуралдаанд Улсын Их Хурлын гишүүн Батчимэгийн гаргасан саналын дагуу Төрийн нууцын жагсаалт батлах тухай хуульд өөрчлөлт оруулах тухай хуулийн төслийн анхны хэлэлцүүлгийг хууль хэрэгжүүлэх зарим арга хэмжээний тухай Улсын Их Хурлын тогтоолын төслийг хамт хийсэн.

Байнгын хорооны хуралдаанаар Улсын Их Хурлын гишүүдээс зарчмын зөрүүтэй санал гараагүй бөгөөд Улсын Их Хурлын гишүүн Гончигдорж “хуулийн болон Улсын Их Хурлын тогтоолын төслийг анхны хэлэлцүүлгээр нь батлах боломжтой” гэсэн горимын санал гаргасныг Байнгын хорооны хуралдаанд оролцсон гишүүдийн олонх дэмжлээ.

Улсын Их Хурлын эрхэм гишүүд ээ. Төрийн нууцын жагсаалт батлах тухай хуульд өөрчлөлт оруулах тухай хуулийн төсөл болон хууль хэрэгжүүлэх зарим арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн төслүүдийг баталж өгөхийг та бүхнээс хүсье. Анхаарал тавьсанд баярлалаа.

З.Энхболд: -Ажлын хэсгийг танилцуулъя. Зэвсэгт хүчний жанжин штабын дарга Бямбажав, Газрын харилцаа, барилга, геодези, зураг зүйн газрын даргын үүргийг түр орлон гүйцэтгэгч Хүрэлшагай, Тагнуулын ерөнхий газрын Хуулийн хэлтсийн дарга Хүрэлбаатар, Засгийн газрын Хэрэг эрхлэх газрын Хууль, эрх зүйн газрын дарга Мөнх-Эрдэнэ.

Санал, дүгнэлттэй холбогдуулан асуулттай гишүүд нэрээ өгнө үү.

-Асуулттай гишүүд алга байна.

Байнгын хороо төслийг анхны хэлэлцүүлгээр батлах горимын санал гаргасан байна.

Горимын саналыг дэмжье гэдгээр санал хураалт явуулъя. Анхны хэлэлцүүлгээр батлахгүй гэсэн санал гарч байна. 

Санал хураалтад 58 гишүүн оролцож, 23 гишүүн зөвшөөрч, 39,7 хувиар батлахгүй гэсэн учраас Төрийн нууцын жагсаалт батлах тухай хуульд өөрчлөлт оруулах тухай хуулийн төслийг Аюулгүй байдал, гадаад бодлогын байнгын хороонд эцсийн хэлэлцүүлэгт бэлтгүүлэхээр шилжүүллээ. Маргааш Байнгын хороо байгаа.

Дараагийн асуудал.

Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолыг хэлэлцье.

Төрийн байгуулалтын байнгын хорооны санал, дүгнэлтийг Байнгын хорооны дарга Бакей танилцуулна. Бакей гишүүнийг индэрт урьж байна.

А.Бакей: -Улсын Их Хурлын дарга, эрхэм гишүүд ээ. Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг Төрийн байгуулалтын байнгын хороо 2013 оны 02 дугаар сарын 6-ны өдрийн хуралдаанаараа хэлэлцлээ.
Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг Монгол Улсын Их Хурлын тухай хуулийн 15 дугаар зүйлийн 15.2-т заасныг баримтлан Төрийн байгуулалтын байнгын хорооноос боловсруулсан болно.

Төсөл санаачлагчдаас урьдчилан саналыг авахад Монгол Улсын Ерөнхийлөгчөөс 9 төсөл, Байнгын хороодоос 54 төсөл, Улсын Их Хурал дахь намын бүлгүүдээс 112 төсөл, Улсын Их Хурлын гишүүдээс 29 төсөл, Засгийн газраас 88 төсөл, нийт 292 төсөл хэлэлцүүлэхээр санал ирүүлснээс 14 төслийг Улсын Их Хурлын 2013 оны хаврын ээлжит чуулганаар хэлэлцэх асуудлын дараалалд тусгаад байна. 
Байнгын хорооны хуралдаан дээр Улсын Их Хурлын гишүүн Ч.Сайханбилэг Газар албадан чөлөөлөх тухай хуулийн төслийг 2013 оны хаврын ээлжит чуулганаар хэлэлцэх асуудлын дарааллаас хасах саналыг гаргаж, Байнгын хорооны хуралдаанд оролцсон гишүүд уг саналыг дэмжсэн болно.

Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцэх нь зүйтэй гэж хуралдаанд оролцсон гишүүдийн олонх дэмжсэн болно.
Улсын Их Хурлын эрхэм гишүүд ээ. Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.
З.Энхболд: -Бакей гишүүнд баярлалаа.

Байнгын хорооны санал, дүгнэлттэй холбогдуулан асуулттай гишүүд нэрээ өгнө үү.

Оюунгэрэл гишүүнээр асуулт тасаллаа. Лүндээжанцан гишүүн асууя.

Д.Лүндээжанцан: -Төрийн байгуулалтын хорооноос асуух ганц асуулт байна. Энэ жил малын индексжүүлсэн даатгал байгаа шүү дээ, энэ асуудал бол Дэлхийн банк, бусад Засгийн газар, холбогдох яамдууд оролцоод нэлээн хэдэн жилийн нүүр үзээд овоо явж байгаа ийм зүйл байгаа. Жил болгон цаг агаар хүндрээд, сүүлд нь мал аж ахуйг эрсдэлээс яаж хамгаалах вэ, олон хүний ажлын байр, олон зуун мянган хүний амьдрал, ахуй, хот сууринтайгаа холбогдоод ерөөсөө энэ бидний газартай адилхан. Газрын хууль, Ашигт малтмалын хууль гэдэгтэй адилхан бас мал аж ахуйн салбарын гол асуудал болж, тулгамдсан асуудал болчихоод байна.

Үүнтэй холбогдуулаад манай Бакей дарга энэ асуудлыг хариуцсан, өөрөө энэ талын голлох мэргэжилтэн хүн. Хөдөө аж ахуйн байнгын хороо, Эдийн засгийн байнгын хороо, Төсвийн байнгын хороо гэсэн гурван Байнгын хороо лав холбогддог ийм зааг дээр байдаг ийм сэдэв байгаа. Даатгалтай холбоотой. Энэ асуудлыг хаврын чуулганаар хэлэлцээд баталчихвал намраас эхлээд ажлаа зохион байгуулаад мал аж ахуйн салбар, ялангуяа малчдын хөдөлмөр эрхлэлттэй холбоотой эрсдэлээс хамгаалахтай холбоотой нэг том олон жил яригдсан асуудал нэг тийшээ шийдэгдэх учраас энэ асуудлыг хаврын чуулганы хэлэлцэх хэргийн төлөвлөгөөнд зориуд бодлого болгож оруулах боломж байна уу гэсэн ийм асуулт байна.

З.Энхболд: -Бакей гишүүн хариулъя.

А.Бакей: -Малын индексжүүлсэн даатгалын тухай хуулийн төслийг Сангийн яамнаас ажлын хэсэг гаргаад өнгөрсөн, хуучин Улсын Их Хурлын бүрэн эрхийн хугацаанд хуулийн төслийг боловсруулсан байсан. Өнгөрсөн 7 хоногт Сангийн яам бас яг энэ хуулийн төслийн асуудлаар хэлэлцүүлэг зохион байгуулсан. Одоохондоо хараахан өргөн бариагүй байна. Нэгэнт өргөн бариагүй учраас бид энэ жагсаалтад оруулаагүй байгаа.

Хаврын ээлжит чуулган эхлэхээс 7 хоногийн өмнө  тодорхой хуулийн төслийг санаачлагчид нь холбогдох хууль, журмын дагуу боловсруулж өргөн мэдүүлбэл Улсын Их Хурлын даргын захирамжаар Улсын Их Хурлын тухай хуулийн 15.2-т заасны дагуу хэлэлцэх асуудлын жагсаалтад нэмж оруулах боломж байгаа. Тийм учраас энэ хуулийг санаачлах Засгийн газар юмуу, Улсын Их Хурлын гишүүд энэ завсарлагааны хугацаанд амжиж өргөн мэдүүлбэл “бусад” гэсэн асуудлын хүрээнд жагсаалтад Улсын Их Хурлын даргын захирамжаар оруулах боломж байгаа гэдгийг хэлье. Ер нь бодлогын хувьд гарцаагүй чухал ач холбогдолтой, дэмжих ёстой асуудал. 

З.Энхболд: -Оюунгэрэл гишүүн асууя.

Ц.Оюунгэрэл: -Би бас Бакей гишүүнээс хаврын чуулганаар Газрын тухай дөрвөн хууль хэлэлцэхээр жагсаалтад орж ирж байгаа. Энэ дээр нэмээд бас нэгэнт өргөн баригдаад хэлэлцэх эсэх нь чуулганаар шийдэгдчихсэн, Монгол улсын иргэнд Газар өмчлүүлэх тухай хуулийн шинэчилсэн найруулга ороод ирж болохгүй юмуу? Энэ жагсаалтад нэмж оруулж болох уу гэж нэмж асуух гэсэн юм.

З.Энхболд: -Бакей гишүүн.

А.Бакей: -Ер нь энэ хаврын ээлжит чуулганы бодлогын хувьд хэлэлцүүлэх шаардлагатай гэж үзсэн асуудал бол Газрын багц хууль байгаа. Энд одоогийн жагсаалтаар дөрөв нь тусгагдчихаад байна.

Оюунгэрэл гишүүн нарын өргөн мэдүүлсэн Монгол улсын иргэнд газар өмчлүүлэх тухай хуулийн төслийн хэлэлцэх эсэхийг нь Байнгын хороон дээр шийдсэн байгаа. Гэхдээ энэ жагсаалт гаргах асуудлаар бид Эдийн засгийн байнгын хороо, Байгаль орчин, хүнс, хөдөө аж ахуйн байнгын хорооноос саналыг нь 01 дүгээр сарын 15-нд авсан байгаа. Таны энэ бол 18-нд, тухайн мэргэжлийн Байнгын хороо санал өгсний дараа ирсэн учраас энэ жагсаалтад багтаж орсонгүй. Гэхдээ “бусад” гэдэг асуудлын хүрээнд нэгэнт хэлэлцэх эсэх асуудал нь шийдэгдчихсэн учраас энэ хүрээндээ Газрын тухай багц хуулийн хүрээнд багцалж хэлэлцэгдэнэ гэж ойлгож болно.

З.Энхболд: -Гишүүд асуулт асууж дууслаа.

Байнгын хорооны санал, дүгнэлттэй холбогдуулан үг хэлэх гишүүн байна уу?

-Үг хэлэх гишүүн алга байна.

Одоо тогтоолын төслийг батлах санал хураая.

Улсын Их Хурлын 2013 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг баталъя гэсэн санал хураая.

Санал хураалтад 59 гишүүн оролцож, 40 гишүүн зөвшөөрч, 67,8 хувийн саналаар тогтоолын төсөл батлагдаж байна.

Дараагийн асуудал.

Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэж эхэлье.

Хууль санаачлагчийн илтгэлийг Гадаад харилцааны сайд Болд танилцуулна. Болд сайдыг индэрт урьж байна.

Л.Болд: -Эрхэм гишүүд ээ. Монгол Улсын Ерөнхийлөгч Элбэгдорж манай улсын ардчиллын туршлагыг бусад улс оронтой хуваалцах зорилгоор сан байгуулах санаачилгыг дэвшүүлсэн билээ.

Засгийн газрын 2012-2016 оны үйл ажиллагааны хөтөлбөрт энэ тухай Монгол улсын ардчилал, хүний эрх, зах зээлийн эдийн засгийн замнал, туршлагыг хөгжиж байгаа бусад улс, оронтой хуваалцах зорилгоор сан байгуулж ажиллуулах тухай заалт, зорилт орсон. Энэ дагуу Монгол улсын Засгийн газар Олон улсын хамтын ажиллагааны сан байгуулахаар ажиллаж, 2012 оны 12 дугаар сарын 15-ны өдрийн хуралдаанаараа Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэж дэмжээд Улсын Их Хуралд өргөн мэдүүлэхээр тогтсон.

Улсын Их Хурлын Төсвийн байнгын хороо 2013 оны 01 дүгээр сарын 23-ны өдрийн хуралдаанаараа хуулийн төслийг хэлэлцээд Улсын Их Хурлын чуулганы нэгдсэн хуралдаанаар хэлэлцэх нь зүйтэй хэмээн үзсэн болно.

Хуулийн төсөл гурван зүйлтэй бөгөөд нэгдүгээр зүйлд Олон улсын хамтын ажиллагааны санг эх үүсвэрийнх нь зонхилох хэсгийг төсвийн хөрөнгөөр бүрдүүлэх сангийн ангилалд хамааруулах болон санг бүрдүүлэх, зохицуулах тухай зүйл, заалтыг хоёрдугаар зүйлд  тус сангаас санхүүжилт олгох журмыг тодорхойлсон заалтыг нэмэх тухай тусгасан. Гуравдугаар зүйлд хууль хүчин төгөлдөр үйлчилж эхлэх хугацааг мөн тодорхойлсон байгаа. 

Сан байгуулагдсанаар үндэсний аюулгүй байдлын үзэл баримтлал, гадаад бодлогын үзэл баримтлалыг мөрдлөг болгон өөрийн орны ардчилсан үйл явцын туршлагаас хуваалцах, олон улсын тавцанд нэр хүнд, байр сууриа бэхжүүлэх, гадаадын зарим улстай хоёр талын хамтын ажиллагааг өргөжүүлэх зорилтыг дипломат үйл ажиллагааны зөөлөн хүчний бодлогоор дамжуулан хэрэгжүүлэхэд тус дөхөмтэй болно.

Түүнчлэн гадаад улс орон, олон улсын байгууллагаас манай улсын ардчилал, хүний эрхийг дэмжсэн аливаа санхүүг тоймтой болгох, зохистой зарцуулах, ил тод болгоход ач холбогдолтой бөгөөд манай улсад төдийгүй бүс нутаг, олон улсын хэмжээнд хүний эрх, ардчиллын төлөө идэвхтэй үйл ажиллагаа явуулж байгаа байгууллагуудын хамтын ажиллагааг тогтмолжуулах, хүрээг өргөжүүлэхэд дэмжлэг болох юм.

Улсын Их Хурлын эрхэм гишүүд ээ. Засгийн газрын  тусгай сангийн хуульд нэмэлт оруулах тухай хуулийн төслийг хэлэлцэн шийдвэр гаргаж өгнө үү. Анхаарал тавьсанд баярлалаа.

З.Энхболд: -Төсвийн байнгын хорооны санал, дүгнэлтийг Улсын Их Хурлын гишүүн Д.Эрдэнэбат танилцуулна. Эрдэнэбат гишүүнийг индэрт урьж байна.

Д.Эрдэнэбат: -Улсын Их Хурлын дарга, эрхэм гишүүд ээ. Монгол улсын Засгийн газраас Засгийн газрын тусгай сангийн тухай хуульд нэмэлт оруулах тухай хуулийн төслийг 2013 оны 01 дүгээр сарын 18-ны өдөр Улсын Их Хуралд өргөн мэдүүлсэн билээ.

Дээрх хуулийн төслийг хэлэлцэх эсэх тухай асуудлыг Төсвийн байнгын хороо 2013 оны 01 дүгээр сарын 23-ны өдрийн хуралдаанаараа хэлэлцлээ.

Монгол улсын олон улсын тавцан дахь нэр хүнд, байр суурийг бэхжүүлэх, үндэсний аюулгүй байдлын үзэл баримтлал, гадаад бодлогын үзэл баримтлалыг мөрдлөг болгон өөрийн орны ардчилсан үйл явцын туршлагаас бусадтай хуваалцах, гадаадын зарим улстай хоёр талын хамтын ажиллагааг хөгжүүлэх зорилтыг дипломат үйл ажиллагааны бодлогоор дамжуулан хэрэгжүүлэх, гадаад улс орон, олон улсын байгууллагуудаас манай улсын ардчилал, хүний эрхийг дэмжсэн аливаа санхүүг ил тод болгох, зөв зохистой зарцуулахын тулд Засгийн газрын тусгай сангийн төрөлд олон улсын хамтын ажиллагааны санг нэмэх шаардлагатай байна гэж төсөл санаачлагчид үзэн энэхүү төслийг боловсруулжээ.

Төслийг Байнгын хорооны хуралдаанаар хэлэлцэх үед Улсын Их Хурлын гишүүн Баярцогт Олон улсын хамтын ажиллагааны санг Засгийн газрын тусгай сангийн төрөлд нэмэх асуудлыг дэмжиж байна. Харин төсөл батлагдсан ч энэ оны хувьд тухайн сангаас мөнгө зарцуулах боломжгүй гэдгийг анхаарах хэрэгтэй гэсэн саналыг хэлсэн болно. Засгийн газрын тусгай сангийн тухай хуульд нэмэлт оруулах тухай хуулийн төслийг чуулганы нэгдсэн хуралдаанд оруулан хэлэлцэх нь зүйтэй гэж хуралдаанд оролцсон гишүүдийн олонх нь үзсэн болно.

Засгийн газрын тусгай сангийн тухай хуульд нэмэлт оруулах тухай хуулийн төслийн хэлэлцэх эсэх тухай асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

З.Энхболд: -Эрдэнэбат гишүүнд баярлалаа.

Хууль санаачлагчийн илтгэл болон Байнгын хорооны санал, дүгнэлттэй холбогдон асуулттай гишүүд байна уу?

-Лүндээжанцан гишүүнээр асуулт тасалъя. Лүндээжанцан гишүүн.

Д.Лүндээжанцан: -Би энэ талын мэдээлэл надад муу байна. Ер нь  манай орон бол бас хөгжлийнхөө шатанд нэлээн өндөр төвшинд хүрсэн учраас л ийм сан байгуулж байгаа юм байна гэж ойлгож байна. Энд Гадаад харилцааны сайд оруулж байна. Энэ гадагш ажиллах сан уу, дотогшоо ажиллах сан уу гэдэг асуулт байгаа юм. Нэгдүгээр асуулт нь.

Хоёрдугаарт, аль намын сан бэ, ямар үзэл бодол дээр үндэслэсэн сан бэ. Либерал ардчилал дээр үү, социал демократ үзэл санаан дээр үү гэсэн ийм чөлөөт юу байна. Жишээлбэл, Ebert-ийн сан, Hanns Seidel-ийн сан, Konrad Adenauer-ийн сан ажиллаж байна. Гурван чиглэлийн гээд. Өөр бас бий. Энэ сангууд бол төрөөсөө санхүүжилт аваад олон улсын хэмжээнд тэр чиглэлийнхээ үзэл бодол, хууль тогтоомж, концепц зэргийг нэвтрүүлэх чиглэлээр ажилладгийг та бид бүгдээрээ энэ сангаар дамжчихсан хүмүүс учраас ярьдаг байх. Америкийн хувьд Бүгд найрамдахчуудын хүрээлэн, Ардчилсан намын хүрээлэн гээд хоёр хүрээлэн ардчиллыг импортлох чиглэлээр идэвхтэй үйл ажиллагаа олон жилийн турш явуулж, ардчиллыг гүнзгийрүүлэхэд их хувь нэмрээ оруулж ирсэн. 

Манай зүгээс гадаадын ямар ертөнцөд энэ сангуудын алинтай нь хамтраад аль Азийн юмуу, Африкийн ямар бүсэд ардчиллын ямар чиглэлийн үйл ажиллагааг явуулах чиглэлээр ажиллах гэж байна вэ? Ардчиллын сэргээн мандуулсан орнуудын хурлын, манайх чинь одоохондоо даргалагч орон байгаа шүү дээ. Арай шилжээгүй байгаа байх. Тэр чиглэлийн зүйлүүдийг тодруулж гаргаж өгөх нь зүйтэй болов уу.

Одоо энэ сангаа юу гэж нэрлэх вэ? С.Зоригийн нэрээр нэрлэх үү, өөр хүмүүсийн нэрээр нэрлэх үү? Гончигдорж сан гэх юмуу, ямар сан гэх юм. Аль сангаар нь нэрлэвэл зохимжтой юм бэ. Энийг бас юу гэж бодож байна вэ? Хэрвээ та бас нэг нэртэй бол мань ч гэсэн бас нэг сан нэрлэмээр асуудал гарах байх. Ингээд хоёр, гурав. Үүнтэй холбоотой, ер нь нэг мэдээлэл өгмөөр байна. Тэгээд мөнгөнийх нь хэмжээг хэлбэл сайн байна. Аль район, Зүүн хойд Азидаа явуулах юмуу, хаашаа явуулах юм бэ, энэ үйл ажиллагааг? Би ханиад хүрснээс болоод хоолой царгиад муухай дуулдаад байх шиг байна, уучлаарай.

З.Энхболд: -Хууль санаачлагч Болд гишүүн.

Л.Болд: -Баярлалаа. Асуулт өөрөө чухал асуулт. Үнэхээр энэ сангийн үйл ажиллагааг бид маш тодорхой ярилцаж байж гаргах ёстой. Энд Засгийн газрын мөрийн хөтөлбөрт орсноороо маш тодорхой байгаа юм. Энд юу вэ гэхээр ардчилал, хүний эрх, зах зээлийн эдийн засгийн замнал, туршлагыг хөгжиж байгаа бусад улс оронд хуваалцах гэхээр энэ бол гадагшаа айлчлах сан гэж ойлгож байгаа. Энд ажиллах чиглэлийг гэхээр Их Хурлаас тодорхой заагаад өгч байгаа. Энэ дотроос ямар нэгэн улс төрийн бодлогын үйл ажиллагаа байхгүй. Тийм учраас Лүндээжанцан гишүүн ээ, энд улс төрийн намуудын гэдэг шиг, бусад оронд байдаг шиг тийм сан биш. Энэ бол Засгийн газрын өөрийнх нь, түрүүний мөрийн хөтөлбөрт тусгасан тэр чиглэлүүдээр парламентад суудалтай болон Монгол улсад бүртгэлтэй бүх намууд дундаа нэг л үнэт зүйлтэй гэж бодож байна. Энэ нь ардчилал, хүний эрх, зах зээлийн эдийн засгийн туршлага. Энэ бүх нэгдмэл үнэт зүйл дээр л чиглэгдэнэ. Тэрнээс аль нэг намын хөтөлбөр, аль нэг намын бодлого, улс төрийн зорилгыг ямар нэгэн байдлаар энэ голлохгүй. Энэ дээр ямар ч эргэлзээ байхгүй.

Цаашдаа энэ сангийн талаар бидний бодож байгаа үйл ажиллагаа юу вэ гэхээр үнэхээр дэлхий дээр сангууд хоёр янзаар байгаа. Засгийн газрынхаа сангууд бол. Нэг нь Америк, хөрөнгө мөнгө ихтэй Казах ч гэдэг юмуу, usaid, Kaz aid гээд яг тусламжийн /Германы сан/ сангууд байгаа юм. Мөнгө ихтэй, хөгжиж байгаа ядуу буурай оронд тусална гэсэн. Эсвэл Японы Жайка ч гэдэг юмуу, Койка, Швейцарийн хөгжлийн агентлаг ч гэдэг юмуу олон улсын хамтын ажиллагаа чиглэлээр.

Манайх бол олон улсын хамтын ажиллагаа гэдэг бол Майка гэдэг Мойка гэх юмуу тиймэрхүү хүрээнд олон улсын хамтын ажиллагааг дэмжих, хөтөлбөрүүд хэрэгжүүлэх. Мэдээж Монгол улс өнөөдөр их мөнгөтэй болчихоогүй байна. Байгаа хэмжээндээ ямар ч гэсэн хөнжлийнхөө хэрээр жийгээд. Бас бидэнд хуваалцах юм бий болжээ. Энийг олон улсын маш олон хурал зөвлөгөөн, сүүлийн үеийн Монгол улсын идэвхтэй гадаад бодлогын байр суурийн хүрээнд маш их тэмдэглэж, дэмжиж, энэ дээр хамтарч ажиллая гэсэн саналууд маш их ирж байна. Гэхдээ шууд Засгийн газартай юмуу, яамтай хамтрахаасаа илүү танайх ийм сан байгуулаад, энэ сандаа үйл ажиллагаагаа төвлөрүүлээд явуулбал хамтрахад бид их бололцоотой байна. Дээр нь таны хэлсэн ардчилсан орнуудын хамтын нийгэмлэгийн өнөөдөр 140 гаруй гишүүнтэй энэ НҮБ-ын том салбар байгууллагыг тэргүүлж байгаа, 4 дүгээр сарын 29-нд бид сайд нарын бага хурал хийгээд ажлаа хүлээлгэж өгнө. Энэ хүрээнд ч гэсэн маш их санал, санаачилгууд гарч байгаа.
Өнгөрсөн хугацаанд хийгдэж байсан ажлууд бий. Жишээлбэл, Афганистаны залуу дипломатуудыг сургах ч гэдэг юмуу. Цаашдаа бид манай цэргийн 400, 500 зуун албан хаагчид үүрэг гүйцэтгэж байгаа. Афганистанд бид туслах тодорхой, бага хэмжээний хөтөлбөр, одоо цэргийн ажиллагаа дуусангуут үргэлжлүүлээд хийх хэрэгтэй байна.

Киргистан улс бидэнтэй маш дотно харилцаж, Монголын туршлагаас суралцах ийм сонирхолтой байгаа. Энэ дээр бид сургалтын хөтөлбөрүүд хэрэгжүүлэх хэрэгтэй байна. Мyanmar гэдэг улс өнөөдөр Монгол улс социалист Бирм улс гэж байхад нь хүртэл харилцаатай байсан, ер нь Монголд нэлээн дотно харилцдаг ийм улс байгаа. Энд ч гэсэн өнөөдөр дэлхий нийтийн анхаарал төвлөрч байгаа. Цаашдаа бид нар тодорхой ажиллах, дэмжих туслах шаардлагатай байх гэж бодож байгаа. Хойд Солонгос яваандаа мэдээж хэрэг өөрчлөлтүүд гарна. Тэнд үнэхээр Монголтой ямар харьцаатайг та бүхэн мэдэж байгаа. Энэ бүгд эргээд өнөөдрийн төвшинд Монгол улсын гадаад байр суурь, олон улсын болон бүс нутгийн идэвхтэй үйл ажиллагааг хэрэгжүүлэхэд энэ сан үнэхээр ач холбогдолтой. 

Алсдаа, бид /яагаад/ ерөнхий нэр өгч байгаа нь цаашдаа үнэхээр Монгол улс мөнгөтэй, хөгжөөд тодорхой бодитой хөгжлийнхөө төвшинд ирэхэд үнэхээр энэ сангийнхаа шугамаар бид Африк, Латин Америкийн олон, олон буурай орнуудтай үйл ажиллагааг өргөжүүлэх ч ийм бололцоо бий. Өнөөдөртөө тийм хөтөлбөр байхгүй, тийм төлөвлөгөө байхгүй. Гэхдээ ирээдүйд гарахыг үгүйсгэхгүй. Яагаад гэвэл бид 2002 онд НҮБ-ын Аюулгүйн зөвлөлийн гишүүн болох гэж байгаа. Тэгэхэд бидэнд дэлхийн 200-аад орны орны дэмжлэг хэрэгтэй. Нэлээд идэвхтэй ажиллах шаардлагатай. Тийм учраас энэ дээр цаашдаа бид ингэж ажиллана гэж бодож байна. Баярлалаа.

З.Энхболд: -Засгийн газрын тусгай сангийн тухай хуульд нэмэлт оруулах тухай хуулийн төслийн ажлын хэсгийг танилцуулъя.

Гадаад харилцааны сайд Болд, Гадаад харилцааны сайдын зөвлөх Машбат, Гадаад харилцааны яамны Бодлого, төлөвлөлт, судалгааны газрын гуравдугаар нарийн бичгийн дарга Амраа.

Зарлал байна. Манай өнөөдрийн чуулганы ажиллагаатай Содбаатар гишүүний урилгаар Өвөрхангай аймгийн бизнес эрхлэгчдийн төлөөлөл танилцаж байна. Өвөрхангай аймгийн бизнес эрхлэгчдэд ажлын амжилт, эрүүл энх, сайн сайхан бүхнийг хүсэн ерөөе /алга ташив/.

Асуулт дууссан. Байнгын хорооны санал, дүгнэлттэй холбогдуулан үг хэлэх гишүүн байна уу?

Лүндээжанцан гишүүн үг хэлэхгүй юу?

-Нямаагийн Энхболд гишүүн үг хэлнэ.

Н.Энхболд: -Баярлалаа. Сая Лүндээ гишүүний хоолой нь жаахан өвдөөд хүмүүс инээлдээд байсан болохоос энэ бас бодох ёстой асуудал байгаа юм. Би ийм сан байгуулахыг дэмжиж байгаа юм.

Гэхдээ энийг, бид чинь янз бүрийн улстай харьцана шүү дээ. Ганцхан ардчилал, хүний эрхийг дээд зэргээр зөвхөн тэрнийхээ хойноос явдаг улстай ч харьцана, өөр улстай ч харьцана. Тэгэхээр бүх улстай харьцдаг ийм сан байх хэрэгтэй гэж би бодож байгаа юм. Ялангуяа Америкийн хоёр сан, импортын сан, тэд нар шиг тийм улс төрийн ямар нэгэн үзэл номлолыг дэлгэрүүлэхийг хичээдэг тийм сан байж огт болохгүй. Энэ үүднээс нь аваад үзэхээр би сангийнхаа, ялангуяа дараагийн хэлэлцүүлгүүд дээр хүний эрх, эрх чөлөө. Энэ бол бид нарын эрхэмлэх зүйл мөн л дөө. Гэхдээ бид нар ямар улсуудтай харилцдаг билээ гэдгээ бодож сангийнхаа зориулалт, нэр зэрэг юман дээрээ их зөв хийхгүй бол жаахан зохисгүй санагдаад байгаа юм.

Энийгээ хэдүүлээ хэлэлцэх явцдаа Байнгын хороон дээр яриад, одоо энд орчихсон байгаа тэр агуулгуудыг нь эсэргүүцээд байгаа юм биш л дээ. Гэхдээ бид чинь хэн билээ, хэнтэй яаж харьцдаг билээ гэдгээ заавал бодолцох ёстой гэдэг үүднээс зарчмын хувьд ийм сан байхыг нь би дэмжих нь зүйтэй гэж үзэж байгаа юм.

З.Энхболд: -Үг хэлж дууслаа.

Одоо хуулийн төслийн хэлэлцэх эсэх асуудлаар санал хураана.

Байнгын хорооны саналаар Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн санал хураалт явуулъя.

Санал хураалтад 61 гишүүн оролцож, 46 гишүүн зөвшөөрч, 75,4 хувийн саналаар хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Өнөөдрийн чуулганаар хэлэлцэх асуудал дуусаж байна. Маргааш өглөө хуралдах дөрвөн Байнгын хороог өнөөдөр хуралдуулчихъя. 18 цаг хүртэл зай байгаа учраас.

Би одоо шинэ хуваарь уншаад өгье. Хууль зүйн байнгын хороо яг одоо эндээс гараад “А” танхимд Хуульчийн эрх зүйн байдлын тухай хуулийг дагаж мөрдөх журмын тухай хуулийн эцсийн хэлэлцүүлгийг хийнэ. Хууль зүйн байнгын хороог дуусангуут “А” зааланд Аюулгүй байдал, гадаад бодлогын байнгын хороо саяын Төрийн нууцын жагсаалтын тухай хуулийнхаа анхны хэлэлцүүлгийг хийнэ. 16.30-аас “А” танхимд. Эдийн засгийн байнгын  хорооны хуралдаан яг одоо эндээс гараад “Б” танхимд Улаанбаатар хотыг 2020 он хүртэл хөгжүүлэх ерөнхий төлөвлөгөөний тодотголын эцсийн хэлэлцүүлгийг хийнэ. Эдийн засгийн байнгын хороог дуусангуут Б танхимд Төсвийн байнгын хороо Засгийн газрын тусгай сангийн хуулиар хуралдах юм байна. Ийм дөрвөн асуудлыг дөрвөн Байнгын хороо “А, Б” зааланд одоо гараад хуралдаад дуусгачихъя. Тэгээд маргааш өглөө 10 цагаас эцсийн хэлэлцүүлгүүдээ хийе.

Чуулган хаахыг үдээс хойш мэдээлэлгүй учраас 1 цагаас өмнө дуусгах бодолтой байгаа. Өнөөдрийн Байнгын хороо, маргаашийн чуулганаас хамаараад яг хэдийд хаагдах нь шийдэгдэх байх.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

